JESUS CRISTO YEKARE
JOAo NIMENUKA'Pi

Siriri kaareta wani Jesus Cristo yekare pf'
teeseurimasen itasakirino'pl pe. Tari non po Jesus
Cristo ko'manto’ pi' ekaremekiiya. Tiwinanya
inenupa'san kore'ta tiwani imenuka'pi, Jodo itese'.
Tiaron pe imenuka'pliya manni'’kan Mateus,
Marcos, Lucas, inkamoro nimenuka'pi waranti pra
imenuka'pliya. Maasa pra tu'ke to' nekaremeki'pi
pi' eeseurima pra awani'pl. I' kai'ma Makuiya
Jesus yonpa'pi keren po ekareme'sai'ya
pra awani'pl. Moropai 1' kai'ma Jesus
etinyaka'ma'pl a'ka pe inenupa'sanya era'ma
tanne ekareme'sai'ya pra awani'pi. Moropai
inenupa'san pokonpe Jesus entamo'kato’, Jesus
samanta rawirl ekareme'sai'ya pra awani'pl.
Moropai 1' kai'ma Jesus epirema'pi Getsémani
pata'se’ ya' ekareme'sai'ya pra awani'pl
Tami'nawirl miriri pi' ekareme'sai'ya pra awani'pi.
Tiise eesepori I' kai'ma Jesus eseurima'pl wiri'
samaria poinon yarakkirl. Moropai 1' kai'ma
ipikku Nicodemos yarakKkiri Jesus eseurima'pi
ewaron ya' to' esepori yai. Moropai Lazaro
pimi'sa'ka'pl Jesusya pi' ekaremeki'piiya. Moropai
i' kai'ma tinenupa'san yeurima'pi Jesusya tiisa'manta
rawirl.

Moropai capitulo 20.31 yai, Jodoya ekaremeki 1'
ton pe imenuka'pi tiuya pi'. Taiya, ani'ya siriri
kaareta erenka ya, innape Jesus ku'to'pe. Jesus
wanireipe, manni' Paapanarima'pipe taasa'tiuya

yawirl. Tari sirirl non pona Paapa narima'pi pe
awani'pi Paapa munmu pe pu'kuru. Miriri kupi
ani'ya ya innape, ipatikarl enen ko'manto' eporiiya
Paapa pia.

Mai Ena'’pi Pemonkon Pe

1 Eesippia'ti yai moro Mai tesa'sen wani'pl.
Miikiri Mai wani'pi Paapa pia. Moropai miikirl Mai
wani'pl Paapa pe. 2 Miikiri rl wani'pi Paapa pia
tami'nawiron esippia'tl yai.

3 Miikiri wenai tami'nawiron koneka'pi Paapaya.
I' ri ekoneka pra awani'pi miikiri ton pra tiise.
4 Awani'pl enen ko'mannito' esa' pe. Enen
ko'mannito' iipiapainon, mirirlya pemonkonyami'
welyuma'pi mori pe Paapa epu'to'pe to'ya.
5 Ewaron ya' pu'kuru awitta pi' aako'mamdi tiise
ewaron ta titko'mansenon, imakui'sanya miriri a'’ka
yi'nipi eserike pra awani'pi.

6 Paapaya warayo' yarima'pi, itese' Jodo.
7 Miikiri iip1'pl eseurimai, manni' a'ka pe tiwe'sen
pi' eseurimai, tami'nawironkonya a'ka pe tiwe'sen
ku'to'pe innape timaimu wenai. 8 A'’ka pe tiwe'sen
pepin miikiri Jodo, tiise Paapaya yaiponti'pl a'ka
pe tiwe'sen yekare ekareme'se. 9 Miikiri a'ka pe
tiwe'sen manni' wani'pl innape, yenku'titon pe
pra.  Miikirl tami'nawironkon pemonkonyami'
weiyu'manen iipl'pi siriri pata pona.

10 Miikiri asari'pi siriri non poro, tinkoneka'pl
pu'kuru poro, tilse miikirl pe epu'tl to'ya pra,
sirirl non po titko'mansenon wani'pi. 11 Tariwaya
tipata pe tinkoneka'pi pona aaipi'pi. Tiise
ipemonkonoyami'ya yapisi pra awani'pl. 12 Tiise

tapisitiponkon pia itirl'pliya Paapa munki pe
to' enato'pe, manni'kan innape tikupitiponkon
pia. 13 Paapa munki pe inkamoro esenpo'pi,
pemonkon pe esenpon waranti pra. Itu'se tiwe'to'
yawiri to' esenpo pra awani'pl. Moropai itu'se
ani'rl e'to' yawirl pra, tiise itu'se tiwani ye'nen,
Paapaya ikupi'pl.

14 Miikiri Mai esenpo'pi pemonkon pe.
Uuri'nikon kore'ta aako'mami'pi. Moril pu'kuru
iteseru erama'pl annaya. Mirirl wenai 1' kai'ma
iyun Paapa yeseru wani epu'ti'pi annaya. Innape
pu'kuru awani, mori pe pu'kuru miikiri e'to' wani,
tiwinan Paapa munmu yeseru pe.

15 Jodo nuri'ti eseurimapiti'pl ipi' see waranti:
—Miikirl warayo' pi' uuri eseurimapiti ne'tikini —
ta'pliya. —Uye'ma'pl pl' Miikirl iipi, tiise uyentai
awani, maasa pra uuri ton pra tiise Miikiri wani'pl
—ta'pliya.

16 Twinipai mori epe'min yapi'nenan uuri'nikon
tami'nawirl. Kure'ne mori tiisai'ya. Morl tiisai'ya
mori pe tiwani ye'nen, mori antilpai tiwani
ye'nen. 17 Moisés nuri'tl yai Paapaya timaimu
tirl'pl unkupikon ton pe. See waranti ako'manti
awe'taruma'tikon namai, kai'ma. Tiise Jesus Cristo
yai, yairon Paapa epu'ti moropai i' kai'ma mori
epe'min tirliya epu'ti. 18 Ani'ya Paapa era'masa’
pra man siriri tipose. Tiise tiwinan Paapa munmu,
Paapa pia pu'kuru tiiko'mansen, miikiriya Paapa
yeseru ekareme'sa’ sirirl.

Jodo Batista Yekare
(Mt 3.1-12; Mc 1.1-8; L¢ 3.1-18)

19 Jerusalém poi teepiremasanon moropai
tonpakon Levitayami' yarima'pli Judeuyami'
esanonya Jodo pia ekaranmapoi: —Ani' amiri?
—ta'pito'ya. 20 See waranti to' maimu yuuku'piiya.
Aronne eesekaremeki'pi. Ta'pliya: —Uurl
Paapa nimenka'pi, piika'titon pepin. Cristo
pepin uuri. 21 Moropai ta'pl to'ya: —Ani' kin
amirl moriya? Elias nuri'ti ka'rl amiri? Jodoya
ta'pl: —Kaane. Ini'ri ta'pi to'ya: —Pena Paapa
maimu ekarememnen, manni' Moisés nuri'ti
nekaremeki'pl aaipi ton manni' ka'ri awani?
—ta'pi to'ya. —Kaane —ta'pliya. 22 —Ani' pe
kin awani miriri? —ta'pl to'ya. —Anna pi' ka'ki
ekareme'to'pe annaya anna yarimatiponkon pi'.
I' taa pI' nan anna pi'? —ta'pl to'ya. 23 Jodoya
yuuku'pl: —Uurl keren po eseurimakoi Isaias
nuri'tl nekaremeki'pi.

“Uyepotorikon ye'mari ton konekati to'sarl

pu'kuru Is40.3
tauya tami'nawironkon pi””. Pena Paapa maimu
ekareme'nen Isafas nuri'ti nekaremeki'pl
_pemonkonyami' ekonekato'pe Uyepotorikon iipi
rawiri, —ta'pliya to' pi'.

24 Inkamoro Jodo pia erepami'san wani'pi
fariseuyami' narima'san pe. 25 Ini'ri Jodo
ekaranmapo'pi to'ya: —Cristo pe pra awani,
moropai Elias pe pra awani, moropai manni'
Paapa maimu ekareme'nen, Moisés nurl'ti
nekaremeki'pi pe pra awani. Miriri ye'nen 1'
ton pe pemonkonyami' yenpatakonaya? —ta'pi
to'va. 26 To' maimu yuuku'pi Jodoya: —Inna,
pemonkonyami' yenpatakonauya tuna ke neken,

tiise tiaron man akore'ta'nikon, anepu'tikon pepin.
27 Miikiri pi' tauya manni' uye'ma'pi pi' eerepami,
tilse uyentai awani. Uyentai pu'kuru awani
ye'nen, i'sa'sa’ yewa yeukauya pepin, itarumai'pi
pe pu'kuru wani ye'nen —ta'piiya.

28 Tami'nawiri sirirl esuwa'ka'pi Betania pata
po iren Jorddo ratai po, pemonkonyami' yen-
patakona pi' Jodo wani'pi pata.

Carneiro, Paapa Nitiri'pt

29 Miriri tipo tiaron wei yai, tiipia Jesus iipi
erama'pi Jodoya. Jesus era'mai'ma ta'piiya
tami'nawironkon pi: —Aki, manni' Paapa
nimenka'pl aasa'mantato'pe Carneiro era'mati.
Miserlya tami'nawironkon nikupi'pi imakui'pi
mo'ka —ta'pi Jodoya. 30 —Miseri pi' tauya
manni', uyema'pl pl' tiaron iipl tiise uyentai
awani, uuri ton pra tiise awani'pi miito'pe, tauya
ne'tikini. 31 Miikiri pe miseri epu'tiuya pra awani'pi.
Tiise wuuipl'pl pemonkonyami' yenpatakonai
Israelponkonya miseri epu'to’pe —ta'pi Jodoya.

32 Moropai Jodo eseurima'pi Jesus pi: —Ka'
poi Mori Yekaton Wanni auti era'ma'piuya ipona
waku'kaimi waranti. Moropai ipo aako'mami'pi.
33 Miikirl pe awani epu'tiuya pra awani'pl
Tilse tuna ke pemonkonyami' yenpatakonai
uyarimatiponya ta'pl upl: “Warayo' pona Mori
Yekaton Wanni autl moropai ipo aako'mami
era'maya ya, miikiri pe awani epu'tiya. Miikiriya
pemonkonyami' yenpatakona Morl Yekaton
Wanni e'to'pe to' esa’ pe”, ta'piiya upi'. 3¢ Moropai
era'ma'piuya moropai tami'nawironkon pl' tauya
siriri: “Paapa munmu miseri” —ta'pi Jodoya.

Jesus Nenupa'san E'mai'nokon

35 Ini'rl tiaron wei yai awani'pl Jodo moropai
inenupa'san asaki'nankon. 36 Mirirl poro Jesus witi
erama'pi Jodoya. Ta'pliya tinenupa'san pi': —A'ki,
miikiri carneiro Paapa nitirl ton aasa'mantato'pe
uuri'nikon ton pe —ta'piiya.

37 Moropai mirirl eta tluya'nikon ye'nen, Jodo
nenupa'san asaki'nankon witi'pi Jesus pikirl.
38 Miriri pe, Jesus era'ti'pi. Te'ma'pi pi' to' iipi
era'ma'pliya. Ta'pliya to' pi: —I' yuwaya'nikon? —
ta'piiya. Yuuku'pi to'ya: —Rabi, (anna yenupanen
taato' miriri) —O'non pata titko'mansen amiri? —
ta'pl to'ya. 39 —Aase'nikon maasa era'mai —ta'pi
Jesusya.

Miririya ipikiri to' witl'pl. Aako'manto’ era'ma'pl
to'ya moropai iipia to' ko'mami'pl pata ko'mami
tipose. To' erepansa’ wani'pi 4 horas yairi tiise.

40 Tiwinan miikiri Jodo maimu etatipon Jesus
pikirl iti'pl wani'pl Simdo Pedro yakon itese' An-
dré. 41]Jesus piapai tuuti tipo, tirui yuwai atti'pi.
Epori'piiya. Ta'pliya tirui pi': —Messias pe Paapa
nimenka'pi piika'titon epori pi' anna man. (Messias
taa Judeuyami'ya moropai Cristo taa grego maimu
ta) 42 Moropai tirui yari'pliya Jesus pia. Jesus es-
enumenka'pi Pedro pi' moropai ta'pliya: —Amirl
Simdo, Jodo munmu. Taripai ayese'tiuya Pedro pe.
(T1' taato' miriri Pedro, grego maimu ta.)

Jesusya Filipe, Natanael Yanno

43 Miriri tipo tiaron wei yai Jesus ese'ma'ti'pi
Galiléia pona. Tuutl pe Filipe epori'piiya. —Aase
uwenairi —ta'pliya Filipe pi'".

44 Betsaida po titko'mansen miikiri Filipe, André,
Pedro cidaderl po. 4> Filipe witi'pi Natanael
yuwai. Epori'piiya. Ta'pliya Natanael pi: —Aki
warayo' Moisés nuri'tl moropai penaro'kon Paapa
maimu ekarememnenan profetayami' nuri'ti
nekaremeki'pl tikaaretarikon po, manni' miikiri
epori pi' anna man. Jesus miikiri epori pi' anna
man, Jesus miikiri Nazaré poinon, José munmu
—ta'pliya. 46 Natanaelya yuuku'pi: —Nazaré
pata poi mori epa'ka eserike pra man —ta'piiya.
Filipeya ta'pi: —Maasa aase era'mai —ta'pliya.

47 Tilpia Natanael iipl era'ma'pi Jesusya.
Tiwoi'nikon p1' ta'piiya: —A'ki, Israel pon pu'kuru
miikiri warayo' seru'ye' pepin —ta'pliya. 48 Miriri
eta'’pl Natanaelya. —O'non ye'ka pe uyepu'tl pt'
nan? —ta'piiya Jesus pi'. Jesusya yuuku'pl: —
Filipe, ayannouya pra tiise, ayera'ma pi' wai figo
ye' yo'koi awani tanne. 49 Mirirl pi' Natanaelya
ta'pl: —Uyenupanen, amiri Paapa munmu.
Amiri anna Israelyami' yepotori. 50 Jesusya
ta'pi ipi: —Innape ukupi pi' nai ayera'ma pi'
wai figo ye' yo'koi tauya manni' wenai. Tiise
miriri yentainon era'maya pe nai. 51 Ayenku'tiuya
pepin. Ka' esettapuruka era'maya pe nai, moropai
inseriyami' enuku moropai to' autl era'maya pe
nai uuri, pemonkon pe ka' poi iipi'pi pia —ta'pi
Jesusya.

2

E'marimanto’ Pia Jesus Witl
1 Asaki'ne wei tipo, e'marimanto’ wani'pl Cana
cidaderi po, Galiléia pata ya'. Jesus yan wani'pl

moro. 2Jesus moropai inenupa'san yeta'pi to'ya
e'marimanto' pona to' witito'pe. 3 Moropai mi-
ari to' wuku e'ti'ka'pi. Mirirl pi' Jesus yanya
ta'pi ipi: —To' wuku e'ti'kan pi' man —ta'pliya.
4 Jesusya yuuku'pi: —Maama', amiri mirirl uuri
pepin. Maasa uweiyu erepansa’ pra man —
ta'pliya. 5 Ta'pl isanya witti esa’ poitiritonon pi': —I'
ri taiya ya apl'nikon, miriri ku'tl —ta'piiya.

6 Awani'pi moro ti' konekasa' kamotikon pe
tiwin mia' pona tilmo'tai kaisari, tuna yense'
pe teserukon yawiri Judeuyami' e'ronato'pe.
Awani'pi kure'ne tuna yapinenan 80, 100 litros
kaisari yapimenan. 7 Jesusya ta'pl witti esa'
poitiritonon pi: —Tuna ke kamotikon yanni'ti
—ta'piiya. Yannipi'pl to'ya intapikirl. 8 Ta'pliya
to' pi: —Taripai imo'kati. Yaati entamo'kanto’
yepuru pia. Mirirl kupi'pi to'ya.

9 Mirirl eniri'pi entamo'kanto' yepuruya tuna
konekasa' uva yekku pe. Miriri pe awani epu'tiiya
pra awani'pi, tiise witti esa’ poitiritononya epu'tl'pl.
Warayo' tiwe'marimasen yanno'pliya. 10 Ta'pliya
ipi: —Uyonpa, uyeserukon wani tiaron pe. En-
tamo'kan yai, mori panpi' wo' yenpo to'ya. Mo-
ropai tami'nawironkonya eniri marari pra. Miriri
tipo itirl to'ya mori ma'ran. Tilise miriri waranti
pra ikupi p1' nai. E'mai' pe mori ma'ran yenpo pi'
nai. Mori panpi' yenpa'ka pi' nai kinni'pi —ta'pliya
tiwe'marimasen pi'.

11 Miriri ani' nikupi eserikan pepin kupi'pi Je-
susyae'mai' pe pu'’kuruto'neramaton pe. Galiléia
pata po tiwe'sen Canad cidaderl po ikupi'piiya.

Moropai timeruntiri yenpo'pliya. Moropai in-
enupa'sanya ikupi'pl innape.

12 Miriri tipo to' auti'pi Canad poi Cafarnaum
pona. To' wani'pi Jesus, isan, itakontonon mo-
ropai inenupa'san. Cafarnaum po to' ko'mami'pi
marari.

Epiremanto’ Yewl' Ta Jesus Witl
(Mt21.12-13; Mc 11.15-17; Lc 19.45-46)

13 Aminke pra Judeuyami' festari wani yai,
itese' pascoa Jesus witl'pi Jerusalém pona, miriri
pi' tiwanipa kai'ma. 14 Moro, epiremanto' yewd'
ta pemonkonyami' epori'pliya paakayami,
carneiroyami', waku'kaimiyami' ke, tiwe'repasanon
moropai tiniru miakanmanenan. Moro
teesenyaka'mato'kon pi' to' epori'piiya. 15 Miriri
yenen to' po'pi'to' ton koneka'pliya e'seusa Kke.
Miriri ke to' yenpa'ka'pliya epiremanto' yewi' tapai
tekinkon carneiroyami' paakayami' pokonpe.
Tiniru miakanmanenan tinirurl soroka'pliya,
moropai to' yaponse'kon, to' mesarikon ra'ti'pliya.
16 Waku'kaimiyami' ke tiwe'repasanon pi' ta'pliya:
—Ayekinkon yaati taripai. Uyun yewil' ki'ku'tl
awe'repato'kon yewi' pe.

17 Miriri kupiiya p1' inenupa'san esenumenka'pi.
Pena awe'menukasa’ Paapa maimu pi' to' enpe-
nata'pi. Paapa maimuya taa:

—Yairl ayewi' ko'mami yu'se wai kure'ne. Miriri
yu'se e'to' enasa' uyesa' pe S169.9
—taiya. Miriri pi' Jesus nenupa'san enpenata'pi.

18 Miriri kupiiya wenai Judeuyami'ya ta'piipi: —

Ani' maimu pe inkamoro yenpa'ka pi' nan? Yairi

nai kupi annaya yu'se awani ya, anna esenu-
menkato' ton ku'ki, ani'ya ikupi eserikan pepin.
I' konekaya innape aku'to'pe annaya? —ta'pi
to'ya. 19 Jesusya yuuku'pl: —Siriri Paapa yewd',
yarankatl moropai seuriwi'ne wei kaisari tiise
i'mi'sa'kauya ini'ri —ta'piiya to' pi'. 20 Judeuyami'ya
yuuku'pl: —46 kono' kaisari siriri witti koneka pi'
to' wani'pl. Mirirl ye'nen seuriwi'ne wei kaisari
ikonekaya pepin tiwin kin.

21 Tiise to' esenku'tisa’ wani'pi, wittl pi' Jesus
eseurima kai'ma, tiise tipl' eeseurima tanne.
22 Moropai aasamantato’ yapai awe'mi'sa'ka
tipo, Jesus nenupa'san enpenata'pi mirirl ta'pliya
pi'. Moropai innape Paapa maimu e'menukasa’
kupi'pi to'ya moropai Jesus maimu niri.

Tami'nawironkon Pemonkonyami' Yeseru

Epu'ti Jesusya

23 Moro Jerusalém po pdscoa pi' Jesus wani
tanne, arinikonya ikupi'pi innape ani'ya ikupi
eserikan pepin kupiiya era'ma tiuya'nikon yenen.
24 Tiise Jesus eturumaka pra awani'pi to' yenya',
maasa pra tami'nawironkon yewan epu'ti tiuya
ye'nen. 25 Ani'ya pemonkon yeseru pi' teurima
yu'se pra awani'pl, pemonkon yewan ya'
tilko'mansen epu'tiiya miito'pe.

3

Nicodemos Yarakkiri Jesus Eseurima

1 Moro awani'pi warayo' itese' Nicodemos.
Awani'pi fariseu pe, Judeuyami' panamanen pe.
2 Miikirl witl'pl Jesus pia ewaron ya'. Jesus pf'

ta'piiya: —Uyenupanen, yenupaton amiri Paapa
piapainon. Amiri epu'ti pi' anna man. Ankupi'pi
anna nera'ma ton kupi ani'ya eserike pra awani,
Paapa ton pra awani ya iipia —ta'pliya. 3 Jesusya
yuuku'pl: —Ayenku'tiuya pepin. Itakon te'ka pe
pemonkon esenpo pra awani ya, itepotori pe
Paapa wani pepin. Miikirl pata'se’ era'maiya
pepin. 4 Nicodemosya ta'pi: —O'non ye'ka pe
pemonkon esenpo ini'rl a'yeke'ton pe si'ma? Ini'ri
tlsan ro'ta ya' eewomi itakon te'ka pe teesenpopa
ka'ri? —ta'pliya. 5 Mirirl pi' Jesusya ta'pi: —
Ayenku'tiuya pepin. Pemonkon esenpo e'pai
awani esenponi'pi waranti moropai Mori Yekaton
Wanni yai esenpon niri. Asaki'ne ite'’ka eesenpo
pra awani ya, Paapa wani pepin itesa' pe, ipata
ya' eewomi pepin. ¢ Ipun pe eesenpo'pi wani ipun
pe ri neken. Mori Yekaton Wanni yai eesenpo'pi
wani yekaton awani pe. 7 Ini'rl eesenpo e'pai man
tauya manni' pi' teesewankono'mai pra e'ki. 8 A'ki,
a'situn a'ta'se'ma itu'se tiwe'to' yawirl. A'situn pe
awani epu'ti maasa pra eeseta ye'nen, tiise o'non
pata pai aaipi epu’ti pepin. Moropai omon pata
poro attl epu'ti pepln Mirirl waranti epu'ti Moril
Yekaton Wanni yai esenpo'pi pemonkon wani
tilko'manto' ke, eesenpo emapu'tisai'ya yenen —
ta'pi Jesusya.

9 Ta'pi Nicodemosya: —O'non ye'ka pe awani
miriri? 10 Jesusya yuuku'pi: —Israel ponkon
yenupanen pe si'ma mirirl epu'tiya pra awani
miriri? 11 Ayenku tiuya pepin. Anna eseurimaanna
nepu'tl pi' moropai anna nerama'pi ekaremeki
annaya. Tilse anna maimu kupiya pra awani

innape. 12 Sirirl non po ko'mannito' yeseru pi'
ayeurimauya tanne, innape ikupiya pra awani ya,
ka' ponkon yeseru ekaremekiuya ya, o'non ye'ka
pe miriri kuplya e'painon innape? 13 Ani' enu'sa’
pra man siriri tipose Paapa pata'se’ ya'. Tiise uuri,
pemonkon pe esenpo'pi uuri auti'pi ka' poi.

14Pena Moisés nuri'tiya bronze konekasa' ikii pe
pimi'sa'ka'pl keren po. Miriri waranti uuri, ka' poi
iipl'pl pimi'sa'ka to'ya e'pai awani paki'nan pona.
15 Miriri kupi to'ya e'pai awani innape uku'nenan
ko'manto'pe ipatikari Paapa pia —ta'piiya.

16—Maasa pra tami'nawironkon pemonkonyamf'
yu'se Paapa wani'pi ipira teesekanunkai. Miriri
yenen tiwinan tinmu tiri'piiya, innape iku'nenan
witl namai apo' ya', ipatikarl enen to' ko'manto'pe
tilpia. 17 Tinmu yarimaiya pra Paapa wani'pi siriri
non pona, apo' ya' tami'nawironkon yarimai, tiise
yarima'pliya to' piika'tipa kai'ma, tinmu wenai
—ta'pliya. 18 —Innape iku'nen witl pepin apo'
ya'. Tiise innape ikunen pepin witi ko'mannipi
sirirl apo' ya', maasa pra tewan yapisiiya pra
awani, tiwinan Paapa munmu pi'. 19 To' witl
ko'mannipl apo' ya' maasa pra pemonkonyami'
wani a'ka yu'se pra, tami'nawironkon weiyu'masa'
a'’kaya tanne. Tiise ewaron yu'se to' wani,
maasa pra imakui'pi kupi pi' to' ko'mami.
20 Tmakui'pi pi' titko'mansenonya tiweiyu'mato'kon
kupi tewanmakon pe. A'ka ya' to' ewomi pepin,
“Imakui'pi kupi pi' naatli”, taa ani'ya namai
tipl'nikon. 21 Tiise Paapa maimu yairon yawiron
ewomi a'ka ya', tinkoneka, teseru esera'mato'pe,
innape itu'se Paapa e'to' yairi awani esepu'to'pe

—ta'piJesusya.

Jodo Batista Yentai Jesus Wani

22 Mirirl tipo Jesus witi'pl Judéia pata pona
tinenupa'san pokonpe. Moro aako'manpiti'pl to'
pokonpe.  Pemonkonyami' yenpatakona'pliya
moro. 23 Jodo Batista nirl wani'pl pemonkonyami'
yenpatakona pi' Enom pata po, aminke pra Salim
pata pi', maasa pra tuna wani'pl moro marari
pra. Pemonkonyami' witi'pi Jodo pia moropai to'
esenpatakona'pi, 24 miikiri Jodo yarakkamo to'ya
pra tiise maasa.

25 Mirirl yai Jodo Batista nenupa'san esiyu'piti'pl
Judeu yarakkiri Paapa wakiri pe ko'mannito'
yeseru pi', to' ronato' pi'. 26 To' witl'pi Jodo pia.
—Anna yenupanen —ta'pl to'va. —Amiri pia
awani'pi manni' Jordao ratai po, ipil' eeseurima
ne'tikini miikiri man nirl pemonkonyami'
yenpatakona pi'. Moropai tami'nawironkon
witi iipia —ta'pi to'ya. 27 Jodoya ta'pi: —I' ri
epori eserike pra man Paapaya itiri pra awani
tanne. 28 Pena Paapa nimenka'pi piika'titon pepln
uuri, taapiti'pluya.  Irawiri Paapa narima’pi
uuri, taapiti'piuya. Mirirl epu'ti pi' naatli.
29 E'marimanto’ yai warayo' awe'mari'maton
pia wiri' tiri to'ya ino'pl pe, tiaron pia pra. Tiise
awe'mari'maton yonpa wani moro.  Tino'pl
pe yapisliya eta itonpaya. Mirirl eta tiuya pil'
awe'mari'maton yonpa atausinpa mararl pra.
Mirirl waranti uuri atausinpan pi' wai kure'ne.
30 Miikiri Cristo yapuri tami'nawironkonya e'pai
awani. Mirirl ye'nen urumaka to'ya e'pai awani
—ta'piJodoya.

31 —Miikiri ka' poi iipi'pi man tami'nawiron yen-
tai. Tiise uuri wani sirirl non pon pe. Siriri non
po tiiko'mansenon yeseru pi' eseurima. Tiise ka'
poi iipi'pl man tami'nawiron yentai. 32 Tinera'ma'pi,
tineta'pi, mirirl pi' eeseurima. Tiise ani'ya innape
imaimu kupi pepin. 33 Ani'ya innape imaimu
kupi ya, seru'ye' pe pra Paapa wani taiya mirirl.
34 Maasa pra Miikiri Paapa narima'piya Paapa
maimu ekaremeki miriri. Marari Tekaton tiri Paa-
paya pepin Miikiri pona tiise marari pra itirliya.
35 Tinmu pininma Iyunya marari pra. Mirirl ye'nen
tami'nawiron rumakasai'ya man itenya'. 36 Miikiri
Paapa munmu ku'nen wani ya innape, ipatikari
enen titko'manto' ton eporiiya. Moropai innape
Paapa munmu ku'nen pepinya enen ko'mannito'
era'ma pepin. Tiise Paapa ekore'mato’ ko'mami
ipo.

4

Wiri' Samaria Pon Yarakkiri Jesus Eseurima

12 Jodo Batista pemonkonoyami' yentai
tipemonkonoyami' ton epori'pi Jesusya, moropai
inkamoro yenpatakona'pi inenupa'sanya.
Jesusya ani' yenpatakona pra awani'pl
Miriri yekare etasa' fariseuyami'ya epu'ti'pi
Uyepotorikonya. 3 Mirirl epu'tl tiuya pe, Judéia
pata poi Galiléia pata pona atti'pi ini'rl. 4 Samaria
pata poro atti e'pai awani'pl.

> To' erepami'pi Samaria pon cidade pona itese'
Sicar. Aminke pra awani'pl José nuri'tl pata'se’
iyun Jacé nitirl'pi. 6 Moro awani'pi tuna Jacé
nuri'ti naka'pl pena. Jesus eke'nepansa' wani'pi

tuuti ke. Eereuta'pi tuna yakasa' pia. Awani'pi
ineka'ta pairi wei tiise.

7 Wiri' iip1'pl tuna mo'kai, Samaria pon. Ta'pi
Jesusya ipi: —Uwuku ton tuna ne'ki —ta'piiya.
8 Maasa pra inenupa'san ewonsa’' wani'pl cidade
ta tekkarikon ton yennai.

9 Miikiri wiri' Samaria ponya ta'pi ipi: —Amirl
Judeu. Uuri sa'ne wiri' Samaria pon. I' wani'
awani ye'nen awuku ton esatlya upl'? —ta'pl
wiri'ya ipi'. (Maasa pra Judeuyami' yeseru wani
to' eseurima pepin Samaria ponkon yarakkirl).
10 Jesusya yuuku'pi: —Paapa nitiri'pi epu'tiya ya,
moropai ani' pe tiwuku ton esatitipon epu'tlya
ya, ipl' awuku ton esati'piya e'painon. Mo-
ropai itiri'pluya e'painon aako'manto’ ton tiinen
ipatikari. 11 Miriri pi' wiri'ya ta'pl: —Uyepuru,
tuna mo'kato' ton pra awani aapia. Itu'nakan
pe pu'kuru tuna yakasa' man. O'non pata pai
aako'manto’ ton tiinen, tuna taaya manni' eporiya?
12 Penaron utamokon nuri'ti Jacé naka'pi siriri
tuna timirl ton pe moropai tinmukuyami' tekinon
ton pe. Moropai siriri tipose aako'mami uuri'nikon
ton pe. Amiri Jacé nuri'ti yentainon? 13 Jesusya
yuuku'pl: —Ani'ya sirirl tuna eniri ya, ini'rl tuna
aninnipai eena. 14 Tiise untirl tuna eniri ani'riya
ya, miikirl ko'mami ipatikari tuna aninnipai teenai
pra. Untirl ko'mami itekaton ya' moropai ipatikari
aako'manto’ ton tirliya. 15 Wiri'ya ta'pi ipi: —
Uyepuru, miriri ye'ka tuna ke uwo'paki, ini'ri tuna
aninnipai ena namai, ini'ri tuna era'mai uuipi na-
mai tariwaya —ta'pliya.

16 Jesusya ta'pi ipi: —Anyo yannota moriya

—ta'pliya. 17 Wiri'ya yuuku'pl: —Inyo pin uuri.
Jesusya ta'pi: —VYairi eseuriman pi' nai, inyo
pin uuri taa pi' nai. 18 Mia'taikin kaisari any-
otonon e'sa’ man, moropai siriri anyo pepin
warayo' yarakkiri awani. Yairi eseuriman pi' nai.
19 Wiri'ya ta'pl ipi: —Uyepuru, Paapa maimu
ekareme'nen pe awani epu'tl pi' wai. 20 Anna
yonpayami' penaronkonya Paapa yapuri'pi tari
sirlri wi' po. Tiise amiri'nikon Judeuyami'ya taa,
Jerusalém po neken pemonkonyami'ya Paapa ya-
puri e'pai awani, taaya'nikon.

21 Mirirl yuuku'pi Jesusya: —Wiri', innape
uku'ki. Awani kupi siriri tari Paapa yapuriya'nikon
pepin. Moropai Jerusalém po nirl uyunkon ya-
puriya'nikon pepin. 22 Amiri'nikon man ani' ya-
puriya'nikon epu'tiya'nikon pra naatii. Ani' ya-
puri annaya epu'ti pi' anna man, maasa pra
tami'nawironkon plika'titon iipi ekareme'sa' Paa-
paya Judeuyami' winipai. 23 Tiise awani kupi
sirirl moropai siriri pu'kuru awani see waranti,
Uyunkon yapurinenan seru'ye'kon pepinya yapuri
tekatonkon ke moropai seru'ye' pe pra. Miriri
ye'kakon tapurinenan ton yuwa Paapaya. 24 Paapa
man Yekaton Wanni pe. Yapurinenanya yapuri
e'pai man tekatonkon ke, seru'ye' pe tiwe'se pra
—ta'pl Jesusya. 25 Wiri'ya ta'pl ipi': —Paapa
nimenka'pi itese' Cristo, miikiri iipi pe man. Miriri
epu'ti pi' wai. Teerepami yai tami'nawiron ekare-
mekiiya upi'nikon. 26 Jesusya ta'pi ipi: —Uuri
miikir], amiri yarakkiri eeseurima manni'.

27 Miriri tanne, Jesus nenupa'san erepami'pi.
Kureme to' esenumenkapi wiri' yarakKiri

eeseurima erama tiuya'nikon pi'. Tiise Jesus
ekaranmapo to'ya pra awani'pl. I' esati pi' nan
ipi'? I' wani' awani ye'nen miikiri wiri' yarakkiri
eeseurima manni'? taa to'ya pra awani'pi.

28 Mirirl ya tuna yense' rumaka'pi wiri'ya.
Cidade poro atti'pi. Pemonkonyami' pi' ta'piiya:
29 —Maasa aase'kon upikiri, tami'nawiron
unkupi'pl ekareme'nen era'mai. Yai pra Cristo
pe awani tai'se —ta'piiya to' pi'. 30 Miriri ye'nen
cidade poi to' epa’ka'pi Jesus pia.

31 Mirirl tanne Jesus nenupa'san eseurima'pl
yarakkirl: —Anna yenupanen, esekkari'tiki —
ta'pi to'ya ipl'. 32 Tiise Jesusya ta'pi to' pi: —
Uyekkari man anepu'tikon pepin. 33 Mirirl pi'

inenupa'sanya ta'pl tipi'nikon: —Itekkari ton
tilsa' tiaronya ka'ri? —ta'pi to'ya. 34 Moropai
Jesusya ta'’pli to' pi: —Itu'se uyarimatipon

e'to’ ankonekapai uuko'mami. Inekaremeki'pl
esenyaka'mato’ ton pe anku'pai wani. Mirirl
man uyekkari pe, uyo' pe —ta'pliya. 35 —
Amiri'nikonya taa: “Maasa asakiriri kapoi tipo
aasirl uyekkarikon emiri kupi siriri”, taayanikon.
Tiise tiaron peri uuri esenumenkato' wani. Pata
eramati. Aasiri pemonkonyami' man itekare
anetapainokon. Manni' uyekkarikon emisa'
mo'ka pi' teesenyaka'masanon warainokon
yu'se awani, inkamoro pemonkonyami' pi'
itekare ekareme'to'pe to'ya. 36 Mirirl pf'
teesenyaka'masenya tepe' ton epori. Teperu
ton eporiliya tiwe'ti'kasen pepin. Ipatikarl enen
to' ko'mami. Mirirl ye'nen sa'niri to' atausinpa.
Ipimitipon atausinpa ipikkatipon yarakKkir],

tlaronkon maasa tluya'nikon ye'nen Paapa
pemonkono pe. 37 See warantl taawonan
amiri'nikon, “Warayo'ya tekkari ton pimi, tiise
tiaron ipimitipon pepinya ipikka”. Innape
awanl miriri. 38 Amiri'nikon yarima'piuya
pemonkonyami' pia. Miriri to' pi' amiri'nikon
esenyakamasa’ pra awani'pl Tiaronkon
esenyaka'masa' wani'pi to' pi'. Tiise amiri'nikon
maimu pe uyapuri'pl to'ya. Tiaronkon
esenyakama pia'tl'pl areti'ka'plya'nikon mirirl
—ta'piJesusya.

39 Moropai arinikon Samaritanoyami' miriri
cidade po tiiko'mansenonya Jesus kupi'pi innape,
manni' wiri'ya ekareme'sa’ etasa' tiuya'nikon
yenen, —Tami'nawiron unkoneka'pi ekaremeki
pl' man taasai'ya ye'nen —ta'pliya ne'tikini
pi'. 40 Miriri ye'nen iipia teerepamikon pe
yekanunka'pi to'ya tiipia'nikon aako'manto'pe
kai'ma. Moro aako'mami'pi asaki'ne wei kaisari.

41 Moropai tiaronkonya niri Jesus kupi'pi in-
nape imaimu eta tiuya'nikon wenai. 42 Manni' wiri'
pi' ta'pi to'ya: —E'mai’ pe innape ikupi'pl annaya
amaimu wenai. Tiise taripai imaimu eta pi' anna
man, anna pe pu'kuru. Innape tami'nawironkon
plika'titon pe awani epu'tl pi' anna man —ta'pi
to'ya.

Ipikku Munmu Yepi'ti Jesusya
43 Asaki'ne wei titko'mami tipo, Jesus ese'ma'ti'pi
miarl pai Galiléia pata pona. 44 Tilko'manto' pata
pona tuuti ye'ka pe, ta'pliyaz —Paapa maimu
ekareme'nen yapuri tami'nawironkonya. Tlise ipata
ya' tiiko'mansenonya yapuri pepin. 45 Moropai

Galiléia pona eerepami'pi. Eerepami pe Galiléia
po titko'mansenonya yapisi'pi mori pe, tami'nawiron
inkoneka'pi Jerusalém po era'masa’ tiuya'nikon
ye'nen. Inkamoro niri wani'pl iti'san pe Jerusalém
pona Judeuyami' entamo'kato’ yapi'se.

46 Mirirl, Cand cidaderl pona eerepami'pl
Galiléia pata ya', moro uva yekku pe tuna
miakanma'pi tluya pata ya'. Moropai Cafarnaum
po awani'pl warayo' ipikku. Miikirl munmu
wani'pl pri'ya pra. 47 Judéia poi Galiléia pona
Jesus erepansa’ yekare eta tluya pe, iipia
atti'pi.  Yeka'nunka'pliya. = —Aase uyewl' ta
unmu yepi'tii. Aasa'manta pe man —ta'pliya.
48 Jesusya ta'pl ipl: —Ani'ya ikupl eserikan
pepin e'kupi era'maya'nikon pra awani ya,
innape ukupiya'nikon pepin, eesenumenkato'’kon
ton meruntl yenpouya pra awani ya. 49 Tiise
miikiri ipikkuya ta'pl ipl: —Uyepuru, aase see
erepannito'pe unmu sa'manta rawirl —ta'pliya.
50 Jesusya ta'pi ipi: —Ayewi' ta enna'poki. Anmu
man pri'ya pu'kuru.

Miriri taa Jesusya pe, ikupi'pl warayo'ya innape.
Tewi' ta awenna'po'pl. 51 Moropai miikiri witi
tanne, tipoitiritonon epori'pliya, tiipia tui'sanon.
Ta'pi to'ya ipi: —Pri'ya pu'kuru anmu man.
52 To' ekaranmapo'piiya: —1' yai eesepi'tl pia'ti'pl
miriri? —ta'pliya. —Ko' manpara wei era'tl tanne
(1 hora) eekomi'makapi'pi —ta'pi to'ya. 33 —
Pri'ya pu'kuru anmu man —ta'pl Jesusya yai
pu'kuru eekomi'makapi'pl miriri. Miriri epu'ti'pi
warayo'ya moropai innape Jesus kupi'piiya. Itewd'
ta titko'mansenonya ikupi'pl niri innape.

>4 Miriri itekare itakon te'ka pe merunti ani'ya
ikupl eserikan pepin koneka'pl Jesusya miriri
Galiléia pona teerepami tipo Judéia poi.

S

Tuna Yense' Betesda Po Pri'yawon Pepin

Yepi'ti Jesusya

1 Tiko'man pe tilko'mami tipo Jesus witl'pl
Jerusalém pona, Judeuyami' festari weiyu esepori
yai. 2 Jerusalém cidaderi woima'tito' mana'ta
kureman yali awani carneiroyami' ewonto'.
Aminke pra mirirl pi' tuna yense' wani'pi, itese'
Betesda. Tuna yense' woi awani pemonkonyami'
ko'manto' tappiikon, mia'taikin kaisari. 3 Miriri
tapplikon ta pemonkonyami' wani'pl arinikon
pri'yawonkon pepin, enkaru'nankon, tikiipankon,
eke'nepami'san, tami'nawiri. Tuna eserentiki'ma
nimiki pi' to' wani'pi. 4 Maasa pra tiaron pensa
inserl autipitl'pl mirirl tuna ka, moropai tuna
eserentiki'ma pe e'mai'non pri'yawon pepin, tuna
ka teenasen esepi'ti'pl.

5> Moro awani'pi pri'yawonkon pepin kore'ta
warayo', pri'yawon pepin niri. 38 kono' kaisari
aako'mansa’ wani'pi pri'ya pra. 8 Moro miikiri ese-
nunsa' era'ma'pijesusya. Tiko'man pe aako'mansa’
epu'ti'pl Jesusya. Mirirl ye'nen ta'piiya pri'yawon
pepin pi': —Esepi'tipai nan? —ta'piiya. 7 Pri'yawon
pepinya yuuku'pi: —Uyepotori, tuna eserentiki'ma
yai, uplika'tinen ton pra awani, tuna pia uyari
ton, ya' enato'pe. Moropai tinin pi' uuwariri uuti
tanne, tiaron ewomi urawiri —ta'piiya. 8 Jesusya

ta'pi ipl: —E'mi'sa'’kaki. Awe'nato' yaponse'
konekaki moropai asaki.

9 Miriri pe ri miilkiri esepi'ti'pi. = Tiwe'nato'
yaponse' koneka'pliya moropai aasari'pl
Eri'ka'nito' weiyu yai awani'pl mirirl. 10 Miriri
yenen  Judeuyami'ya  esepi'ti'pl  warayo'

panama'pi.  —Eri'ka'nito' weiyu pe man —
ta'pl to'ya ipi'. —VYairi pra awe'nato’ yaponse'
yarl pi' nai sdbado yai, uyeserukon yawiri pra.
11 Yuuku'piiya: —Kaane, awe'nato’ yaponse'

yanunki, asaki, taa pi' uyepi'titipon man —ta'piiya.
12 _—An]' see miikiri, awe'nato' yaponse' yanunki,
asaki taatipon? —ta'pi to'ya ipi'. 13 Tiise ani'ya
tepi'tisa' epu'tiiya pra miikirl wani'pi. Yepi'ti tipo
Jesus esonomi'pi moro arinikon kore'ta miito'pe.

14 Miriri tipo Jesusya yepori'pi epiremanto' yewt'
ta. Ta'pi Jesusya ipil: —Aki, eesepi'tisa' nai.
Ini'rl imakui'pi ki'konekai ayeparanri'pl yentain-
onya ayepori namai.

15 Moropai miikiri witl'pl Judeuyami' pia. —
Jesus miikiri uyepi'titipon —ta'piiya to' pi'. 16 Miriri
kupi'pl Jesusya eri'ka'nito' weiyu yai. Miriri ye'nen
Judeuyami' wani'pi antaruma'tipai. 17 Tiise to' pf'
ta'piiya: —Siriripe Uyun esenyaka'ma ko'mannipi.
Uuri niri esenyaka'mato’ pi' uuko'mami miriri
waranti —ta'pliya. 18 Erl'ka'nito' weiyu yai
Judeuyami' ko'manto’ yawirl Jesus ko'mami pra
awani'pi. Moropai Paapa pi' eeseurima'pi tun pe
awani pi', Paapa kaisari tiwani pi'. Miriri wenai
iwi yu'se Judeuyami' eseka'nunka'pi.

Paapaya Imeruntiri Ton Tirl Tinmu Pia

19 Miriri ye'nen Jesusya to' yeurima'pl: —
Ayenku'tiuya'nikon pepin. Uuwarirl I' r1 kupiuya
eserike pra awani. Uyunya ikupi era'mauya
ya, uuriya nirl ikupi. I' ri ku'nen pe Paapa
wani ya, uuri niri inmu iku'nen pe wani, miriri
waranti ri. 20 Paapa wani tinmu yapurinen pe.
Tami'nawiri tinkoneka ekaremekiiya tinmu pi".
Moropai anera'ma'pikon yentai teesenyaka'mato’
ekaremekiiya kupi siriri tinmu pi' miriri pi'
eesenumenkakonpa. 21 Paapa wani isa'manta’san
pimi'sa'kanen pe. Ini'ri enen to' e'to’ ton tirliya.
Mirirli warantl nirl itu'se tiwe'to' yawirli enen
ko'mannito' ton tirl inmuya. 22 Paapaya taa
pra awani ani'ri pi' “Imakui'pi amiri. Atiki apo'
ya'”. Miriri ye'ka teesenyaka'mato’ rumakasai'ya
tinmu pia. 23 Mirirl kupi'pliya tami'nawironkonya
tapuri kaisari tinmu yapurito'pe to'ya. Ani'yainmu
yapuri pra awani ya, Paapa nirl tinmu yarimatipon
yapuriiya pepin.

24 Ayenku'tiuya'nikon pepin. Umaimu yawirl
awanikon ya, moropai innape uyarimatipon
kupiya'nikon vya, ipatikarl aako'mamikon pe
naatli uupia. “Imakui'san amiri'nikon, atitl
apo' ya”, tauya eserike pra awani api'nikon.
Sa'mantanto’ esuwa'kasa’, enen aako'mamikon
pe naatii. 25 Ayenku'tluya'nikon pepin. Awani
kupi siriri moropai siriri pu'kuru awani see
warantl. Tiaronkon Paapa winipai titko'manto'kon
yapisitiponkon pepinya Paapa munmu maimu
eta pe man. Moropai inkamoroya yapisi kupi
sirirl. 26 Maasa pra tilwariri enen Paapa ko'mami
waranti, enen tinmu ko'mami niri. Miriri ye'nen

itirluya eserike awani inkamoro pia. 27 Moropai
tinmu pia merunti tirl'pl Paapaya pemonkonyami'
repato'peuya mori ke moropai e'taruma'tinto' ke.
Maasa pra uuri wani ka' poi iipi'pi pemonkon pe.
28 Miriri tauya manni' pi' timu'tunpai pra e'tl.
Awani kupi sirir], tami'nawironkon isa'manta'sanya
umaimu eta kupi siriri. 29 Miriri yai to' e'mi'sa'ka
kupi siriri. Morl kupitiponkon e'mi'sa'ka kupi
sirlrl ipatikari enen tiwanikonpa uupia. Moropai
imakui'pikupitiponkon yenumiPaapaya kupi siriri
ipatikari to' e'taruma'tito'pe —ta'p1 Jesusya.

Jesus Pi' Teeseurimasanon

30 —Uuwariri 1' ri kupiuya pepin. Paapaya
uyaiponti yawiri pemonkonyami' repauya. Yairi
to' repauya mirirl maasa itu'se e'to' kupiuya pepin
miriri. Tiise itu'se uyarimatipon e'to’ kupiuya.

31 Uuwarirl, tiwinsari si'ma, uyeseru pi'
eseurimasa' ya, seru'ye' pe wani e'painon. 32 Tiise
moro man tiaron uyeseru pi' teeseurimasen. Yairi
upl' eeseurimato' man, seru' pe pra. Epu'ti pi'
wai. 33Jodo Batista ekaranmapo me'po'plya'nikon
upi' moropai yairon ekaremeki'pliya. 34 Uuri,
pemonkon maimu yapurinen pu'kuru pepin. Tiise
miriri tauya api'nikon piika'tito'peuya.

35 Jodo e'pitl'pl u'’kuma'tukon waranti ewaron

ya'. U'kuma'tukonya uweiyu'makon pi'
atausinpan warantl aatausinpa'pikon Jodo
pi' tiko'man pe pra. 36 Tilse Jodo maimu

yentainon uyeseru ekarememnen moro wani.
Esenyaka'mato’ Paapa nitiri'pl, areti'kato'peuya
anera'makon ton kupluya wenai Paapa narima'pl
pe uyepu'ti tami'nawironkonya  e'painon.

37 Moropai uyarimatipon Paapa eseurimasa'
nirl upl', tinmu pe wani pi". O'non pata
imaimu etatiponkon pepin amirl'nikon. Miikiri
eramatiponkon pepin amiri'nikon. 38 Moropai
imaimu ko'mami pra awani ayewankon ya'
maasa pra innape inarima'pl kupiya'nikon pra
awanli. 39 Paapa maimu pi' eesenupakon ipatikari
enen aako'manto'kon ton epori yu'se. Moropai
uuri pi' eseurimakoi Paapa maimu. 40 Tiise upi'
enen aako'manto'kon ton esatiya'nikon pepin.

41 Mori pe upi' pemonkonyami' eseurima yu'se
wai, tauya pepin. Miriri ye'ka yuwauya pepin.
42 Tiise ayewankon ya' Paapa pininmaya'nikon pra
awanikon. Miriri epu'ti pi' wai. 43 Aapia'nikon
uui'sa’ siriri Paapa maimu pe, inarima'pi pe,
tllse uyapisiya'nikon pra awani'pikon. Tliwariri
tiaron ii'sa’ ya, yapisiya'nikon eserike awani.
44 Api'nikon mori pe ayonpakon eseurima yu'se
eeseka'nunkakon tanne, innape ukupiya'nikon
eserike pra awani. Morl pe tiwinan Paapa
eseurimato' api'nikon yuwayanikon pepin.
45 Paapa pi' imakui'pi pe pu'kuru to' man tauya pi'
Kisenumenkati. Tauya pepin. Moro man api'nikon
eseurimaton, imakui'pi pe awanikon ekareme'nen
pe. Moisés nurl'ti miikiri, anna napurl ton
taayanikon ne'tikini ipi'. 46 Tiise innape Moisés
nuri'tlya yenupanto' kuplya'nikon awani ya, uuri
nirl kupiya'nikon e'pai awani innape. Maasa pra
upl' Moisés nuri'tli eseurima'pl. 47 Tiise innape
Moisés nuri'ti yenupato' kupiya'nikon pra awani
ya, innape umaimu kupiya'nikon pepin niri —ta'pi
Jesusya.

5.000 Kaisaronkon Ya're'ti Jesusya
(Mt 14.13-21; Mc 6.30-44; Lc 9.10-17)

1 Miriri tipo Jesus witi'pi Galiléia ku'piratai pona.
Miriri iku'pl ese' wani'pi tiaron pe niri, Tiberiades
itese'. 2 Moropai arinikon pemonkonyami' witi'pi
itema'pl pi'. Ipikirl to' witi'pi pri'yawonkon
pepin yepi'tipitliya era'ma tiuya'nikon ye'nen ani'ya
ikupl eserikan pepin erama tiuya'nikon ye'nen.
3 Moropai Jesus enuku'pi wi' pona tinenupa'san
pokonpe. W1' po to' ereuta'pi. 4 Moropai awani'pi
Judeuyami' entamo'kato’ weiyu aminke pra, itese'
pascoa.

5 Arinikon pemonkonyami' erepami tiipia
erama'pl Jesusya. Moropai Filipe pi' ta'pliya:
—O'mon pata to' yuu ton yenna e'painon to'
entamo'kato'pe? 6 Tiise I' taa Filipeya anepu'pai
awani'pl. Aasiril' kupi tiuya epu'ti'pliya. 7 Filipeya
ta'pl: —To' yuu yepe' ton pe 200 wei kaisari
esenyaka'manni'pl yepe'pi ti'kasa' ya, milwini tiise
to' ma're awani. Tami'nawironkonya iipia'pi mirikki
yapisi eserike pra awani —ta'piiya. & Moropai
awani'pi Jesus nenupa'pi itese' André, Simdao
Pedro yakon. Miikirlya ta'pi Jesus pi: 9 —Moro
man more pia cevada puusa’, pdo, mia'taikin
kaisari moropai moro'yami' asaki'ne. Tiise
arinikon yepi'tiiya eserike pra awani.

10 Miriri eta tipo, Jesusya ta'pi tinenupa'san pi': —
Tami'nawironkon ereutato'pe non pona ka'ti to' pi'.
Pari' pe awani'pi moro. Miriri ye'nen Jesus maimu
pe to' ereuta’pl non pona. Warayo'kon wani'pi

5.000 yairi. 11 Moropai pdo manni' yapisi'pi Je-
susya moropai ta'piiya Paapa pi': —Mori pe man
Paapa. Anna yuuton tirl pi' nai—ta'pliya. Moropai
moro'yami' tirl'pliya, itu'se to' e'to’ pikiri. 12 Awore
tami'nawironkon ena'pi. Miriri tipo tinenupa'san
pi' ta'pi Jesusya: —Iipia'san e'nimi'sa'’ yannu'ti
aama'ta namai. 13 Imaimu yawirl ikupi'pi to'ya.
Mia'taikin kaisari cevada puusa' yonpari'pi yan-
nuku'pi to'ya. 12 waikara'pi kaisari itiri'piiya, en-
tamo'ka'san yuu yonpari'piya.

14 Miriri kupi Jesusya pl' pemonkonyami' es-
enumenka'pi. Ta'pl to'ya: —Miserl Paapa maimu
ekareme'nen pena inekaremeki'pi, siriri non pona
tui'sen miikiri. 15 Mirirl ye'nen anapi'pai to'
wani'pi tesa'’kon pe awe'to'pe rei pe kai'ma. Miriri
to' esenumenkato' epu'ti'pi Jesusya. Mirirl yu'se
pra tiwani ye'nen atti'pi ini'rl tiwinsari wi' pona.

Tuna Poro Jesus Asari
(Mt 14.22-33; Mc 6.45-52)

16 Pata ko'mami pe Jesus nenupa'san auti'pl
iku'pi ena pona. 17 Kanau ya' to' asara'ti'pi. Mo-
ropai to' ese'ma'ti'pi Cafarnaum pona, iku'pi ratai
pona. Moropai pata ewaronpami'pli maasa to'
pia Jesus erepansa' pra tilse. 18 Mirirl tanne,
a'situn pe eena'pl marari pra. Sipa sipa pe tuna
ena'pi. 19 Aminke ma're to' witisa' tanne, yai pra
5 ou 6 km., tuna poro Jesus asari era'ma'pi to'ya
tiponaya'nikon. Marari pra to' esinipi'piipi'. 20 Tiise
Jesusya ta'pi to' pi': —Jesus uuri. Teesimni'se pra
e'tl.

21 Eerepami'pi to' pia. Taatausinpai yapisi'pi
to'ya kanau ya'. Mirirl pe ri to' erepami'pl iku'pi
ratai pona tuutito'kon ya'.

22 Tiaron wei yai arinikon pemonkonyami'
Jesus ye'ma'pi pi' iti'san e'nimi'pi iku'pi ena po.
Inkamoroya Jesus yuwa'pi. = Tiwinan kanau
pata'’pl neken epori'pl to'ya kasapan po, Jesus
nenupa'san yense' pata'pi. Tinenupa'san pokonpe
Jesus asara'ti pra awani erama'pi to'ya. Miriri
epu'tl'pi to'ya. Jesus ton pra to' ese'ma'ti'pl. 23 Tiise
tiaronkon kanaukon erepansa’ wani'pi aminke
pra Jesusya pemonkonyami' yekkari'ti'pl Paapa
yarakkirl teeseurima pata’, Tiberiades cidaderi
poinokon kanaukon.  Miriri era'ma'pi to'ya.
24 Ani' ton pra awani era'ma'pi to'ya, Jesus ton
pra moropai inenupa'san ton pra. Miriri ye'nen
to' asara'ti'pi kanau ya' niri moropai to' witl'pi
Cafarnaum cidaderi pona Jesus yuwai.

Uyukon Ton Paapa Nitirl

25 Tku'pi ratai po Jesus epori tiuya'nikon pe,
ekaranmapo'pito'ya: —Annayenupanen, i' pensa
eerepami'pitarini'? —ta'pito'ya. 26Jesusyata'pito’
pi: —Ayenku'tlya'nikon pepin. Uuriyuwa pi' naatli
awore awanikon pikirl ayekkari'tisau'ya'nikon
wenai. Miriri ani'ya ikupi eserikan pepin
ku'sau'ya era'maya'nikon tanne, tiise i' taato'pe
awani epu'tiya'nikon pepin. 27 Ayekkarikon ton
pi' Kiseka'nunkati miriri tiwe'ti'kasen pi'.  Tiise
esenyaka'mati untiri ayekkarikon pi', ipatikarl
enen aako'manto'’kon tiinen pi'. Uurl ka' poi
iipl'pl pemonkon pe miriri ye'ka tilnen. Maasa
pra tiwakiri pe Uyunkon Paapaya uyaiponti'pi

itiito'peuya. 28 —I' kupi annaya yu'se Paapa wani?
—ta'pl to'ya Jesus pi'. 29 Jesusya ta'pl: —Innape
Paapa narima'pi ku'tl. Miriri kupiya'nikon yu'se
Paapa wani mirirl. 30 Mirirl pi' ta'pl to'ya: —
Innape akupl annaya yu'se awani ya, anna
nerama ton konekaki. Miriri era'ma annaya
moropai innape akupi annaya. I' konekaya?
—ta'pl to'ya. 31 —Anna tamokon Moisés nuri'ti
yarakkironkon entamo'ka'pi Paapa nitirl'pl pi'
itese' mand, keren po. Paapa kaaretariya taa:

“To" yuu ton tiri'pliya ka' poinon, to
entamo'kato'pe”, Ex16.4; Ne9.15; Sl
78.24,25

taiya —ta'pl to'ya Jesus pi'. 32 Moropai Jesusya

ta'pi to' pi': —Moisés nuri'ti nitiri'pi pepin miriri

penaronkon yuu ton, tiise mirirl Paapa nitiri'pi..

Tiise uyun nitiri siriripe aapia'nikon yairon,

ayukon ton ka' poinon. 33 Miriri ayukon ton Paapa

tirliya sirirl non po tilko'mansenon pia. 34 Moropai
ta'pi to'ya Jesus pi: —Anna yenupanen, anna
yuu ton miriri ye'ka tiiki ipatikari. 35 Ta'pi

Jesusya to' pi: —Uuri miikiri, manni' ayukon

ton, ipatikari aako'manto'kon tiinen.  Paapa

anepu'painon iipi ya uupia, epu'tliya. Moropai
innape ukupitipon ena mori pe, itu'se tiwe'to'
pikirl. 36 Tauya ne'tikini uyera'ma pi' naatli.

Miiwini tiise innape ukupiya'nikon pra naatli.

37 Tiise Paapa nitiri'san pemonkonyami' iipi uupia

tami'nawirl. Moropai uupia tui'sen yaipontiuya

pepin uupiapai. 3% Maasa pra itu'se e'to’' ku'se
uui'sa’ pra wai ka' poi. Tiise itu'se uyarimatipon

e'to' ku'se iipi'pi uurl. 39 Paapaya uyarima'pi.
Tintirl'san Kko'mannipluya yu'se Paapa wani,
tami'nawiri, tiwinan ataka'ma namai. Moropai
tami'nawironkon insanan pimi'sa'kauya yu'se
awani tiisa'mantakon tipo tiwinano'pi wei yai.
Miriri yu'se Paapa wani. 40 Paapa munmu pe
uyera'matiponkon, innape ukupitiponkon ko'mami
yu'se uyun wani ipatikarl. To' pimi'sa'kauya yu'se
Paapa wani tiwinano'pi wei yai.

41 Tiise ipl' Judeuyami' atako'menka'pi, —
Uuri ayukon pe ka' poi iipi'pl —taiya ye'nen.
42 Taapiti'pi to'ya: —José munmu miseri warayo',
Jesusitese'—ta'pito'ya. —Iyun moropaiisan anna
nepu'ti. Innape nai? O'non ye'ka pe “Ka' poi iipi'pi
uurl”, taiya mirirl? —kai'ma to' eseurimapiti'pi
tliwariri'nikon.

43 Jesusya ta'pl to' pi: —Ama' pe kiseurimati
upi'. 44 Tiiwariri ani' iipi pepin uupia. Tiise Paapa
uyarimatiponya enepl ya, eerepami. Moropai
i'mi'sa'kauya tiwinano'pl wei yai. 45 Penaro'kon
Paapa maimu ekaremenenan maimu ri'piya taa
see waranti:

Moropai Paapaya inkamoro yenupa,

tami'nawironkon. Is54.13
Miriri warantl awe'menukasa’ wani'pl.  Miriri
ye'nen ani'riya Paapa maimu etasa' ya, moropai
Paapa pi' eesenupasa’ ya, uupia aaipi. 46 Ani'ya
Paapa era'masa' pra man tiise uuri, iipiapainon.
Uuri Paapa era'matipon.

47 Ayenku'tiuya'nikon pepin.  Ani'ya innape
uku'sa’ ya, ipatikari enen tiiko'manto' ton eposai'ya
mirirl. 48 Inna, uuri ayukon, enen ko'mannito'
tilnen. 49 Atamokon nuri'san Moisés piawonkon

entamo'ka'pi ka' poi Paapa nitirl'pi pi', mana pi',
tilse to' sa'manta'pl. 50 Tiise sirirl man ayukon pe
ka' poinon. Miriri pl' entamo'ka'san sa'manta
pepin. >1 Uurl miikiri ayukon, enenan, ka' poi
iipl'pl.  Uuri pi' ani' entamo'’ka ya, ipatikari
aako'mami enen. Ayukon pe untiri wanl upun
pe. Upun tiriuya kupi siriri pemonkonyami'ya
tiiko'manto'kon epoto'pe enen ipatikari —ta'pi
Jesusya.

52 Mirirl pi' Judeuyami' esiyu'piti'pi timurukun

pe sima. —O'non ye'ka pe miserl warayo'ya
tipun tiri anna yo' pe? 53 Moropai Jesusya
ta'pi to' pi= —Uuri ka' poi iipi'pi pemonkon

pe, upun pi' awentamo'kakon pra awani ya,
umini eniriya'nikon pra awani ya, enen awanikon
pepin. 5% Upun yanitipon, umini eniritipon,
miikiriya ipatikari enen tiiko'manto’ ton epori
moropai i'mi'sa'kauya tiwinano'pi wei yai. 5> Upun
wani ayo'kon yairon pe moropal umini wani
awukukon yairon pe. 56 Upun pi' entamo'ka'pi,
uminl eniritipon ko'mami uupia moropai
uuko'mami iipia. 57 Paapa, enen tilko'mansenya
uyaiponti'pi moropai enen uko'mannipliya. Miriri
waranti niri upil' entamo'ka'’pi ko'mannipiuya
enen. 58 Miriri ye'nen tauya ka' poi iipi'pi uuri
wanil awentamo'kakonpa. Atamokon ri'san
entamo'ka'’pi mand pi' tilse to' sa'manta'pi.
Miriri waranti pra siriri wani. Sirirl tauya uuri
pil' entamo'ka'pi ko'mami ipatikari enen —ta'pi
Jesusya.

59 Miriri waranti Jesusya to' yenupa'pl
Judeuyami' epere'to’ yewi' ta Cafarnaum cidaderi

0.

Arinikon Inenupa’'sanya Jesus Rumaka

60 Tiise arinikon Jesus maimu pi' teesenu-
pasanon esewankono'ma'pl imaimu pi'. —Sa'me
pukuru imaimu man —ta'pi to'ya. —Ani'ya
innape ikupi eserike pra man.

61 Timaimu pi' tinenupa'san atako'menka epu'ti'pl
Jesusya. —Miriri pl' eesewankono'makon
miriri? —ta'pliya to' pi'" 62 —Miriri p1'
aatakamakon ya, 1' kai'ma eesenumenkakon
uuri ka' poi iipi'pl pemonkon pe enuku ka' pona
eramayanikon ya, manni' uuko'mami'pi pata
pona? 63 Mirirl enen ko'mannito' pl' eseurima
manni' wani Mori Yekaton Wanni winipaino pe.
Tiiwarirl pemonkonya yepori pepin. Api'nikon
unekaremeki'pi wani ayekatonkon ton pe
moropai enen aako'manto'kon tiinen pe. 4 Tiise
tiaronkon amiri'nikonya innape ukupil pra man
—ta'piJesusya to' pi'.

Aasirl ]esusya innape tiku'nenan pepin epu't' p1
moropai ani'ya tekaremeki teyatonon pi'
epu'tl'pliya. 65 Ta'pliya to' pi: —Mirirl waranti
awani ye'nen ani' iipl pepin uupia Paapaya enepi
pra awani ya, tauya ne'tikini.

66 Mirirli yai arinikon Jesus nenupa'sanya
irumaka'pi. Ini'ri ipikirl to' witl pra awani'pl.
67 Moropai Jesusya ta'pi tinenupa'san pi' asaki'ne
pu' pona tiimo'tai'nikon, (12) kaisaronkon pi: —
Amiri'nikon kanan? Urumakaya'nikon niri? 68 Tiise
Simdo Pedroya ta'pl ipi: —Uyepotori, ani' pia
anna witi? Amiri neken ipatikari enen anna
ko'manto' yekare esa'. 69 Innape akupi pi' anna
man. Cristo pe awani epu'ti pi' anna man. Enen

tilko'mansen Paapa munmu pe awani —ta'pliya.
70 Jesusya ta'pl: —Unmo'ka'san amiri'nikon
asaki'ne pu' pona tiimo'tai'nikon, (12) kaisaronkon,
moropai akore'ta'nikon man tiwinan Makui
poitirl. 71 (Miriri ta'pliya Simdo munmu Judas
Iscariotes pi'. Maasa pra miikirl Judas wani tiise
asaki'ne pu' pona tiimo'tai'nikon, (12) kaisaronkon
yonpa pe, miikirlya tekaremeki maasa, miriri
epu'ti'pi Jesusya.)

7

Judeuyami' Festari Pona Jesus Witi

1 Miriri tipo Jesus asari'pl Galiléia pata yapi' tiise
Judéia pata ya' eewomi pra awani'pl. Maasa pra
Judéia ponkon Judeuyami' wani'pi Jesus anwipai.
2 Judeuyami' festari weiyu esepori'pl itese'
titapplikon festari. 3 Miriri yai Jesus yakontononya
ta'pi ipi: —Judéia pona matii ayeseru ankupi
era'mato'pe anenupa'sanya. 4 Tami'nawironkonya
tepu'ti yu'san ani' wani ya, ama' pe 1' ri kupliya
pepin. Ani'ya ikupi eserikan pepin ankonekapai
awani ya, aronne mikonekai tami'nawironkon
esenumenkato'pe api' —ta'pi to'ya.

> Miriri ta'pl to'ya maasa pra innape ikupi
tiuya'nikon pra awani ye'nen. 6 Jesusya ta'pi to' pi":
—1'wani' pra amiri'nikon witi miriri. Tiise uuri uuti
pepin. Uweiyu erepansa’ pra man. 7’ Tewanmakon
pe tami'nawironkonya akupikon pepin, tiise tewan-
makon pe uku'sa' to'ya. Imakui'pl pe to' wani
kai'ma to' panamanen uuri to' yewanma pe.
8 Entamo'kanto’ pona matitii. Uuriuuti pepin siriri
maasa. Uweiyu erepansa’ pra man.

9 Miriri taa tipo Jesus ko'mami'pi moro Galiléia
po.
10 Moropai itakontonon witi'pi festa pona.
Miriri tipo Jesus nirl witi'pl to' ye'ma'pi pi', tiise
ama' pe atti'pi ani'ya tepu'ti namai. 11 Jesus yuwa
pil' Judeuyami' wani'pl entamo'kanto’ yai. —
O'non pata awani? —ta'pito'ya. —Aai'sa’ pra ka'rl
awani? 12 Arinikon eseurimapiti'pl ipi'. —Mori
pe miikirl man —kai'ma tiaronkon eseurima'pi.
Tiise tiaronkonya ta'’pl: —Kaane, mori pepin
miikirl. Pemonkonyami' yenku'tinen miikiri —
ta'pi to'ya. 13 Tiise ama' pe to' eseurimapiti'pi ipi'".
Aronne to' eseurima pra awani'pl tepotorikon
nama tiuya'nikon ye'nen.

Pemonkonyami' Yenupa Jesusya Festa Po

14 Moropai festa arakkita pairi tiise, Jesus
ewomi'pi Judeuyami' epiremato' yewi' ta. Moro
pemonkonyami' yenupa'pliya. 15 Jesusya
tenupakon pi' Judeuyami' esenumenka'pi
kure'ne. —O'non ye'ka miserl warayo' esenupa'pi
pepin teuren, tilse uuri'nikon yenupaiya epu'nen
ke? —kai'ma to' eseurima'pi.

16 Jesusya ta'pl to' pi: —Esenumenkato' ke
ayenupauyanikon pepin miriri, tilse uyarimatipon
maimu pi' ayenupauya'nikon. 17 Itu'se Paapa e'to’
anku'painon wani ya, miikirlya epu'ti ani' maimu
pe eseurima, uuwariri pra, tiise Paapa maimu pe.

18 Tiwariri tipi'rl teeseurimasen wani ya, ipikku
pe e'pai awani mirirl. Tilse uuri, ipikku pe
uyarimatipon wani epu'ti yu'se wani. Miriri
ye'nen yairon uuri. Imakui'pi unkupi'pi ton pra
man. 19 Paapa maimu ankupikon ton ekaremeki'pi

Moisés nuri'tiya. Miriri man aapia'nikon tiise miriri
yawiri aako'mamikon pra naatii. I' wani' awani
ye'nen uuri anwipai awanikon miriri?

20 Miriri yuuku'pi to'ya Jesus maimu: —
Imariwa'ka' pe nai. Ani'se miikiri anwipainon?
—ta'pi to'ya. 21]Jesusya ta'pi: —Tiwin ikoneka pi'
wai, ikupl eserikan pepin eri'ka'nito' weiyu yai.
Tilse miriri pi' eesewankono'makon, eri'ka'nito’
weiyu yai iku'sau'ya pi'. 22 Tiise eri'ka'nito'
weiyu yai anmukukon mere pi'pi ya'tlya'nikon,
maasa pra Moisés nuri'tiya ayeserukon ton
tirl'pl aapia'nikon ikupikonpa. Tiise miriri
wani Moisés nuri'tl winipainon pepin tiise
penaronkon, irawironkon itamokon nuri'san
winipainon. 23 Mirirli waranti Moisés nuri'tlya
yenupato' esuwa'’ka namai anmukukon mere
pi'pi ya'tiya'nikon eri'ka'nito' weiyu yai. I' wani'
awani ye'nen eekore'masa'’kon pri'yawon pepin
yepi'tisau'ya pi'? —ta'pliya. 24 —Teesenumenkai
pra “Imakui'pl pe man”, taayanikon e'pai pra
man. Moripe esenumenkati tinin pi' eeseurimakon
rawirl yairi eeseurimakonpa.

Cristo Pe Jesus Wani Pi' Tiaronkon Esenumenka

25 Moropai tiaronkon Jerusalém ponkon
eseurima'pi tonpakon yarakkiri. —Miikiri naka
anwipai to' wanimanni'? 26 A'Kki, aronne eeseurima
moropai 1' taa to'yva pra awani ipi'. “Paapa
nimenka'pl Cristo pe awani” kai'ma uyesa'kon
esenumenka ipi' kari —ta'pi to'ya. 27 —Tiise
Cristo pepin miikirl. Anna nepu'ti miserl warayo'
onon pata painon. Tiise Cristo, Paapa nimenka'pl

iipi yai, o'non pata pai aaipl epu'tl ani'ya pepin
—ta'pito'ya.

28 Tami'nawironkon yenupa pe epiremanto' yewt'
ta, Jesus entaime'pi aronne: —Inna, uyepu'nenan
amiri'nikon —ta'pliya. —O'non pata paino pe wani
epu'ti p1' naatii, tifse uuwariri 1ipi'pi pepin uuri.
Uyarima'tipon wani yairon pe pu'kuru. Miikiri
epunenan pepin amiri'nikon. 29 Tiise uuri epu'nen.
[ipiapainon uuri. Inarima'pi uuri —ta'piiya to' pi'.

30 Miriri yai Jesus anapi'pai to' wani'pi, tiise
ani'ya yapisi pra awani'pi, maasa pra iweiyu
erepansa’ praawaniye'nen. 31 Moropai arinikonya
innape Jesus kupi'pi. —Cristo pe awani eserike
epu'ti pI' anna man. Maasa pra Cristo, Paapa
nimenka'pi erepami yai, miserl warayo' nikupi'pi
yentai konekaiya eserike pra man —ta'pi to'ya.

32 Mirirl waranti pemonkonyami' eseurima
eta'pl fariseuyami'ya moropai teepiremasanon
esanonkonya tiwakirikon pe pra. Mirirl ye'nen
epiremanto' yewil' era'manenan yarima'pl
to'ya Jesus yapi'se. 33 Moropai Jesusya ta'pi
tami'nawironkon pi" —Marari uuko'manto’
man amiri'nikon kore'ta. Miriri tipo uutl pe
wai uyarimatipon pia. 34 Uuti'pl pata'’pl ya'
uyuwaya'nikon kupil siriri tilse uyeporiya'nikon
pepin. Moropai uupia attikon eserike pra awanikon
niri —ta'pliya.

35 Miriri taiya pi' Judeuyami' eseurima'pl
tilwariri'nikon. —O'non pata miikirl witi miriri
ani'ya teporl namai? Yai pra Judeuyami'
Gregoyami' pata poro e'paraipika'san kore'ta
atti ka'rl Gregoyami' yenupai. 36 O'non ye'ka

pe awani koo? I' pi' eeseurima esepu'ti pra man.
Uyuwaya'nikon kupi siriri tilise uyeporiya'nikon
pepin. Moropai uupia aaipikon pepin nirl taiya
manni' —Kkai'ma to' eseurima'pi.

37 Miriri tipo Judeuyami' festari atareti'ka
weiyu yai awani'pi. Ipikku panpi' miriri wei
wani'pi to' ataretl'’ka ye'nen. Miriri yai Jesus
e'mi'sa'’ka'pl to' kore'ta. Aronne awentaime'pi.
—Tuna aninnipainon wani ya, uupia asi'ki
moropai awuku ton eporiya. 38 Paapa maimu
e'menukasa'ya taasa' yawiri, innape uku'nen
yewan yapai kure'ne teepa'kasen tuna wani pe
man, manni' enen ko'mannito' tilnen —ta'piiya.
39 Tiise tuna pi' eeseurima pepin miriri. Mori
Yekaton Wanni pi' eeseurima. Manni' innape
Jesus ku'nenanya yapisi pe man, tewankon
ya' aako'manto'pe. Tilse Morl Yekaton Wanni
erepansa’ pra awani'pi. Maasa pra Jesus
enna'posa’ pra awani'pi tun pia.

40 Mirirl waranti Jesus eseurima eta tiuya'nikon
pe arinikonya innape ikupi'pi. —Miikiri man,
Paapa narima'pi timaimu ekareme'nen pe, manni'
Moisés nuri'ti nekaremeki'pl manni' —ta'pi to'ya.
41 Tiaronkonya ta'pl: —Miikiri man piika'titon
Paapa nimenka'pl pe. Tiise miriri pi' tiaronkonya
ta'pi: —Paapa nimenka'pi pe pra man. Maasa pra
Cristo iipi pepin Galiléia poi. 42 Paapa maimuya
taa penaro' Davinuri'ti pari'pl pe Cristo wani. Mo-
ropai Davi nuri'ti ko'mami'pi Belém po, moroni'
Cristo esenpo pe man, taasai'ya man —ta'pi to'ya.

43 Mirirl wenai to' esiyu'piti'pl. 44 Tiaronkon
wani'pi Jesus anapi'pai yarakkamokonpa. Tiise

ani'ya yapisi pra awani'pl.

Innape Jesus Kupi Judeuyami' Esanonya Pepin

45 Epiremanto' yewl' era'manenan enna'po'pi
tesanonkon pia, teepiremasanon esanonkon
moropai fariseuyami' pia. —I' wani' awani
ye'nen enepiya'nikon pra awani? —ta'pi to'ya.
46 —O'non pata mori pe miikirl eseurima waranti
ani' eseurima etasa' annaya pra man —ta'pl
to'yva. 47 —Amiri'nikon esenku'tisa' nirl ka'ri —
ta'pi fariseuyami'ya to' pi'. 48 —Epu'nenan pepin
amiri'nikon. Anna wani ayesa'’kon pe moropai
fariseuyami', epu'nen pe anna wani. Moropai
annaya ikupi pra man innape —ta'pi to'ya. 49—
Insanan pemonkonyami' poroponkon Paapa
maimu epumnenan pepin. E'taruma'tinto' ya'
tuutisanon insanan —ta'pl to'yva. 359 Moropai
tiaron to' yonpa wani'pl to' kore'tawon itese'
Nicodemos. Miikirl manni' ewaron ya' Jesus pia
iipi'pi pena. Miikirlya ta'pi: 51 —Uyeserukon wani
e'mai’ pe pemonkon maimu eta moropai iteseru
pi' esenumenkan. Miriri tipo imakui'pi pe awani
esepu'ti, mori pe awani esepu'ti. Tiise uyeserukon
yairl pra imakui'pl miikiri taa pi' uuri'nikon man,
tetai pra —ta'pliya. 52 Ta'pi to'ya Nicodemos pi": —
Amiri Galiléia pon niri ka'ri. Maasa Paapa maimu
pi' esenupaki. Galiléia poi timaimu ekareme'nen
ton yarima Paapaya taasa' pra man —ta'pi to'ya.
53 Miriri tipo to' e'paraipika'pl tewi'kon kaisari.

8

Wiri' Imakui'pi Koneka'tipon

1 Moropai Jesus witi'pi wi' itese' Oliveira
pona. 2 Tiaron wei yai atti'pi penane mari
Judeuyami' epiremato' yewi' ta. Moro arinikon
pemonkonyami' eperepi'pi iipia. To' kore'ta
eereuta'’pl moropai to' yenupa'pliya. 3 Mirirl
pi' awani tanne, fariseuyami' moropai Moisés
nuri'tlya yenupanto' pi' yenupatonkonya wiri'
enepi'pi iipia imakui'pi koneka'tipon.  Miikirl
enepl'pl to'ya Jesus pia, tami'nawironkonya era'ma
tanne. 4Ta'pi to'ya Jesus pi: —Anna yenupanen,
miseni' wiri' epori pi' anna man warayo' yarakkiri
tiise tinyo pepin. Yarakkirl awani tanne epori pi'
anna man. > Moisés nuri'tlya ta'pi: “Tinyo kenan
wiri' e'sa’ ya tiaron warayo' yarakkirl miwitii ti'
ke”. Tiise amirl esenumenkato' anepu'pai anna
wani —ta'pi to'ya. 6 Tiise Jesus pi' to' o'ma'ta kini
ipl' teeseurimakonpa kai'ma. Jesus e'muruika'pi
moropai kasapan menuka'piiya tenya yeperu
ke. Etaiya pra man kai'ma to' esenumenka'pi
ipi'., 7 Ini' panpl' ipl' ekaranmapopiti'pi to'ya.
Mirirl ye'nen awe'mi'sa'ka'pi. To' pi' ta'pliya:
—AKkore'tawonkon ani' wani ya imakui'pi ton
pin, miikirlya e'mai' pe ti' yenumi yu'se wai
iwipa —ta'pliya. 8 Ini'rl awe'muruika'pi moropai
non menuka'piiya. 9 Mirirl taa Jesusya pi' to'
esenumenka'pi. Imakui'pl pe tiwanikon epu'ti'pl
to'yva. Miriri ye'nen to' eppepi'pi. To' witl'pi
iipiapai tiwin pi'.  A'yeke'ton panpi' witi'pi
e'mai' pe. Ite'ma’pl pi' a'yeke'tonon pu'kuru
pepin witipiti'pi tiwin pi', tami'nawirl. Jesus
e'nimi'pi moropai wiri'. 10 Jesus e'mi'sa'ka'pl.
Wiri' era'ma'pliya tiise ipi' eseurima'san witi'pi

wani'pi. Ta'piiya wiri' pi': —O'nonan see inkamoro
imakui'pi  ankoneka'’pi  ekaremeki'tiponkon?
Aasa'manta e'pai man taa to'ya pra nai? —ta'pliya.
11 —Inna, uyepotori, uwi to'ya pra man —ta'pi
wiri'ya ipl'. —Moriya aasa'manta e'pai man tauya
pepin nirl —ta'pi Jesusya. —Atiki apata ya'. Tiise
ini' imakui'pi ki'konekai iku'sa'ya manni' waranti
—ta'pliya.

Pemonkonyami' Weiyu'manen Pe Jesus Wani

12 Miriri tipo Jesusya pemonkonyami' yeurima'pi
ini'rl. —Uuri wani non po tilko'mansenon
weiyu'manen pe. Ani'iipl ya uwenairi asari pepin
ewaron ta, tiweiyu eposai'ya ye'nen, tiiko'manto'
ton tiinen. 13 Mirirl pi' fariseuyami'ya ta'pi: —
Aawariri api'rl eeseurima tiaronya taa pra man
apl'. Mirirl ye'nen ani'ya innape akupi pepin.
14 Miriri yuuku'pi Jesusya. Ta'piiyaz —Innape
upi'rl eseurima, tlise useruku pepin. O'non pata
pai iipi'pi uuri epu'ti pi' wai. O'non pata pona
uuti epunen uuri. Tiise amiri'nikonya epu'ti pepin
o'non pata pai uuipi'pl moropai o'non pata pona
uutl. 15 Amiri'nikon esenumenka upi' anepu'tikon
anera'ma'pikon yawiri. Miriri wenai seru'ye' wani
kai'ma eeseurimakon. Tlise uuriya ani'yako'menka
pepin, ani' yenumiuya pepin siriri. 16 Tiise anfi'
yako'menkauya ya, ya1r1 eseurima, seru'ye' pra,
maasa pra uuwariri eseurima pepin unepu'ti
pe. Uyun niri eseurima, uupia tiiko'mansen,
Fyarima’tipon. 17 Moisés nuri'tliya yenupanto'ya
aa:
Tiwinan pemonkon eseurima ya,

tiwinsari si'ma innape ikupi pepin.

Tiise asaki'nankon eseurima ya se' kaisari,

innape awani miriri. Dt17.6;19.15
Ayeserukon miriri. 18 Uuri eseurimasa' e'to’ pi'
ani' pe wani pi'. Moropai uyarimatipon Paapa
eseurimasa' upi' eseurima'pi kaisarl. Miriri ye'nen
ayeserukon yawirl innape awani —ta'pi Jesusya.

19 Fariseuyami'ya ta'pi ipi: —O'non patawon
ayun? Jesusya ta'pl: —Uurl epu'nenan pepin
amiri'nikon. Uyun epu'nenan pepin nirl. Ani' pe
wani epu'nen pe awanikon ya, ani' pe uyun wani
epu'ti'plya'nikon e'painon niri. 20 Miriri waranti
pemonkonyami' yenupa'pl Jesusya Judeuyami'
epiremato' yewi' ta aminke pra to' nitiri yense' pi'.
Anapi'pai tiaronkon wani'pi tiise yapisi to'ya pra
awani'pi, maasa pra iweiyu eseposa' pra awani
ye'nen.

21 Moropai ini'rl Jesusya to' yeurima'pi:
—Uuri uuti kupi siriri taripai.  Uutisa' yai,
uyuwaya'nikon kupl sirirl tilse uyeporiya'nikon
pepin. Apona'nikon amakuyikon ko'mami tanne
aasamantakon. O'mon pata uuti ya attikon
pepin. 22 Miriri taa Jesusya pi' Judeuyami'
esenumenka'pi. —O'mon pata pona atti? —
kai'ma to' eseurima'pl. —Amiri'nikon witl pepin
upikiri taiya manni'. Awe'wi ka'ri? —ta'pi to'ya.
23 Ini'ri Jesus eseurima'pi to' pi: —Amiri'nikon
man tarironkon pe. Sirirl non po tiiko'mansenon
amirl'nikon. Tilse uuri wani ka' poino pe. Sirir
non pon pepin uuri. 24 Uurl miikiri ta'piuya
sa'rl, milkiri pe ukuplya'nikon pra awanikon ya
innape, aasa'mantakon, amakuyikon e'ronasa’
pra tiise. Mirirl ye'nen amakuyikon ko'mami

tanne aasa'mantakon tauya manni' —ta'pliya
to' pi'. 25 Jesus pi' ta'pi to'ya: —Ani' kin amiri,
moriya? Jesusya yuuku'pi: —Amiri'nikon yeurima
pia'ti'piuya pata pai, ta'pluya anl' pe wani.
26 Mararon pepin eseurimato' man amiri'nikon
pi', imakui'pi pe awanikon pi'. Uyarimatipon wani
seru'ye' pepin. Yairl awani. Miikiri nekaremeki'pi
upl' ekareme'nen pe wani tami'nawironkon pi'
—ta'pliya.

27 Tiyun pi' Jesus eseurima miriri, tiise epu't
to'ya pra awani'pi. 28 Moropai Jesusya ta'pi to'
pi: —Uuri ka' poi iipi'pl pemonkon pe, uuri
pimi'sa'kaya'nikon pe naatii paki'nan pona. Miriri
tipo Paapa munmu pe uyepu'tiya'nikon kupi siriri.
Uuwariron pe pra uyepu'tiya'nikon pe naatii. Paa-
paya upanamasa' yawiri ayeurimauya'nikon siriri.
29 Uupia uyarimatipon man. Urumakaiya pra
man. Maasa pra itu'se Uyun e'to' ku'nen pe wani
—ta'pliya. 30 Mirirl waranti Jesus eseurima eta
tiuya'nikon pe arinikonya innape ikupi'pl.

Abrado Nurt'tt Munkiyamt'

31 Miriri ye'nen ]esusya ta'pl Judeuyami'
pi', innape tiku'nenan pi: —Umaimu yawiri
aako'mamikon ya, upemonkono pe awanikon.
32 Moropai yairon epu'tlya'ntkon kupi siriri.
Moropai miriri wenai amo'kasai'yanikon, ani'
poitiri pe awanikon namai —ta'piiya. 33 Mirirl
pi' ta'pi to'ya: —Abrado nuri'ti payanni'san
anna. O'mon pata ani' poitiri pe anna e'sa' pra
man. I' wani' awani ye'nen ani' poitiri pe pra
eenakon taaya manni'? 34Jesusya ta'pi to' pi: —
Useruku pepin. Imakui'pi ku'nen pe awanikon ya,

amakuyikon enasa' man ayentainikon, ipoitirl
pe awanikon. 35 Ipoitiri wani ya, aako'mami
pepin ipatikarl tesa' yewi' ta. Ipoitiri pe neken
miikirl wani. Tiise inmu wani ya, miikiri ko'mami
ipatikarl tlyun yewl' ta, inmu pe tiwanl ye'nen.
36 Tiise uurl Paapa munmuya amo'kakon ya,
ani'rl poitirl pe awanikon pepin taripai. Imakui'pl
yentai awanikon. 37 Abrado nuri'tli payanni'san
amiri'nikon seru' pepin. Tiise uurl anwipai
awanikon sirirl. Maasa pra awakirikon pe pra
unekaremeki eta pi' naatli, anku'pai pra awanikon
yenen. 38 Uuri, uyunya uyenupa'pi ekaremekiuya
api'nikon. Moropai amiri'nikon niri ayunkonya
apanama'pikon yawiri awanikon —ta'pl Jesusya.
39 Ta'pl to'ya Jesus pi: —Anna man Abrado
nuri'tl payanni'san pe. Jesusya yuuku'pl: —
Abrado yonpa pe awanikon ya, mori ku'nen pe
awanikon mori ku'nen pe Abrado nuri'tl wani'pl
waranti. 40 Tilse uuri anwipai awanikon, yairi
ayeurimasau'ya'nikon tanne, Paapaya uyeurima'pl
yawirl.  Miriri ye'ka ku'nmen pe pra Abrado
nuri'ti wani'pi. 41 Innape ayunkon yeseru yawiri
ayeserukon wanimiriri, tifse Abrado nuri'tl yeseru
yawiri pra —ta'pl Jesusya. Ta'pi to'ya Jesus pi: —
Paapa munkiyami' anna. Paapa man anna yun
pe. Iyun pin more waranti anna wani pepin siriri
—ta'plto'ya.

Makui Munkiyami'

42 Tiise ]esusya ta'pl: —Uurliipi'pi Paapa piapai.
Uuwariri iipf' p1 pepln tilse uyarimatipon maimu
pe pu'kuru uuipi'pi. Ayunkon pe Paapa wani
ya, u'ninmaya'nikon e'painon, uyonpa pe awanikon

ye'nen. 43 Umaimu epu'tiya'nikon pra awani.
Miriri ye'nen aataka'makon ayeurimauya'nikon pi'.
44 Amiri'nikon yun wani Makui pe. Itu'se miikiri
e'to’ kunen pe awanikon. Pemonkon wiinen pe
miikirl e'sa’ pena pata pai. Seru'ye' pe awani,
maasa pra yairl awe'to’' ton pra awani ye'nen.
Seru'ye' pe awe'sa' ya, teseru ta awani mirirl.
Seru'ye' miikiri moropai seru'ye'’kon yunkon pe
awani. 45 Seru'ye' pe pra ayeurimauya'nikon.
Tiise innape umaimu kuplya'nikon pra awanikon.
46 “Imakui'pi ankoneka'pi moro man, epu'nen
uuri”, taa ani'ya pepin upi'. Imakui'pi ku'sau'ya
pra wai. Ayenku'tluya'nikon pepin. I' wani' awani
ye'nen umaimu Kupiya'nikon pra awani innape?
47Paapa pemonkono wani imaimu etanen pe mo-
ropaiyawiron pe. Tlise amiri'nikonya Paapa maimu
yapuri pepin, yawiri pra awanikon. Maasa pra
Paapa pemonkono pe pra awanikon ye'nen —ta'pi
Jesusya.

Abradio Nuri'ti Ton Pra Tiise Jesus Wani'pl

48 Miriri pf' Judeuyami'ya ta'’pi Jesus pi: —
Kane kane amir], Samaria poinon. O'ma'’
yense' pe nai —ta'pl to'ya. 49 Jesusya ta'pi:
—O'ma' yense' pepin uuri. Uyun yapuriuya
sirirl.  Tiise amiri'nikonya uyapuri pra man.
50 Uuri yapuri pemonkonyami'ya yuwauya
pepin.  Tilse mirirl yuwa tiaronya, uyunya.
Moropai yairi miikirl wani pemonkonyami'
yako'menkanen pe. 51 Ayenku'tiuya'nikon
pepin. Yairi ayeurimauya'nikon. Umaimu yawiri
aako'mamikon ya, aasa'mantakon pepin tiwin

kin —ta'pi Jesusya. 52 ]Judeuyami'ya ta'pi ipl: —
Miriri taaya pl' o'ma’ yense' pe ayepu'tl pi' anna
man. Abrado nuri'ti sa'manta'pi, moropai penaro'
Paapa maimu ekarememnenan sa'mantapi
nirl.  Taripai amiriya taa: “Umaimu yawiri
ani' ko'mami ya, aasa'manta pepin”, kai'ma.
53 Anna tamo Abrado nuri'ti yentai awani kai'ma
eesenku'tisa'’, Paapa maimu ekareme'nenan
yentai awani kai'ma eesenku'tisa’.  Ani' pe
renamo awani kai'ma eesenku'tisa' mirirl? —
ta'pi to'ya. 5% Jesusya ta'pi: —Uuwariri mori
uuri tauya ya, 1' pe pra ri awani miriri. Ani'ya
uyapuri pepin miriri pi'. Tiise uuwariri atapuri
pepin. Uyunya ta'pi upi: “Mori Miikiri”. “Miikiri
anna yepotori” taanenan amiri'nikon, manni'ya
ta'pi. 55 Uyun epu'sa'ya'nikon pra naatii. Tiise
uuri miikirl epu'nen pu'kuru. Uuri niri epu'nen
pepin kai'ma eseurima ya, seru'ye' pe awani,
seru'ye' pe awanikon waranti. Maasa pra miikirl
epu'tiuya ye'nen moropai imaimu yawiri iku'nen
uuri. 56 Atamokon Abrado nuri'tl esenumenka'pi
uuipi weiyu pi'. Mirirl pi' aatausinpa'pl. Kure'ne
aatausinpa'pi uuipi epu'ti tiuya pi' —ta'pi Jesusya.
57 Judeuyami'ya ta'pl ipi': —Aseruku miriri, pena
Abrado nuri'ti samanta'’pi. Amiri 50 kono' ma're
akonopo man. Abrado nuri'ti era'matipon pepin
amiri. Aseruku —ta'pi to'ya. 58 Jesusya ta'pi to' pi":
—Ayenku'tiuya'nikon pepin. Abrado nuri'ti ton pra
tilse moro wani'pl. Ipatikaron uurl. 59 Miriri taiya
pi' to' ekore'ma'pi. Inonkon ti'kon yanumi'pi to'ya,
iwikonpa kai'ma. Tiise Jesus esonomi'pi arinikon
kore'ta. Eepa'ka'pl Judeuyami' epiremato' yewd'
tapai.

9

Enkaru'nan Yepi'ti Jesusya

1 Moropai tuutl pe, warayo' era'ma‘pliya,
enkaru'nan. Enkaru'ne eesenpo pe miikirl
wani'pl. 2 Inenupa'sanya era'ma'pl niri. Jesus
pi' ta'pl to'ya: —Anna yenupanen, ani' nikupl'pi
imakui'pi wenai miseri warayo' esenpo'pi
enkaru'nme? Tinkoneka'pi wenail kari? Tisan,
tun nikoneka'pl wenai ka'ri? 3 Jesusya ta'pi: —
Ani' nikoneka'pl imakui'pi wenai miserl warayo'
e'taruma'ti pra man, inkupi'pl wenai moropai
itun, isan nikupl'pl wenai. Paapaya iku'sa' pra
man enkarune. Enkaru'ne eesenpo'pi Paapa
esenyakamato' ipl' era'mato’pe arinikonya.
4 Uyarimatipon esenyaka'mato' kupi pi' ko'manni
e'pai man wei pe awani tanne. Ewaron ke eena
kupi sirirl. Miriri yai ani' esenyaka'ma eserike
pra awani kupi sirirl. 3 Sirirl non po uuko'mami
pikiri pemonkonyami' weiyu'ma pi' uuko'mami
—ta'pi Jesusya. 6 Miriri taa tipo, Jesusya tetaku
yenumi'pi non pona. Mirirl ke non ki'ma'piiya.
Enkaru'nan yenu ki'pa'piiya miriri ke. 7 Moropai
ta'piiya enkaru'nan pi: —Tuna yense' itese' Siloé
ka' e'pita —ta'piiya. (“Yarima'pi” taato' miriri
Siloé umaimukon ta.) Atti'pl Jesus maimu pe.
Awe'pl'pl moropai eesepi'ti'pi. Enkaru'ne pra
eena'pl. Tami'nawiron era'ma'piiya. 8 Mirirl yai
tiaronkonya era'ma'pi, itonpayami' moropai
tiaronkonya. Miikirl epu'ti'pl to'ya enkaru'nan
pe. —A'ki miikiri era'maki —ta'pi to'ya. —Miikiri
manni' enkaru'man. Tipiika'tito' ton esati pi'
aako'manpiti'pl manni' tami'nawironkon pi' —ta'pl

to'ya. 9 Miriri pi' tiaronkonya ta'pi: —Inna, miikiri
miikiri seru' pepin. Tiise tiaronkonya ta'pi: —
Kaane, miikirl pepin. Enkaru'nan warainon seru’
pepin, tiise tiaron pe man, enkaru'ne pra. Miriri
ye'nen miikirl pi' ekaranmapo'pi to'ya. Ta'piiya
to' pI': —Inna, uuri miikiri —ta'pliya. 10 Ta'pi to'ya
ipl: —O'mon ye'ka pe ayenu esepi'tisa’ miriri?
11 Ta'pliya to' pi': —Warayo' itese' Jesusya non
ki'ma p1' man marari mirikki. Moropai uyenu
Kki'pa pi' man ike. Moropai taa pi' man upi', “E'pita
Siloé itese' tuna ka'”. Miriri ye'nen witin pi' wali.
E'pin pi' wai. Taripai tami'nawiri era'ma pi' wai —
ta'pliya. 12—0O'non see miikiri ayepi'titipon? —ta'pi
to'ya ipl'. —Epu'tiuya pra wai —ta'piiya.

Fariseuyami'ya Enkaru'nan Esepi'tisa' Ekaran-
mapo

13 Miriri tipo enkaru'nan esepi'tisa' yari'pi to'ya
fariseuyami' pia. 14 Maasa pra eri'ka'nito' weiyu
yai Jesusya non ki'ma'pl manni' enkarumnan
yenu yepi'tipa. 15 Miriri wenai fariseuyami'ya
ekaranmapo'pi esepi'ti'pi pi: —O'non ye'ka pe
aku'sai'ya miriri? —ta'pi to'ya. Ta'piiya to' pi"
—Uyenu Kki'pa'pliya ikuisa' ke. E'pi'pi, taripai
tami'nawiri era'mauya siriri. 16 'Fariseuyami'ya
ta'pi ipi" —Paapa piapainon pepin miikiri Jesus.
AKi, eri'ka'nito’ weiyu yai eesenyaka'masa’ Paapa
maimu yawirl pra eramaki —ta'pl to'ya. Tiise
tiaronkonya ta'pi: —Imakui'pi pe Jesus wani ya,
ikoneka eserikan pepin kupiiya pepin e'painon?
Imakui'pl pe awani pepin. Se' kaisari pra to'
esenumenka'pl Jesus pi'. 17 Ini'ri enkaru'nan
esepi'tisa’ pi' ta'pi to'yva: —Amiri kanan?

Ayepi'titipon miikirl. I' kai'ma esenumenkan pf'
nan ipi'? —ta'pi to'ya. Yuuku'pliya: —Miikirl man
Paapa maimu ekareme'nen pe —ta'pliya.

18 Moropai Judeuyami'ya enkarunan esepi'ti'pl
mu'tunpa’pl. Innape enkarune titko'mami tipo
eesepi'tisa’ kupi to'ya pra awani'pl Miriri
yenen isan moropai iyun yanno me'po'pi
to'yva. Judeuyami' pia to' erepami'pl. 19 Ta'pi
Judeuyami'ya tinanno'sankon p1': —Anmukukon pe
miseni' warayo' nai? Yuuku'pi to'ya: —Inna, anna
more miserl. Ini'rl ta'pi Judeuyami'ya to' pi': —
Enkaru'ne esenpo'pi miseri? —Inna —ta'pi to'ya.
—Moriya o'non ye'ka pe itenu esepi'tisa' miriri?
—ta'pl Judeuyami'ya to' pi'. 20 —Anna munki pe
miseri epu'ti pi' anna man. Enkaru'ne eesenpo'pi
moropai tiko'man pe aako'mansa’ enkaru'mne.
21Tiise 0'non ye'ka pe eesepi'tisa' epu'ti annaya pra
man. Ani'ya yepi'tisa' epu'ti annaya pra man. Tiise
more pepinmiseri. Ekaranmapotiseeipi'. Tiiwariri
ekaremekiiya —ta'pi iyun, isanya Judeuyami'
pi'. 22 Mirlrl warantl to' eseurima'pi eranne'
pe tiwanikon ye'nen. Maasa pra Judeuyami'
esanon eseurimasa' wani'pl, innape Jesus, Paapa
nimenka'pl kupitipon yenpa'ka epere'nito’ yewd'
tapaikai'ma to' eseurima'pi. Miriri pi' to' esinipi'pi.
23 Miriri wenai ta'pl iyunya: —A'yeke'ton pe man.
Ekaranmapoti ipi'. 24 Ini'rl miikiri pi' ta'pi to'ya:
—A'Kk], Paapaya uyepi'tisa' ka'ki. Maasa pra miikiri
Jesus man imakui'pi ku'nen pe, epu'tl pi' anna
man. 25 Yuuku'pliya: —Imakui'pi pe miikiri
wani epu'tiuya pra wai. Siriri neken epu'ti pi'
wai. Enkarumne wani'pi tiise sirirl era'mauya.

26 Ini'ri ta'pi to'ya ipi: —I' koneka'piiya api?
O'non ye'ka pe ayenu yepi'ti'piiya? 27 Ta'pliya to’
pi: —Aasirl ekaremeki pi' wai api'nikon, tiise
innape ikupiya'nikon pra naatii. I' wani' awani
ye'nen anetapai awanikon ini'ri? Ipemonkono pe
enapai awanikon ka'ri? —ta'pliya. 28 Miriri pi' to'
ekore'ma'pi. Esepi'tl'pl pi' to' wo'ma'ta'pl. —Amirl
man ipemonkono pe. Anna kaane. Anna man
Moisés nuri'tlya yenupanto' yawiri esenupa'san
pe. 29 Innape Paapaya timaimu ekaremeki'pi
Moisés nuri'ti pi'. Miriri epu'ti pi' anna man.
Tilse miikirl epu'ti annaya pra man, o'non pata
paino pe awani.

30 Miriri taa to'ya pil' ta'pl warayo'ya: —
Esenumenkanto’ miriri. Omnon pata pai miikiri
erepansa’ epu'tiya'nikon pra awani. Tiise uurl
enkaru'nan yenu yepi'tisai'ya miriri. 31 Paapaya
imakui'pl kunenan maimu yuuku pepin.
Tami'nawironkonya epu'ti mirirl. Tapurinen kupi
Paapaya merunti ke. Itu'se tiwe'to' ku'nen kupliya
merunti ke. 32 More pe esenpo'pl enkaru'ne.
A'yeke'ton pe wanl tanne uyenu yepi'tisai'ya.
Siriri pata esippia'tl'pi pata pai eesetasa' pra
man, enkaru'nan esepi'tisa' siriri waranti. Tiise
iku'sai'ya miriri. 33 Paapa piawon pe pra miikirl
wani ya, miriri ye'ka kupi'piiya pepin e'painon
—ta'pl warayo'ya to' pi'. 34 Ipi' to' ekore'ma'pi.
—Kane, kane, amiri. Imakui'pi amirl. Imakui'pi
ya' pu'kuru esenpo'pl amiri. Anna panamaya
pepin —ta'pi to'ya ipi'. Moropai yenpa'ka'pi to'ya
tikore'tapai'nikon.

Paapa Winikii Enkaru'nankon

35 Miriri eta'pi Jesusya, warayo' yenpa'kasa'
to'ya yekare. Moropai yuwai atti'pi. Epori'pliya.
Ta'pi Jesusya ipl: —Ka' poi iipi'pl pemonkon
pe, Paapa narima'pi kupi pi' nan innape? —
ta'pliya. 36 —Ani'se miikiri? Upi' ka'ki innape
iku'to'peuya, —ta'piiya. 37 Jesusya ta'pi: —
Era'ma pi' nai, ayarakkiri eeseurima manni', uuri.
38 Warayo'ya ta'pi: —Uyepotori, innape akupi
pi' wai. Moropai Jesus yapuri'pliya. 39 Jesusya
ta'pi: —Pemonkonyami' nikupi'pi imakui'pi
yenpoi uuipi'pi siriri non pona, enkarunankonya
eramato'’pe moropal era'manenan enato'pe
enkaru'ne. Tiaronkon wani enkaru'ne, tiise to'
esenumenkato' wani enkaru'ne pra. Tewankon
ke uyepu'ti to'ya. Tiaronkon wani pri'ya pu'kuru
to' yenu, tiise teesenumenkato'kon ke uyera'ma
to'ya pepin, innape ukupi tiuya'nikon pra awani
ye'nen. 40 Moro awani'pl tiaronkon fariseuyami'
iipia. Miriri taiya eta'pl to'ya. Tiise —Enkaru'ne
pra anna man, Paapa epunenan anna —ta'pi
to'ya. 4! Jesusya ta'pl: —Enkaru'ne anna man,
epu'ti annaya kai'ma eesenumenkasa'kon ya
amakuyikon kupi'pi Paapaya e'painon tiiwanmira.
Tiise amiri'nikonya taa: “Enkaru'nme pra anna
man”. Miriri ye'nen Paapaya amakuyikon ku'sa’
pra man tilwanmira —ta'pliya.

10

Carneiroyami' Ko'manni'nen
1 Moropai Jesusya siriri panton ekaremeki'pl
fariseuyami' pi': —Ayenku'tiuya'nikon pepin. Ani'
ewomi ya carneiroyami' ko'manto' kurarari

ta, mana'ta yai pra, miikiri wani ama'ye' pe.
Carneiroyami' yama'runpai eewomi miriri.
2 Tiise carneiroyami' esa’ ewomi mana'ta yai
pu'kuru. 3 Mana'ta era'manenya mana'ta
yarakkanmoka carneiroyami' esa' ewonto'pe.
Moropai carneiroyami' esa'ya tekinon yanno
tiwin pi', to' ese' pi'. Imaimu epu'tl to'ya. Iipia
to' iipl. Moropai to' yariiya pari' yuwai. 4 Tekinon
yariiya. To' rawiri atti moropaiite'ma'pi pi' to' witi,
imaimu pi' tesa'kon pe epu'ti tluya'nikon ye'nen.
5 Tinepu'tikon pepin pemonkon ye'ma'pi pi' to' witi
pepin. Imaimu pi' tiaron pe epu'ti to'ya moropai
lipiapai to' epe.

Miriri waranti Jesusya fariseuyami' yeurima'pi.
6 Miriri carneiroyami' pantoni ekaremeki'pi Je-
susya to' pi' tilse o'non ye'ka pe tenupaiya'nikon
epu'ti to'ya pra awani'pl.

7 Ini'ri Jesusya ta'pi: —Aki, uuri mana'ta,
carneiroyami' ewonto' warainon. 8 Tiaronkon
iipl'pi urawiri Paapa maimu pe pra, tiise
ama'ye'kon iipi waranti. Carneiroyami'
anamarunpapai ama'ye'kon wani waranti, pe-
monkonyami' yaka'mapai to' wani'pi, inkamoro
yenku'tii. Tilse Paapa pemonkonoyami'ya pu'kuru
to' maimu eta pra awani'pi. 2 Uuri wani mana'ta
waranti, pemonkonyami' man carneiroyami'
waranti. Uwenairi ani' ewomi ya, tipiika'tito' ton
eporiiya 1' ton pra awani pepin. Mori pe eewomi
moropai eepa'ka tliwanmira tekkari ton eporiiya.
10 Ama'ye' wani carneiroyami' anama'runpapai.
To' yama'runpaiya moropai to' ti'kaiya. Miriri
waranti pra uui'sa’. Uurl uui'sa’ sirirl enen

upemonkonoyami' ko'manto' ton tiise, mori pe to'
ko'manto'pe, siriri tipose titko'mami'pikon yentai.

11 Uuri carneiroyami' era'manen warainon
mori. Uurilya uuko'manto' tirl carneiroyami'
piika'tito'peuya. 12 Tiaron pemonkon wani ya,
carneiroyami' esa' pe pra, tlise carneiroyami'
esa' poitiri pe, teesekanunkai carneiroyami'
piika'tliya pepin, imirl pe pra to' wani ye'nen.
O'ma’ carneiro yapinen kaikusi iipi era'ma tiuya
ya, eepe. Moropai o'ma'ya carneiroyami' pirai'pika
moropai tiaron yapisliya. 13 Carneiroyamf'
eramanen epe maasa pra carneiroyami' esa'
pia teesenyaka'masen pe tiwani ye'nen. Itekinnan
pe pra carneiroyami' wani. To' pininmaiya pepin.

14 Uuri man mirirl waranti pra. Carneiroyamf'
esa’ warainon uuri, morl. Upemonkonoyami'
epu'nen uuritami'nawiri. Moropaiupemonkonoy-
ami'ya uyepu'ti tesa’kon pe wani. 15 Mirirl
waranti Paapaya uyepu'ti tami'nawirli. Moropai
Paapa epunen uuri.  Moropai uuko'manto’
tirluya upemonkonoyami' ton pe, inkamoro
piika'tito'peuya. 16 Tiaronkon upemonkonoyami'
man tarironkon pepin. Moropai inkamoro niri
enepiuya e'pai awani uupia, tarironkon pokonpe.
Moropai umaimu eta to'ya kupi sirirl. Awani kupi
sirirl tiwinan upemonkono pe to' ena moropai
tiwinan uuri to' esa'. 17 Uuwariri enen e'to’ tiriuya
kupi sirirl. Moropai uusa'manta e'mi'sa'kato'pe
enen. Mirirl wenai uyunya u'ninma. 18 Ani'ya
uwi pepin itu'se pra wanil tanne. Isa'mantapai
wai. Uuwarliri e'tiri, uusa'mantato'pe. Moropai
uuwariri e'mi'sa'ka kupi siriri uusa'manta tipo.

Miriri waranti e'to'pe kai'ma Uyunya uyarima'pi
—ta'piJesusya.

19 Judeuyami' esiyu'piti'pi ini'ri Jesusya
tenupato'kon pi". Se' kaisari pra to'
esenumenka'pl Jesus pi'. 20 —' wani' awani
yenen imaimu eta pil' aako'mamikon —ta'pl
tiaronkonya. —Aataka'masa’kon miriri. O'ma’
yense' pe man —ta'pi to'ya. 21 Tiise tiaronkonya
ta'pi: —Kaane, imariwa'ka'pan yeseru yairi pra
uyenupaiya'nikon miriri. Moropai imariwa'ya
ani' kupil pepin merunti ke enkarunan yenu
konekato'peiya —ta'pi to'ya.

Judeuyamti'ya Jesus Kupi Pepin Innape

22 Mirirl tipo teserukon yawiri Judeuyami'
eperepl'pi Jerusalém po epiremanto' yewt'
ekareme'se ini'ri Paapa yewi' pe teepiremato'kon
wenai, kono' yai awani'pl. 23 Jesus asari'pi
Judeuyami' epiremato' iwa'to' ta itese' Salomado
pata'se’. 24 Iwoi Judeuyami' eperepi'pi. Ipi'
tapi to'ya: —I' wani' awani ye'nen anna
yaka'ma pi' aako'mami? Paapa nimenka'pi
pe awani ya, aronne esekareme'ki innape
epu'to'pe annaya —ta'pi to'ya. 25 Jesusya
ta'pi: —Aasiri esekaremeki'pi api'nikon, tiise
innape ukupiya'nikon pra awani'pikon. Uyun
ese’ yai unkoneka'plya uyekaremeki miriri,
ani' pe wani. 26 Tilse innape ukupilya'nikon pra
awani, maasa pra uyekinnon carneiroyami'
kore'tawonkon pepin amiri'nikon. Upemonkono
pe pra awanikon. 27 Uyekinnonya umaimu epu'ti
tesa’kon maimu pe. To' epu'nen uuri uyekin
pe. Uwenairi to' witi. 28 Ipatikari to' ko'manto'

ton tiriuya. Ipatikari to' ko'mami, to' sa'manta
pepin, Paapa piapai to' ko'mami pepin tiwin kin.
Uyenya' to' wanl moropai uyenya pai ani'ya
to' mo'ka pepin. 29 Uyunya to' tiri'pi uupia.
Uyun yentainon ton pra man. Uyun yenya'
to' wani moropai itenya pai ani'ya to' mo'ka
pepin. 30 Uurl moropai Uyun tiwinan. 31 Miriri
taiya pl' Judeuyami' ekore'ma'pi. Inkamoroya
ti'kon yanumi'pi Jesus wiikonpa. 32 Miriri pi'
Jesusya ta'pl: —Tu'ke ite'’ka mori ku'sau'ya ya
Uyun meruntiri ke. O'non unkoneka'pi wenai
uwl yu'se awanikon? 33 Judeuyami'ya ta'pi: —
Mori konekasa'ya wenai awi annaya pepin, tiise
imakui'pi pe eeseurimasa' ye'nen Paapa pi'. Amiri
pemonkon. Tiise pemonkon pe si'ma Paapa pe
awani kai'ma eeseurima. Imakui'pi miriri —ta'pl
to'ya. 34 Jesusya ta'pl: —Awe'menukasa’ man
Paapa kaaretari pi' see warantl. Pemonkonyami'
pi' ta'pliya:

“Yepotori Wanni warainokon amiri'nikon”. SI82.6
35 Paapa maimu mirirl.  Yairi pra man taa
pepin.  Miikiri Paapa maimu menukatiponya
ta'pl tiaronkon pemonkonoyami' pi' Paapa
waranti awanikon. 36 I' wani' awani ye'nen
imakui'pi pe eseuriman pl' nai, taaya'nikon
upl', uuri Paapa munmu tauya wenai? Paapa
nimo'ka'pl uuril timiri pe, Paapa naiponti'pl uuri.
37 Uyun nikupi pi' esenyaka'ma pra awani ya,
umaimu ki'kupii innape. 38 Tiise uyun nikupi pi'
esenyaka'ma era'mayanikon ya, innape unkupi'pl
ku'ti. Umaimu anku'pai pra awanikon ya innape,
miiwini tiise unkoneka'pi ku'ti innape. Uuri pia

Paapa ko'mami, moropai Paapa pia uuko'mami
ku'tli innape —ta'piiya to' pi'. 39 Mirirl pi' to'
ekore'ma'pi ini'ri. Yapisi yonpa'pi to'ya. Tiise
to' piapai atti'pl.

40 Jordao ratai pona atti'pi, e'mai' pe Jodo Batis-
taya pemonkonyami' yenpatakona'pi pata'pi ya'.
Moro aako'mami'pl. 4! Arinikon pemonkonyami'
witl'pl iipia. Ta'pl to'ya: —Ani'ya ikupi eserikan
pepin konekaiya pra Jodo nuri'ti wani'pi, tiise in-
ekaremeki'pi Jesus pi' man innape, tami'nawiri.
42 Miari arinikonya ikupi'pi innape.

11

Lazaro Sa'manta'pi

1 Warayo' wani'pi pri'ya pra, itese' Ldzaro.
Miikiri ko'mami'pi Betdnia pata po, manni'
Maria, Marta ko'manto' ya'. 2 Manni' Maria
itenaru, miikirl Jesus puu karapaimatipon kara'
ke moropai i'pu ya'mananipi'pliya tipu'pai si'po
ke. Miikiri pii enasa’' wani'pi pri'ya pra. 3 Lazaro
yenaru'tononya timaimukon yarima'pi Jesus pia.
—Anna yepotori, tone' anna pii man pri'ya pra,
ani'ninma manni' —kai'ma timaimukon yarima'pl
to'ya.

4 Jesus pia itekare yari'pl to'ya. Miriri
eta tluya pe Jesusya ta'pl tinenupa'san pi: —
Aasa'mantato'pe eeseparantisa' pepin miriri.
Eeseparantisa' merunti ke Paapa wani epu'to'pe
tami'nawironkonya, moropai mori pe pu'kuru
inmu wani epu'to'pe to'ya niri. 5> Kure'ne Ldzaro
pininma'pi Jesusya. Moropai itenaru'tonon
pininma'pliya nirl, Marta moropai itakon. 6 Pri'ya

pra Lazaro wani yekare eta tipo, Jesus ko'mami'pi
asaki'ne wei. 7 Miriri tipo tinenupa'san pi' ta'pliya:
—Aase'nikon see Judéia pata pona ini'ri. 8 Miriri pf'
inenupa'sanya ta'pl: —Anna yenupanen, amen
awi yu'se Judeuyami' esanon wani'pi ti' ke Judéia
po. Ini'rl itilpai awani ka'ri to' kore'ta? 9 Panton
pe to' maimu yuuku'pi Jesusya. Ta'piiya: —A'ka pe
awani wei epa'ka pata pai eewomi pikiri. A'’ka pe
awani tanne asani ya atare'mon pepin. 10 Ewaron
ya' pata era'ma pepin uweiyukon ton pra awani
ya —ta'pliya. 11 Miriri taa tipo ini'ri Jesusya ta'pi to'
pi': —Uyonpakon Lazaro we'nanni pi' man, tiise
iipia uuti ikurantani'se. 12 Inenupa'sanya ta'pi: —
Uyepotori, mori pe iwe'nasa' ya, eesepi'ti pia'tisa'
miriri. 13 Lazaro eri'kapi kai'ma to' esenumenkasa'
mirlri, tifse Lazaro sa'mantasa’ pi' Jesus eseurima
kini tanne. 14 Miriri ye'nen aronne Jesusya ta'pi
to' pi: —Ldzaro sa'mantasa’ man. 15 Uwakiri pe
iipia e'sa’ pra wai, mirirl wenai ini' panpi' innape
ukupiya'nikon kupl sirirl. Iipia witinpai'nikon.
Aase'nikon see —ta'pliya. 16 Moropai Tomé tiaron
itese' monoi'ya ta'pi tonpayami' pi': —Aase'nikon
see ipikiri sa'mantai witin ipokonpe —ta'piiya.

E'mi'sa'kanto'pe Moropai Enen Ko'mannito'pe Je-
sus Wani

17 To' witi'pl. Moropai to' erepami'pl Betania
pona. Aasiri Lazaro nuri'ti yu'na'tisa' to'ya wani'pi
asakiriri wei kaisarl. 18 Aminke pra Betania
wani'pl Jerusalém cidaderi pi', 3 km. Kkaisari.
19 Miriri ye'nen arinikon Judeuyami' witi'pi Marta,
Maria pia to' piika'tli, to' pirankon sa'mantasa’
yenen. 20 Jesus erepansa’ yekare eta tiuya pe

Marta epa'ka'pi iipia. Tiise Maria e'nimi'pl witti
ta. 21 Ta'pi Martaya Jesus pi: —Uyenupanen,
tari awe'sa’ ya, piipi' sa'manta'pi pepin e'painon.
22 Miriri epu'tl p1' wai, siriri pu'kuru 1' ri esatiya
ya Paapa pi' itirliya —ta'piiya. 23 Jesusya ta'pi
ipi: —Api e'mi'sa'ka pe man. 24 Martaya ta'pi: —
Epu'ti pi' wai. Tiwinano'pi wei yai, isa'manta'san
kore'tapai apemonkonoyami' e'mi'sa'ka yai, piipi'
niri e'mi'sa'ka. 25 Jesusya ta'pi: —Uuri e'mi'sa'kanto’
moropai enen ko'mannito'. Innape ukunen
samantasa’ ya, milkirl ennapami. 26 Moropai
enenankon innape ukunenan ko'mami enen
ipatikari. Innape awani epu'ti pi' nan? —ta'pi
Jesusya ipil'. 27 —Inna uyepotorl —ta'pliya. —
Paapa nimenka'pl amiri. Paapa munmu amir],
manni' ka' poi aaipi ton tariwaya. Innape akupi p1'
wai —ta'piiya.

Jesus Karau

28 Miriri taa tlpo awenna'po'pi witti ta
takon Maria yannoi. Ta'pliya Maria pi: —
Uyenupanenkon erepanni pi' man. Ayanno
pl' man —ta'pliya ipi' ama' pe, tiaronkonya
eta namaima. 2% Miriri eta tluya pe Maria
epa'’ka'pl ka'ne' pe Jesus pia. 30 Poro po Jesus
wani'pi aminke marari to' ko'manto’ pi', Marta
yarakkiri teesepori'pl pata'. 31 Ka'ne' pe Maria
epa’ka era'ma tiuya'nikon pe Judeuyami' iipia
ereuta'san iplika'tinenan pe witl'pi ipikirl. —
Akl —ta'pi to'ya, —Uuruwai pona attl moro
esewankono'mai ikarunse. 32 Jesus pia teerepami
pe Maria esenumi'pl.  Moropai ta'pliya: —
Uyepotori, tari awe'sa’ ya, piipi' sa'mantapi

pepin e'painon. Ikarawa'pi. 33 Maria moropai
Judeuyami' Maria yarakkironkon karau era'ma
tluya pe Jesus esewankono'ma'pi tewan vya.
Kure'ne eesewankono'ma'pi. 34 Ta'piiya to'
pi" —O'non pata yu'na'tl'plya'nikon?  Aase
era'mapi'se, Uyepotori —ta'pi to'ya ipi'. 35 Jesus
karawa'pi. 36 Miriri pi' Judeuyami'ya ta'pi: —
AKl, kure'ne isa'manta’pi pininmaiya era'maki.
37 Tiise tiaronkonya ta'pi: —Enkaru'nan yenu
konekatipon miseri warayo'. I' wani' awani ye'nen
isa'manta’pi piika'tliya pra awani'pi miriri?

Lazaro E'mi'sa'ka

38 Ini'ri Jesus esewankono'ma'pi tewan ya'.
Eerepami'pi uuruwai pia. A'ta pe awani'pi ti'
yai moropai itettapuru wani'pi ti' pe. 39 Jesusya
ta'pl: —Itettapuru mo'kati. Isa'manta’pl yenaru
Martaya ta'pl: —Uyepotori, iki pe aakatasa' sirirl.
Asakiriri wei kaisari aako'mansa’ —ta'pliya.
40 Jesusya ta'pl ipi: —Aasiri taa pi' wai api'
innape ukupiya ya, Paapa meruntiri era'maya,
innape nai? 41 Miriri uuruwai yettapurika'pi to'ya.
Moropai ka' terama ye'ka pe Jesus epirema'pl.
—Paapa —ta'piiya, —Uwakiri pe umaimu eta pi'
nai. 42 Tiwirl ri umaimu etanen amiri. Epu'ti pi'
wai. Tilse uwoi to' mannan wani epu'ti to'ya pra.
Anarima'pi pe wani epu'to’pe to'ya, taa pi' wai
api'. 43 Miriri taa tipo, awentaime‘pi aronne: —
L&zaro, epa'kaki. 44 M1r1r1ya isa'manta’pi epa’ka’pl
satlppe Yaironpi'sa' pe awani'p, itenya moropai
i'pu pikir], isa'manta'pl yalronto kamisa ke.
Itenpata yettapusa'’ wani'pi nirl kamisa Kke.
Jesusya ta'pl: —Yeukati. Moropai yeuka'pi to'ya.

Jesus Wil Yu'se Judeuyami' Want
(Mt 26.1-5; Mc 14.1-2; Lc 22.1-2)

45 Arinikon Judeuyami' Maria pia iipi'sanya Jesus
nikoneka'pi era'ma'pi. Miriri wenai innape ikupi'pi
to'ya. 46 Tiise tiaronkon epa'ka'pi. Fariseuyami'
pia to' witi'pl. Jesus nikoneka'pi ekaremeki'pi
to'ya fariseuyami' pl'. 47 Fariseuyami' moropai
teepiremasanon esanon eperepi'pl Judeuyami'
panamanenan yarakkiri Jesus pil' eseurimai.
Ta'pl to'ya: —O'non ye'ka pe ikupi eserikan pepin
ku'sa’ Jesusya. 48 Tiwi ikupi ya tami'nawironkonya
innape ikupl tesa'kon pe. Moropai miriri
wenai Romanoyami' iipi. Umeruntirikon mo'ka
to'ya. Epiremanto' yewi' soroka to'ya. Moropai
upemonkonokon mo'ka to'ya. I' kupi e'pai awani?
—ta'pi to'yva. 49 Moropai Caifds eseurima'pi.
Miikirl wani'pi teepiremasanon esanon yepotori
pe miriri kono' pi'. Miikirl eseurima'pl: —
Epunenan pepin amiri'nikon —ta'pliya. 50 —
Eesenumenkasa'kon pra naatii. Jesus sa'manta
e'pai man. Tiwinan sa'manta e'pai awani
tami'nawironkon ton pe, Romanoyami'ya uti'kakon

namai iwenai. °1 Tiiwarirl teeseurima kai'ma
eesenumenka'pl.  Tiise teepiremasanon esanon

yepotori pe awani ye'nen, Paapaya timaimu tiri'pi
mirlri iipia. Tami'nawironkon Judeuyami' ton
pe Jesus samanta kupl ekaremeki'piiya miriri.
52 Moropai teken Judeuyami' ton pe aasa'manta
pepin miriri, tifse pata kaisaronkon ton pe. Paapa
munki pe tiwe'sanon e'paraipika'san muurukunti
Jesusya kupi sirirl, tilpia tiwinan waranti to'
e'to'pe. 53 Moropai miriri waranti Caifds eseurima

tipo, Judeuyami' eseka'nunka'pi Jesus wii yu'se.
>4 Mirir] epu'tl tiuya ye'nen Jesus asari pra eena'pi
aronne Judeuyami' kore'ta. Atti'pl Jerusalém poi
keren ri'pikiron pata pona itese' Efraim. Moro
aako'mami'pl tinenupa'san pokonpe.

55 Judeuyami' epere'to’ weiyu wani'pl aminke
pra, itese' Pascoa. Miriri pi' enpen tiwanikon
yenen arinikon witl'pl Jerusalém pona irawiri
ikonekai, Moisés nuri'tlya yenupanto' yawirl.
Imakui'pi pe teenasa'’kon ye'nen to' witi'pi e'ronai
teserukon yawiri. 56 Jesus yuwa'pi to'ya moro,
tilse epori to'ya pra awani'pl. Ipi' to' eseurima'pi.
—Aaipl pepin ka'ri —kai'ma to' eseurima'pl.
57Fariseuyami' moropai teepiremasanon esanonya
timaimukon yenpa'ka'pi. O'non pata Jesus ko'mami
epu'nen wani ya, ekareme'to'peiya, yapisikonpa
kai'ma.

12

Betdania Po Jesus Witi
(Mt 26.6-13; Mc 14.3-9)

1 Tiwin mia' pona tiimo'tai wei kaisarl Pascoa
weiyu rawiri, Jesus witi'pl Betdnia pona Lazaro
ko'manto' ya'. Manni' isa'manta'pi pimi'sa'ka'pi
tluya ko'manto’ ya' atti'pl 2 Entamo'kanto’
koneka'pi to'ya moro Jesus ton pe. Marta
esenyaka'ma'pi to' yekkari ton pi' moropai Lazaro
ereuta'pi tiaronkon pokonpe Jesus pia. 3 Mariaya
kara' yapisi'pi, mori epe'ke itese' nardo. Jesus
puu karapaima'pliya miriri ke. Mirirl tipo i'pu
ya'mananipi'pliya tipu'pai si'po ke. Ipira kara'pi
kin a'pusin pe awani'pi witti ta pi'. 4 Miriri pi'
inenupa'pi itese' Judas Iscariotes eseurima'pl.

Teyatonkon pi' Jesus ekaremekiton miikiri. Miikiri
eseurima'pl. 5—I' wani' awani ye'nen miriri kara'
ke awe'repa pra awani? —ta'pliya. —Kure'ne
tiniru, tiwin kono' kaisari esenyaka'man yepe'
kaisari ye'ma'pi to'ya e'painon tiniru ke. Miriri
tilpiti e'painon 1' ton pinon pia —ta'pliya. 6 Tiise
iseruku mirirl. 1' ton pinon pi' eesenumenka
pepin. Timirl ton pe itu'se awani'pl maasa pra
ama'ye' pe tiwani ye'nen. Jesus nenupa'san
tinirurl yense' yaanen pe tiwe'sen pe tiwani
ye'nen imo'kapiti'pliya. 7—Tiwl Maria nisi —ta'pl
Jesusya. —Uusa'manta kupi siriri. Mirirl ton pe
ukarapaimasai'ya miriri. 81' ton pinon man arinike
pu'kuru. Siriri non po to' e'ti'ka pepin tami'nawiri.
Tilse uuri, uutl kupi sirirl aapiapai'nikon —ta'pi
Jesusya.

Lazaro Wii Yu'se Judeuyami' Want

9 Bet@nia po Jesus wani epu'tl'pli arinikon
Judeuyami'ya. Miriri ye'nen to' witl'pl Jesus
eramapi'se moropai isamanta'’pi e'mi'sa'kasa’
pi' esenumenkai. 10 Mirirl ye'nen teepiremasanon
esanon wani'pl Lazaro wii yu'se. 11 Maasa pra
iwenai arinikon Judeuyami'ya Jesus kupi'piinnape
epu'ti tiuya'nikon ye'nen.

Jerusalém Ta Jesus Ewomi
(Mt21.1-11; Mc11.1-11; L¢ 19.28-40)

12 Arinikon pemonkonyami' epere'sa’ wani'pl
festa p1' tiwanikonpa kai'ma Jerusalém pona. Jesus
iipi epu'ti tiuya'nikon pe iponaya to' witi'pi. 13 Yu'
yare maripa ye' warainon yari'pl to'ya. Aaipi
era'ma tiuya'nikon pe to' entaimepiti pia'ti'pi.

—Mori pe man —taa pia'ti'pi to'ya.

—Mori miseri, yepuru wani,

Paapa uyepotorikon naiponti'pi,

Israel ponkon yepotori pe, S1118.25,26
—taapiti pi to'ya. 14 Moropai Jesusya tekin ton
yepor1 pl jumenta more. Ipona eenuku'pi, Paapa
maimu e'menukasa’ yawirl. 1> See waranti
awe'menukasa’ wani'pl:

Teesi'ni'se pra e'ti,

Paapa pemonkonoyami' Sido ponkon,

a'ki, ayesa'kon iipi pe man

jumenta more po

_penaronkon ayesa'kon reiyami' waranti, Zc9.9
kai'ma Paapa maimu e'menukasa’ wani'pl.

16 Tiise miriri yawirl Jesus wani epu'tl
inenupa'sanya pra awani'pl. Jesus sa'manta'pi
moropai awe'mi'sa'kasa' tipo neken to' enpenata'pi
penaronkon nekaremeki'pl pi'. Moropaimiriri yai
neken innape mirirl yawiri Jesus wani'pi epu'ti'pi
to'ya.

17 Moropai  arinikon = pemonkonyami',
manni'’kan  isamanta’pi  Lazaro  pimi'sa'ka
Jesusya era'ma'tiponkon eseurima ko'mannipi'pi
inkoneka'pi pi". 18 Miriri wenai tiaronkon
epa'ka'piJerusalém yapai Jesus epose isa'manta’'pl
pemonkon pimi'sa'kasai'ya etasa'’ tiuya'nikon
ye'nen. Arinike to' wani'pi. 19 Moropai miriri
pi" fariseuyami' esenumenka'pi tonpayami'
pokonpe. —A'Kki, 1' ku'sa’ pra man —ta'pi to'ya.
—Tami'nawironkon witin pi' man iipia, uuri'nikon
ton pra. Moropai innape iku'sa' to'ya miriri —ta'pi
to'ya.

Gregoyami' Wani Jesus Anera'mapai

20 Judeuyami' festari pi' tiwanikonpa tiaronkon
gregoyami' ii'sa’ wani'pi Jerusalém pona niri
Judeuyami' yarakkiri. 21 Insanan witi'pl eseurimai
Filipe yarakkirl. Miikirl Filipe wani'pi Galiléia
pata yawon Betsaida cidaderi poinon. Miikiri
pia to' witi'pl. —Jesus anera'mapai anna wani
—ta'pi to'ya. 22 To' nesati'pl ekaremeki'pi
Filipeya André pi' moropai samiri to' witi'pi
ekareme'se Jesus pi'. 23 Moropai Jesusya ta'pi
to' pi: —Inna, maasa pra uweiyu erepansa’
man. Uurl ka' poi iipi'pl pemonkon pe yapuri
Judeuyami' pepinya kupi siriri. Maasa pra ipikku
pe Paapaya uyenpo kupi sirirl. 24 Ayenku'tiuya
pepin. Trigo yena'pi yu'na'tisa' pra awani ya,
tiwinsari aako'mami. Tiise yu'na'tisa' ya, moropai
ipi'pl katasa' ya, moropai aaro'tasa' ya, kure'ne
itirliya e'painon. 25 Mirirl waranti sirirl non
po ko'mannito' pininma ya tiwiri e'ti'kan. Tiise
sirlrl non po ko'mannito' timinmai pra ka' po
ipatikari ko'mannito' epori kupi sirirl. 26 Upoitiri
pe e'pai ani' wani ya, uwenairi aaipi e'pai awani.
Uuko'manto’ ya' upoitirl ko'mami niri. Upoitiri pe
ani' esenyaka'masa’ ya, uyunya niri yapuri —ta'pi
Jesusya.

Tiisa'manta Ekaremeki Jesusya

27 Jesus eseurima ko'mannipi'pi: —Uyekaton
esewankono'man pi' man. I' tauya e'painon?
Paapa, umo'kaki e'taruma'tito' winipai tauya
pepin maasa pra siriri waranti e'taruma'tii
iipi'pi uuri 28 Paapa, ayese' yapurito'pe
tami'nawironkonya iku'ki —ta'pi Jesusya. Moropai

mai eseta'pika’ poi. —Aasiri moripe uyese' yapuri
to'ya awenai moropai ini' panpi' yapurito'pe to'ya
ikupiuya pe wai —ta'pi maiya. 29 Moropai arinikon
]esus piawonkonya eta’pi mai eseurima. Miriri
ye'nen tiaronkonya ta'pl: —Wara'napi pe man.
Moropai tiaronkonya ta'pi: —Inseri eseuriman pi'
man yarakKkiri. 30Jesusya ta'pito’ pi': —Uuriwenai
Paapa eseurimasa' pra man, tilse eeseurimasa'
amiri'nikon ton pe innape ukupikonpa. 31 Siriri non
po titko'mansenon yeseru imakui'pi pe taruma'tito'
weiyu erepansa’ man. Moropai siriri imakui'pi
yepotori yenpa'’ka Paapaya pe man. 32 Paki'nan
pona u 'mi'sa’ka to'ya pe man tipokapi'se moropa1
miriri wenai uupia tami'nawironkon enepluya —
ta'pliya. 33 O'non ye'ka pe tiwl to'ya ekaremekiiya
miriri. 34 Tiaronkonya ta'piipi': —Paapa kaaretari
po eesepori ipatikari Cristo ko'mami kai'ma.
Tiise amirlya taa, “Uuri ka' poi iipi'pl pemonkon
pe sa'manta kupil siriri paki'nan po”. Ani' see
amirl, moriya? —ta'pi to'ya ipi'. 35 Jesusya
ta'pi to' pi: —Akaya aye'marikon weiyu'ma
ko'mannipi marari. Innape iku'ki siriri ewaron
ya', aataka'makon namai. Ewaron ya' eenakon
ya, o'non pata attikon epu'tiya'nikon pepin. 36 Tari
wani tanne aweiyu'manenkon pe innape uku'ti
upemonkono pe awanikonpa, a'ka ta titko'mansenon
pe awanikonpa, Paapa epu'nenan pe.

Mirirl taa yareti'ka tiuya pe, Jesus witi'pl to'
piapai moropai eesenomi'pi. 37 Tami'nawirl
miriri ekoneka eserikan pepin koneka'piiya to'
nera'makon tonpe. Miiwini tlise innape ikupi to'ya
pra awani'pi. 38 Miriri waranti awani'pl Isaias

nuri'tl nimenuka'pl yawirl. Pena Isaias nuri'tlya

ta'pl:

Uyepotor], ani'yainnape unekaremeki'pikon ku'sa’
pra marn.

Timeruntiri yenposa' Paapaya,

tlise ikupi to'ya pra man innape Is53.1

ta'pliya. 39 Innape ikupi to'ya eserike pra awani'pi.
Maasa pra Paapaya to' yenu yenkaru'nannipi'pi
Isaias nurl'tiya ta'pl yawiri.
40 Paapaya to' yenu yenkaru'nannipi'pi.
Moropai to' yewan sa'manni'sai'ya.
Mirirl kupi'piiya era'ma to'ya namai tenukon ke.
Moropai epu'ti to'ya namai tewankon ya'.
Moropai imakui'pi poi to' era'ti namai
moropai to' yepi'tiuya pepin. Is6.10
ta'piiya. 41 Mirirl waranti Isaias nuri'tl eseurima'pi
maasa pra ipikku pe Cristo e'to’ yenpo'pl Paapaya
ipi'. Jesus Cristo pi' eeseurima'pi pena. 42 Miiwini
tlise arinikon Judeuyami' esanonya innape Jesus
kupi'pl Paapa nimenka'pi pe awani. Tiise aronne
to' esekaremeki pra awani'pi fariseuyami'ya
tenpa'’kakon namai, teepere'to'’kon yewi' tapai.
43 Maasa pra tonpakonya tapurikon yu'se to'
wanli'pi Paapaya tapurikon yu'se tiwanikon yentai.
44 Moropai Jesus entaime'pi: —Innape uku'nen
wani ya, uyarimatipon Kkupiliya niri innape.
45 Uyera'maiya ya, uyarimatipon era'maiya niri.
46 Pemonkonyami' weiyu'manen pe uui'sa' siriri
non pona Paapa epu'to'pe to'ya. Moropai innape
ukunen ko'mami namai ewaron ta, Paapa
tepu'se pra uui'sa’ siriri. 47 Umaimu etanen
wani ya, yawirli pra aako'mami tlise, miikiri
yenumiuya pepin. Maasa pra pemonkonyami'

taruma'tii uui'sa’ pra wai, tiise to' piika'tli uuipi'pi.
48 Tiise ani'ya taasa' ya, ayu'se pra wai, moropai
umaimu kupliya pra wani ya innape, yapisiiya
pra awani ya, taruma'titon moro man. Miriri
wani umaimu, eseurima'pl manni'ya taruma'ti pe
man tiwinano'pi wei yai. 49 Uuwariri eseurimasa'
pra wai. Paapa, uyarimatiponya upanama'pi.
“See waranti neken meseurimai” ta'piiya upi'.
50 Moropai epu'ti pi' wai imaimuya ipatikari
pemonkon ko'manto' ton ekaremeki.  Miriri
ye'nen eseurima ya, Paapa nekaremeki'pi neken
upl' ekaremekiuya.

13

Jesusya Tinenupa'san Puu Rona

1 Moropai entamo'kanto' rawirl Pdscoa itese' Je-
susya tiweiyu erepansa’ epu'ti'pi. Sirirl non poi
tuuti Paapa pia epu'ti'pliya. Tipemonkonoyami'
sirirl non ponkon samama'piti'piiya moropai siriri
I' kai'ma inkamoro samama tluya yenpo'pliya
tiisa'manta pikiri.

2 Jesus wani'pl tinenupa'san  pokonpe
entamo'kanto’ pi'. Makuiya teesenumenkato’
tlilsa' wani'pl Judas pia, Simdo Iscariotes
munmu pia. Teyatonon pi' Jesus ekaremeki pi'
eesenumenka emapu'ti'pl Makuiya. 3 Moropai
Jesusya epu'ti'pl tunya tami'nawiron rumakasa’
tenya'. Moropai tuipi'pl Paapa piapai epu'ti'pliya.
Paapa pia tiwenna'po kupi epu'ti'pliya. 4 Tami'nawiri
miriri epu'ti tiuya pe Jesus e'mi'sa'ka'pi, tipon
mo'ka'piiya, moropai ta'san yewa'ti'pliya. > Miriri
tipo tuna kamo'pliya pisa ya' moropai tinenupa'san

puu rona pia'ti'pliya moropai ya'mananipi'pliya
ta'san yewa'tisa' ke.

6 Moropai Simdo Pedro pia eerepansa' ya, Pe-
droya ta'piipi': —Uyepotori, u'pu ronaya miriri?

7Jesusya yuuku'pl: —Unkupi epu'tiya pra awani
siriri tilse maasa epu'tiya.

8 Pedroya ta'pi: —Kane, kane, amiriya u'pu ron-
aya e'pai pra man —ta'piiya. —A'pu ronauya tiriya
pra awaniya, upemonkono pe awani pepin taripai
—ta'piJesusya.

9 Miriri pi' Simdo Pedroya ta'pi: —Uyepotordi,
moriya u'pu neken Kki'ronai tilse uyenya, upu'pai
niri ronaki.

10 Jesusya ta'pl: —Tiwe'pisen wani nura pe pra,
ini'rlawe'pi pepin ti'pu neken ronaiya. Amiri'nikon
wanli e'pisanon waranti mori pe, nura pe pra, tiise
tiwinan man imakui'pi pe. 11 (Jesusya epu'ti'pi
ani'ya tekaremeki teyatonon pi'. Mirirl ye'nen
ta'piiya miriri tiwinan man imakui'pi pe.)

12 Jesusya to' puu rona tipo, tipon yeka'ma'pliya
moropai eereuta’pi ini'ri tipata'pi ya'. Moropai
to' pi' ta'pliya: —I' ku'sau'ya api'nikon epu'ti pi'
naati? —ta'piiya. 13 —Anna yenupanen, anna
yepotorl taa pi' naatii upi'. Yairl man maasa
pra ayepotorikon pe wani. 14 Tiise uuriya, ayepo-
torikonya, ayenupanenkonya a'pukon rona pi'
man. Miriri waranti ayonpakon puu ronaya'nikon
e'pai awani. 15 Anera'matonkon tirl pi' wai
aapia'nikon, iku'sau'ya waranti ikupikonpa, ayon-
pakon yarakkiri. 16 Ayenku'tiuya pepin, ipoitiri
wani pepin tikaraiwarl yentai. Moropai inarima'pi
wani pepin tarima'tipon yentai. 17 Miriri epu'ti

pl' naatli taripai. Miriri yawiri ikupiya'nikon ya,
taatausinpai aako'mamikon.

Jesusya Teeyatonon Yenya' Tirumakatipon Ekare-

meki
(Mt 26.20-25; Mc 14.17-21; L¢c 22.21-23)

18 Tami'nawironkon amiri'nikon pi' eseurima pra
wai. Unmenka'san epu'ti pi' wai. Tiise Paapa
kaaretari e'menukasa’ yairl e'pai awani. See
waranti awe'menukasa'’:

Warayo' uyarakkirl tekkari enapitipon enasa'
uyeyaton pe. S141.9
Miriri waranti awe'menukasa' miriri.

19 —Miriri ekaremekiuya sirirl api'nikon
awe'kupi pra tiise. Awe'ku'sa’ ya, innape
ukupikonpa ani' pe wani ta'piuya manni'. 20 Yairi
tauya siriri. Mori pe ani' unarima'pi yapisitipon
wani ya, uurl pu'kuru yapisiiya moropai
uyapisitiponya uyarima'tipon yapisi niri.

21 Miriri taa tipo, kure'ne Jesus ese-
wankono'ma'’pl moropai aronne ta'pliyaz —
Innape taa pi' wai Tiwinan amiri'nikon
kore'tawonya uyekaremeki kupi sirirl
uyeyatontonon pi'.

22 Mirirl pi' inenupa'san esera'ma'pi, ani' pi'
taiya epu'tl to'ya pra awani'pi. Miriri pi' to' es-
enumenka'pi kure'ne. 23 Tiwin inenupa'pi Jesus
nisa'nama ereutasa’ wani'pi Jesus pia. 24 Miikiri
pl' Simdo Pedro esenpiniku'pi, ani' pe awani
ekareme'to'pe Jesusya.

25 Miriri ye'nen aminke pra awe'rennuku'pi Je-
sus pia moropai ta'pliya: —Uyepotori, ani' pe nai?
—ta'pliya.

26 Jesusya yuuku'pi: —Manni' uyu Kkipiuya
moropai iipia tiriuya, miikiri —ta'pliya. Moropai
tiyu yapisi'piiya moropai ikipi'piiya tuma Kka,
itiri'pliya Judas pia, Simdo Iscariotes munmu
pia. 27 Moropai Judasya yapisi'pi. Miriri yapisliya
tanne Makui ewomi'pi ya'. Jesusya ta'pi Judas pi"
—Ankoneka konekata teesemi'tapai.

28 Tiaronkon iipiawonkonya epu'ti pra awani'pi,
i' taiya pe awani epu'ti to'ya pra. 29 Tiaronkon
esenumenka'pi. Jesus moropai ipemonkonoy-
ami' tinirurl yense' yaanen pe Judas wani epu'tl'pl
to'ya. Miriri ye'nen Jesusya ekaremeki'pi attito'pe
festa yemanne ton yennai ou i' ton pinon pia
tiniru tiito'peiya kai'ma tiaronkon esenumenka’pi
30 Moropai tiyu yapisi tipo, Judas epa'ka’ pi ka'ne'
pe to' kore'tapai. Moropai ewaron pe awani'pi.

Amenan Unkupikon Ton Ekaremeki Jesusya

31 Judas epa'ka pe, Jesusya ta'pi: —Taripai
ka' poi iipi'pi pemonkon pe, uurl yapuri pi' pe-
monkonyami' man. Moropai Paapa yapuri pi'
pemonkonyami' man uuri wenai. 32 Moropai
Paapa yapuri to'ya ya, uuri ekaremeki Paapaya
tami'nawironkon p1', mori pe wani ekaremekiiya
kupi siriri tilwariri.

33 Unmukuyami', aapia'nikon tiko'man pe
uuko'mami pepin. Uyuwayanikon kupi siriri,
tlise tauya api'nikon. Judeuyami' esanon pi'
unekaremeki'pi, mirirli ekaremekiuya siriri
api'nikon. O'non pata uuti ya, attikon eserike pra
awani.

34 Moropai amenan  ankupikon  ton
ekaremekiuya sirirl. Ayonpakon sa'namati.

Asanama'piuya'nikon waranti to' sa'namati.
35 Ayonpakon sanamaya'nikon ya, upemonkonoy-
ami' pe awanikon epu'ti tami'nawironkonya.

Pedro Nekaremeki Ton Ekaremeki Jesusya
(Mt26.31-35; Mc 14.27-31; Lc 22.31-34)

36 Simdo Pedroya ta'pi ipi': —Uyepotori, o'non
pata pona atti mirirl? —ta'piiya. Jesusya yuuku'pi:
—Upikiri atti eserike pra awani o'non pata uuti ya.
Tilse maasa uwenairi atti —ta'pliya.

37 —Uyepotori, i' wani' awani ye'nen awenairi
uuti eserike pra awani? —ta'pl Pedroya. —Amiri
ton pe uusa'manta eserike wani siriri —ta'pliya.

38 Jesusya yuuku'pl: —Innape nai? Uuri ton pe
naka aasa'manta? Ayenku'tiuya pepin. Kariwana
yunkon etun rawiri, “Unepu'ti pepin miikiri”,
taaya kupisiriri. Eseuriwi'ne ite'ka taaya kupi siriri
—ta'pliya.

14

Paapa Pia Witinto' Pe Jesus Wani

1 Moropai Jesusya ta'pi tinenupa'san pi: —
Teesewankono'mai pra e'ti. Aasirl innape Paapa
kupi pi' naatii. Uuri nirl ku'tl innape. 2 Maasa
pra tu'ke ko'mannito' moro man Uyun yewl' ta.
I' ton pra awani ya, tauya niri e'painon. Tiise
uuti siriri aako'manto'kon ton konekai. 3 Moropai
amiri'nikon ton pe ikonekasau'ya ya, uuipi ini'rl
amiri'nikon era'mai, wuupia aako'mamikonpa.
O'non pata uuko'mami ya, miari niri uupia
aako'mamikonpa. 4 O'non pata uutito' epu'tl pf'
naatii.

> Mirirlya Toméya ta'pi Jesus pi': —Uyepotor],
onon pata pona atti epu'tl annaya pra man.
O'non ye'ka pe witinto', e'ma epu'to'pe annaya?
6 Jesusya yuuku'pi. —Uuri e'ma, innari, moropai
ko'mannito'. Ani' witl pepin Paapa pia tiwl uuri
tiku'se —ta'pliya. 7 —Innape uyepu'tiya'nikon ya,
Uyun nirl epu'tiya'nikon. Moropai siriri pata pai
innape Paapa epu'tlya'nikon. Maasa pra aasiri
Miikiri era'masa'ya'nikon.

8 Filipeya ta'pi Jesus pi" —Uyepotori,
eramato'pe annaya Paapa yenpoki. Miriri neken
yu'se anna man. 9 Jesusya ta'pi: —Pena pata
pai uuri wani aapia'nikon. Miiwini tiise Filipe,
uyepu'tiya pra nan? Filipe, ani'ya uyera'masa’' ya,
Paapa niri eramasai'ya. Miriri ye'nen {' ton pe
Paapa yenpoki taaya manni'? 10 Paapa ya' uuri
wanimoropai uuri ya' Paapa wani kupiya pra nan
innape? —ta'pliya Filipe pi".

Moropai tinenupa'san pi' ta'pliya: —Mirirl tauya
manni' uwinipainon pepin, tiise Paapa, uupia
tilko'mansenya itu'se tiwe'to' kupl uuri wenai.
11 Paapa ya' uuri wani moropai uya' Paapa wani
tauya manni' ku'tl innape. Tiise sa'me awani
ye'nen innape miriri kupiya'nikon pra awani ya,
innape uku'ti unkupi wenai. 12 Ayenku'tiuya
pepin. Ani'ya innape ukupi ya, unkupi'pi waranti
ikupiiya. Moropai unkupi'pi yentai ikupliya maasa
pra Paapa pia uutl kupi sirirl. 13 Mirirl wenai
umaimu pe 1' ri anesatikon tirluya aapia'nikon.
Mirirl yenen uuri wenai mori pe Paapa yapuri
tu'ke pemonkonyami'ya. 14 Moropai tauya ini'rl
umaimu pe 1' ri anesatikon, miriri kupiuya.

Mori Yekaton Wanni Iipi Ekaremeki Jesusya

15 U'ninmaya'nikon ya ayaipontitou'ya'nikon
yawiri ako'manti. 16 Moropai Paapa pi' esatiuya
siriri, apanamanenkon ton tiaron, yairon
pi' teeseurimasen yarimato'peiya aapianikon
aako'manto'pe ipatikari. 17 Siriri non po
tilko'mansenonya miikiri yapisi eserike pra
awanl maasa pra erama to'ya eserike pra
awani, epu'tl to'ya pepin. Tiise amiri'nikonya
epu'ti maasa pra aako'mami apokonpe'nikon,
ayewankon ya' awani. 18 Uutl ya, tiwinsari
awenimikon pepin aako'manni'nenkon ton
pra, tilse ini'ri enna'’po kupi siriri aapia'nikon.
19 Maasa marari siriri pata po tiiko'mansenonya
uyerama pepin ini'rl. Tiise amiri'nikonya ini'ri
uyerama kupi sirirl. Moropai ini'ri enen
uuko'mami yenen, amiri'nikon ko'mami niri
enen ipatikarl. 20 Mirirl wei yai, Paapa pia
uuko'mami epu'tiya'nikon kupi sirirl. Moropai
uya' aako'mamikon, amiri'nikon ya' uuko'mami
waranti. Tiwin e'ni siriri. 21 Ani' unekaremeki'pi
yapisitipon, moropai miriri unekaremeki'pi
yawiron, miikiri u'ninmanen. Miikirli u'ninmanen
sa'nama uyunya. Uuriya nirl isanama moropai
iipia uuipi, esekaremeki uyepu'to'peiya, ta'pi
Jesusya to' pi'. 22 Mirirlya ta'pi Judasya. (Miikiri
Judas Iscariotes pepinya, tiaron) Miikiriya ta'pi
Jesus pi: —Uyepotori, o'non ye'ka pe anna
pia aaipi tiise tami'nawironkon pemonkonyami'
pia aaipi pepin? 23 Jesusya yuuku'pl: —Ani'ya
uninma ya, miikirl ko'mami unekaremeki'pi
yawiri. Uyunya isa'nama, moropai anna erepami

iipia moropai anna ko'mami ilipia —ta'pliya.
24 —Tilse uninmanen pepin ko'mami pepin
unekaremeki'pi yawirl. Miriri unekaremeki'pi
uwinipainon pepin tlise Paapa winipainon.
25 Miriri ekaremeki'piuya akore'tanikon wani yai.
26 Tiise panamaton, Mori Yekaton Wanni, Paapa
narimaton uyenta, miikiriya amiri'nikon yenupa
kupi sirirl tami'nawiron pi'. Moropai tami'nawiri
unekaremeki'pi pl' ayenpenatanipiiya'nikon kupi
siriri.

27 Tiwanmira awe'to'’kon nimiuya aapianikon.
Miriri ke arepauyanikon. Mirirl untiri sirirl non
po titko'mansenon nitiri warainon pepin. Miriri
ye'nen teesewankono'mai pra e'ti, eranne' pe pra.
28 Uuti sirirl aapiapai'nikon moropai ini'ri enna'po
aapia'nikon tauya eta pi' naatii. Uninmaya'nikon
ya, aatausinpakon e'painon. Maasa pra emikku
sirirf uyun pia. Miikiri uyun uyentainon. 29 Miriri
ekaremeki pi' wai api'nikon uutl rawirl. Mirirl
yai uuti ya, innape ikupikonpa. 30 Ini'ri kure'ne
eseurima eserike pra wai amiri'nikon yarakKkiri.
Maasa pra siriri pata esa' iipi kupi siriri. K Miikiri
Makui, uyentainon pepin. 31 Tiise 1' ri taa Paa-
paya ya, miriri kupiuya, Paapa yapuriuya epu'to'pe
tami'nawironkon sirirl pata po titko'mansenonya.

Aase'nikon siriri pata pai.

15

Uva Ye' Warainon Jesus
1 Mirirl tipo Jesusya ta'pi tinenupa'san pi: —
Uuri wani uva ye' waranti, yairon. Amiri'nikon
wani ipantakon waranti. Moropai Uyun

wani iko'manni'nen waranti. 2 Miikirl Uyunya
tami'nawirl ipanta epetakoikon pepin ya'ti
moropaiipantakon marari epetakoikon yapi'kaiya
mori pe awe'to'pe, ini' panpi' eepetato'pe.
3 Amirl'nikon wani ipanta yapi'kasa' waranti
maasa pra aasiri amiri'nikon enasa’ man mori
pe, ayenupatou'ya'nikon wenai. Imakui'pl
ankupi'pikon mo'kasa’ Paapaya —ta'pliya.
4 —Ako'manti uupia, moropai uuko'mami
aapia'nikon. Irupukon pi' ipanta atapi'sa’ pra
awani ya, eepeta pepin. Tiise aako'mami ya
irupukon pi' eepeta. Miriri waranti amiri'nikon
wani. Upl' aako'mamikon pra awani ya, mori
pe aako'mamikon pepin. Mori pe aako'mamikon
eserike pra awanikon, a'tu'mira awanikon ye'nen.

> Uuri uva ye' warainon, amiri'nikon ipantakon
warainokon. Ani' ko'mami ya uupia, moropai
iipia uuko'mami ya, miikiriya mori kupi kure'ne
umeruntiri wenai. Tiise uuri ton pra si'ma mori
kupiiya eserike pra awani tiwin kin. 6 Ipantakon
imo'kasa’ awa'pi'tasa’ yannuku to'ya.  Miriri
soroka to'ya apo' ya' aaranto'pe. Miriri waranti
ani' ko'mami pra awani ya uupia, miikiri yenumi
Paapaya pe man. 7 Aako'mamikon ya uupia
moropai umaimu ko'mami ya aapia'nikon
i' itu'se awe'to'’kon esatiya'nikon moropai
yapisiya'nikon. 8 Kurene mori kupiya'nikon
ya, amiri'ntlkon wani upemonkono pe epu'ti
tami'nawironkonya. Moropai miriri wenai
taa to'yva, “Inna, mori pe Paapa man”, taa
to'va. 9 Uyunya u'ninma waranti amiri'nikon
pininmauya. ~ Miriri ye'nen ako'mantl uupia,

a'ninmatou'ya'nikon pi' aatausinpakonpa. 10 Miriri
waranti unekaremeki'pi yawiri aako'mamikon
ya, upl' aatarimakon pepin. Aninmatou'ya'nikon
pl' aako'mamikon taatausinpai. Mirirl
waranti uyun maimu yawirl uuko'mami
yenen iipia uuko'mami moropai u'ninmaiya
pi' atausinpa. 11 Miriri ekaremeki pi' wai
api'nikon aatausinpakonpa uuri atausinpasa’'
waranti, aatausinpato'kon e'to'’pe miipikiri pra.
12 Unekaremeki'pi yawirl iku'ti. =~ Ayonpakon
sanamati asamamauyanikon manni' waranti.
13 Ani' sa'manta ya tonpa ton pe, miikiri wani
tonpa sanamanen pe kure'ne. Ini' panpi' tonpa
sa'namatoi'ya ton pra awani, miriri yentainon.
14 Uyonpa pe pu'kuru awanikon, umaimu yawirl
awanikon ya. 15 Ini'rl upoitirli tauya pepin
api'nikon maasa pra tikaraiwariya 1' kupl epu'tl
ipoitiriya pepin. Tiise uyonpa pe pu'kuru awanikon
maasa pra tami'nawiri upl' Paapa nekaremeki'pi
ekaremeki'piuya api'nikon. 16 Amiri'nikonya uurl
menkasa' pra man. Tilse uuriya amiri'nikon
menka'pl. Moropai ayaiponti'piuya'nikon Paapa
yeseru ekaremekikonpa tami'nawironkon pI'.
Moropai miriri wenai mori pe to' ko'mami
ipatikarl.  Miriri warantl awanikon ya, 1' ri
anesatikon tirl Paapaya aapia'nikon. 17 Mirirl
yenen ankupikon ton ekaremekiuya siriri.
Ayonpakon sa'namati.

Jesus Wenaironkon E'taruma’ti Pe Man

18 Siriri non po titko'mansenonya amiri'nikon kupi
ya tewanmakon pe, miriri warantl uuri kupi'pi
to'ya e'mai' pe. Miriri epu'tl pi' naatii. 19 Siriri

non po titko'mansenon yonpa pe awanikon ya,
asamamakon to'ya e'painon, tiise to' yonpa pe pra
awanikon maasa pra amo'ka'piuya'nikon to' kore'ta
pai. Mirirl ye'nen tewanmakon pe amiri'nikon
kupi to'ya. 20 Unekaremeki'pi pi' enpenatati.
Ipoitirl wanil pepin tikaraiwari yentai.  Miriri
waranti utaruma'ti to'ya ya, ataruma'tikon to'ya
nirl. Umaimu yawirl to' wani ya, amaimukon
yawirl nirl to' wani. 21 Tami'nawiri miriri kupi
to'ya uuri wenai. Maasa pra uyarima'tipon, uyun
epu'tito'ya pepin. 22Uui'sa' pra awani ya, moropai
to' yarakkirl eseurimasa' pra awani ya, imakui'pi
pe tiwanikon epu'ti to'ya pepin e'painon. Tiise
epu'ti to'ya. Miriri ye'nen, “Imakui'pi pe anna
wani epu'ti annaya pra man”, taa to'ya eserike pra
awani. 23 Ani'ya tewanma pe ukupi ya, Uyun niri
kupiiya tewanma pe. 24 To' kore'ta ani'ya ikupi
eserikan pepin ku'sau'ya pra awani ya, imakui'pl
ku'sa' tiuya'nikon epu'ti to'yva pepin. Tiise un-
kupi'pl era'ma’pi to'ya. Milwini tiise uuri moropai
uyun ku'sa’ to'ya tewanmakon pe. 25 Tiise mirirl
kupi'pi to'ya Paapa maimu e'menukasa’ yawiri to'
e'to'pe. Pena Moisésya Paapa maimu menuka'pl
see waranti:
I' r1 kupluya pin to' winikii. Miiwini tiise tewan-
makon pe ukupi to'ya. S135.19;
694
taasal'ya.

26 Panamaton iipi pe man. Miikirl Yekaton
Wanni, Innape teeseurimasen, Paapa piapai
tui'sen.  Miikiri yarimauya kupi siriri Paapa
piapai aapia'nikon moropai uyeseru pi'
ayenpenatanipliya'nikon kupi sirirl. 27 Moropai

amiri'nikon niri eseurima kupi siriri uyeseru
pl' maasa pra uyarakkirli aako'manpiti'pikon
ayenupakon pia'ti'piuya pata pai siriri tipose.

16

1 Moropai Jesusya ta'pi to' pi: —Miriri ekare-
meKki'pluya api'nikon innape Paapa ku'to'ya'nikon
kupiya'nikon namai tiwi. 2 Teepere'to'’kon yewi'kon
tapai amiri'nikon yenpa'ka to'ya kupi siriri. Mo-
ropaiini' panpi' ikupi to'ya. Maasa awi tiuya'nikon
yai, Paapa wakiri pe awanikai'ma to' esenumenka
kupi sirirl. 3 Miriri waranti ataruma'tikon to'ya
kupi siriri, maasa pra uuri moropai uyun epu'ti
tluya'nikon pra awani ye'nen. 4 Aasiri miriri ekare-
meKi'pluya api'nikon. Moropai mirirl koneka to'ya
yai, awenpenatakon kupi siriri.

Mori Yekaton Wanni Esenyaka'mato’

E'mai' pe upemonkono pe amiri'nikon ena
pia'tisa’ pe miriri ekaremekiuya pra wani'pl.
Maasa pra aapia'nikon uuri wani ye'nen. 35 Tiise
uuti kupi siriri uyarima'tipon pia. Miiwini tilse
uyekaranmapoyanikon pra naatii. Ani'ya “O'non
pata pona atti?” taa pra awani, tiwin kin. ¢ Miriri
ekaremekiuya yemnen, eesewankono'masa’kon
kurene. 7 Tiise yairl tauya sirirl.  Uutisa'
ya, mori pe awani kupi siriri aapia'nikon.
Uutisa' pra awani ya, panamatonkon iipi pepin
aapianikon. Tiise uutisa' ya, miikirl yarimauya
aapia'nikon. 8 Miikirl iipl non po titko'mansenon
pia. Aaipi ya, to' pi' ekaremekiiya. Imakui'pi
pe to' wani ekaremekiiya kupi siriri. Moropai
I' pe yairon wani ekaremekiiya. Moropai

Paapaya to' yenumi kupi ekaremekiiya kupi
siriri. 9 Moropai ekaremekiiya yairi pra to'
wani imakui'pi tinkupi'pi pl' maasa pra innape
ukupi to'ya pra awani. 10 Moropai ekaremekiiya
yairl pra to' esenumenka yairon pi'. Maasa
pra ka' pona uuti, tarl uyera'maya'nikon pepin
ini'rl.  Miriri yai Paapaya uyapisi morl pe,
iwakiri pe. Miriri wenai yairon pe wani epu'ti
to'yva. 11 Moropai Paapaya imakui'pi taruma'ti
ekaremekliya maasa pra aasirl Paapaya imakui'pl
yepotori, Makui, taruma'ti pe man. 12 Ini'
panpl' anekareme'pai wai api'nikon tilse siriri
yapitaniplya'nikon pepin. 13 Tilse Miikir], yairon
pi' teeseurimasen erepansa’ ya, tami'nawirl yairon
Paapa piapainon pi' ayenupaiyanikon. Tiiwariri
eeseurima pepin tlise tineta'pi ekaremekiiya
moropai awe'kupiton maasa ekaremekliya niri.
14 Uyapuriiya, maasa pra uwinipainon tineta'pl
pi' eeseurima. 15 Tami'nawiri Paapa wani manni'
itesa' pe, uuri niri itesa' pe. Miriri ye'nen tauya,
uwinipainon tinapisi'pi, aapia'nikon itirl Mori
Yekaton Wanniya, unekaremeki ekaremekiiya
api'nikon.
Esewankono'manto’ Moropai Atausinpanto’

16 Maasa marari tiiko'manse uyera'maya'nikon
pepin moropai ini'ri marari titko'manse tipo uy-
era'mayanikon. 17 Mirirlya inenupa'san esekaran-
mapo'pl tipi'nikon: —I' taiya pe awani miriri?
“Maasa marari uyera'mayanikon pepin moropai
inl' aako'mamikon tipo, uyera'maya'nikon ini'ri,”
ta'piiya sari. Moropai taiya niri: “Uutl uyun
pia ye'nen uyera'maya'nikon pepin” I'taiya pe

awani? —ta'pi to'ya. 18 —Maasa marari tipo
ta'piiyasa'rii' taiya pe awani epu'ti pra man miriri.
Miriri waranti to' eseurima'pi tiiwariri'nikon.

19 Tipi' anekaranmapopai to' wani epu'ti'pl
Jesusya. Mirirl ye'nen ta'pliya to' pi: —
Maasa marari uyera'mayanikon pepin taa pi'
wai moropai ini'ri maasa uyera'maya'nikon
ini'ri taa pi' wai. I' taiya pe awani? —
ta'pliya to' pi". 20 —Innape taa pi' wai
api'nikon. Akaraukon kupi siriri tiise non po
tiiko'mansenon atausinpa. Eesewankono'makon
tilse miriri eesewankono'mato'’kon era'ti ini'ri
aatausinpato'’kon pe moropai aatausinpakon.
21 Wiri' milkirl tinre esenpo kupi vya,
eesewankono'makoi. Maasa pra tiwe'taruma'tl
weiyu eseposa’ yenen. Tiise tinre esenposa’ tipo,
ini'ri tiwe'taruma'tito' pi' awenpenata pepin. Tiise
more esenposa’ pi' aatausinpa. 22 Miriri waranti
awanikon. Esewankono'man pi' naatii tiise ini'rl
ayera'mauya'nikon moropai aatausinpakon kupi
sirirl. Miriri aatausinpato'kon mo'ka ani'ya eserike
pra awani.

23 Miriri yai uyekaranmapoyanikon pepin.
Ayenku'tiuya'nikon pepin. I' ri anesatikon Paapa
pi' itirliya aapianikon upemonkono pe awanikon
ye'nen. 24 Siriri tipo see Paapa pi' esatiya'nikon pra
awanikon. Upemonkono pe si'ma esati moropai
yapisiya'nikon. Mirirlya kure'ne aatausinpakon.
Aatausinpato'kon wani tiwirl, miipikiri pra.

Imakui'pi Yentai Jesus Wani
25 Miriri ekaremeki pi' wai panton pe, aronne
pra. Tlise maasa uweiyu esepori kupi siriri. Miriri

yai ekaremekiuya pepin panton pe tiise aronne
ayekaremekiuya'nikon Paapa pi'. 26 Miriri weiyu
yai, Paapa pi' esatiya'nikon aawariri'nikon uyese'
yai upemonkono pe awanikon ye'nen. Paapa pi'
esatiuya pepin amiri'nikon ton pe. 27 Maasa pra
Paapaya asa'namakon. Asa'namaiya'nikon maasa
pra uyapuriya'nikon ye'nen moropai innape
ukupi'plya'nikon, Paapa winipainon pe. 28 Paapa
piapai iipi'pi uuri, sirirl non pona. Moropai ini'ri
sirlrl non nimiuya kupi siriri. Enna'po kupi siriri
Paapa pia.

29 Miriri pi' inenupa'sanya ta'pi ipi: —Aronne
eseuriman pi' nai taripai, panton pe pra —ta'pi
to'ya. 30 —Tami'nawiron epu'ti pi' nai epu'ti pi'
anna man taripai. I' tiaronkon esenumenka
epu'ti pl' nai ayekaranmapo to'ya pra tiise. Mirirl
wenai Paapa winipaino pe awani kupi pi' anna
man innape. 31Jesusya to' maimu yuuku'pi: —
Taripai innape naka ukupi pi' naati? —ta'pliya
to' pi'. 32 —Maasa panpl' amiri'nikon e'tirika
kupi siriri. Maasa pu'kuru pra attikon kupi siriri
ayewi'kon ta, unimiya'nikon kupi siriri tiwinsari.
Miiwini tiise tiwinsarl uuko'mami pepin maasa pra
uyun wani uupia. 33 Miriri ekaremeki pi' wai
tilwanmira awanikonpa Paapa winikii, uponaron pe
awanikon ye'nen. Tari sirirl non po imakui'piya
ataruma'tikon, tiise merunti ke e'ti. Maasa pra
imakui'pi yentai wani'pl.

17

Paapa Yarakkiri Jesus Eseurima

1 Mirirl taa tipo, Jesusya tenu yanumi'pi ka'
yekaya. Moropai eepirema'pi. Paapa pi' ta'pliya:

—Paapa, uweiyu eseposa' man. Ipikku pe
e'to’ yenpoki, ipikku pe awe'to' yenpoto'peuya.
Mori pe pu'kuru awani, merunti ke awani
epu'to'pe tami'nawironkonya. 2 Tami'nawironkon
pemonkonyami' esa’ pe ukupi'piya. Ukupi'plya
antirl'pl  tiito'peuya upemonkonoyami' pia
ipatikarl to' ko'manto’pe. 3 Siriri enen
ko'mannito' ipatikaron wani amiri epu'to'pe
to'ya. Amirl tiwinan Paapa, yairon, tiaron
ton pin. Moropai uuri Jesus Cristo epu'to'pe
to'yva, anarima'pi siriri non pona. Miriri
epu'ti to'ya ya, enen to' ko'mami ipatikar].
4 Esenyaka'mato' pe antiri'pi areti'ka'piuya.
Miriri wenai merunti ke awani, mori pe awani
yenpo'pluya tami'nawironkon pi'. 5 Paapa, aapia
wani tanne mori, merunti titki uupia itiri'piya
warantl moro aapia wani yai, pata ekoneka pra
tlise.

6 Siriri non po tiiko'mansenon Kkore'tapai
apemonkonoyami' mo'ka'piya. Inkamoro
tirl'piya uupia. To' pl' ayeseru ekaremeki'piuya
ayepu'to'pe to'yva. Moropail amaimu yawiri to'
e'sa’ man. 7 Taripai epu'sa’ to'ya, tami'nawirl
unekaremeki'pi, tami'nawiri unkupi'pi wani
awinipaino pe. 8 Maasa pra upi' anekaremeki'pl
ekaremeki pi' wai to' pi'. Moropai etasa' to'ya.
Innape see awinipainon pe wani epu'ti to'ya.
Moropai uyarima'piya ku'sa’ to'ya innape.

9 To' pona epirema siriri maasa pra ape-
monkono pe to' wani ye'nen. Tami'nawironkon
non po tiiko'mansenon pona epirema pepin tiise

manni'’kan antiri'san neken pona epirema.
10 Tami'nawironkon upemonkonoyami' wani
apemonkono pe moropai apemonkonoyami'
niri wani upemonkono pe. Moropai inkamoro
wenai mori pe pu'kuru wani, merunti ke
wani epu'ti tami'nawironkonya. 11 Sirirl non
po uuko'mami pepin ini'ri. Uuti kupi sirirl
aapia. Tiise inkamoro apemonkonoyami'
ko'mami tari. Paapa, mori ani' warainon
pepin, inkamoro ko'manni'ki. Ameruntiri ke
to' ko'manni'ki, uupia tiisa'ya manni' ke to’
piika'tiki tiwin to' ko'manto'pe, tiwin ko'manni
manni' warantl, 12 To' yarakkiri wani ya,
to' ko'mannipi'piuya, ameruntiri ke.  Miriri
ameruntiri antiri'pi ke to' ko'mannipi'piuya.
Moropai ani' ataka'ma pra man, tiise tiwinan
neken aataka'maton. Innape awani'pi, amaimu
e'menukasa’ yawirl aataka'ma'pl. 13 Taripai
uutl sirirl aapia, moropai mirirl warantl
tauya tarl sima inkamoro upemonkonoyami'
atausinpato'pe kure'nme, mii pikiri pra.
Uurl atausinpa warantl to' atausinpato'pe.
14 Anekaremeki'pi ekaremeki'piuya to' pi'.
Moropai non po tiiko'mansenonya tewanmakon
pe to' ku'sa’, maasa pra tonpakon pe pra to'
wani ye'nen, uuri waranti, tonpakon pe pra.
15 Sirirl pata yapai to' mo'kaki tauya pepin.
Tiise esatiuya to' ko'manni'ki Makuiya to' yapisi
namai. 16 Non po tilko'mansenon yonpa pepin
uurl. Miriri waranti to' yonpa pe pra niri
upemonkonoyami' man. 17 Inkamoro yenupaki
amaimu pi', apemonkono pe to' e'to'pe

imakui'pi tiku'se pra. Maasa pra amaimu wani
yairon pe. 18 Uyarima'plya waranti non pona,
to’' yarimauya pe wai pata poro. 19 Insanan
ton pe eturumaka siriri aapia. Innape insanan
upemonkonoyami' niri eturumakato'pe aapia,
to' yaipontipa apoitiri pe.

20 Insanan pona neken epirema pepin, tiise
tiaronkon pona innape akupitonkon pona, in-
sanan maimu wenai. Inkamoro pona nirl
epirema sirirl. 21 Esatiuya tami'nawironkon upe-
monkonoyami' e'to'pe tiwin. Paapa, uuril ya'
amiri wani waranti moropai amirl ya' uurl
wani waranti to' ku'kl uuri'nikon ya' to' e'to'pe.
Tiwin to' ko'manto'pe tami'nawironkon non po
titko'mansenonya uyarima'piya ku'to'pe innape.
22 Tpikku pu'kuru e'to’, antiri'pl uupia, miriri ke
to' repa’piuya tiwin to' e'to'pe, tiwin eni waranti.
23Uuko'mami to' pia moropai aako'mamiuupia.
Miriri ya tiwin pu'kuru to' wani. Miriri waranti
non po titko'mansenonya epu'ti uyarima'tipon
amiri moropai upemonkonoyami' yu'se awani,
uyu'se awani waranti. 24 Inkamoro antiri'san.
Moropai uupia upata ya' to' ko'mami yu'se wai.
Moropai mori uyeseru antiri'pl erama to'ya.
Mori uyeseru tiri'plya maasa pra u'ninma'piya
pena pata pai pata ekonekasa' rawiri. 25 Paapa,
yairon amirl. Non po titko'mansenonya ayepu'ti
pepin, tiise ayepu'tl pi' wai. Moropai insanan
unenupa'sanya epu'ti uyarima'tipon pe awani.
26 Ayeseru ekaremeki pi' wai to' pi' moropai
mirirl pi' uuko'mami tiaronkon samnamato'pe
to'ya u'ninmaya warantil. Moropai uuko'manpiti

inkamoro kore'ta, to' yewan ya' tiwin enito'pe.
Mirirl waranti Jesus epirema'pi, Paapa yarakkirl
eeseurima'pi.

18

Jesus Yapisi To'ya

(Mt 26.47-56; Mc 14.43-50; Lc 22.47-53)

1 Teepirema tipo, Jesus epa'ka'pi tinenupa'san
yarakkirl moropai iwiti rukku'niti'pi to'ya,
Cedrom itese'. Moro iratai po Oliveira ye'ka
wani'pi. Miarl tinenupa'san pokonpe eewomi'pi.
2 Miriri Oliveira ye'ka epu'ti'pi Judasya iteyatonon
pi' Jesus ekaremenenya. Epu'ti'pliya maasa pra
miarl Jesusya tinenupa'san muurukuntipiti'pl.
3 Miriri ye'nen moro Oliveira ye'kana' Judas
erepami'pl. Epiremanto' yewl' era'manenan
enepi'pliya moropai tiaronkon enepi'pliya.
Teepiremasanon esanon moropai fariseuyami'
narima'san, arinike to' wani'pi. Tikasuparaikon
moropai  titaikapukon = moropai  tiweiyukon,
ti'kuma'tukon ke to' erepami'pi. 4Jesus epa'ka'pi to'
ponaya moropai to' ekaranmapo'piiya, tami'nawiri
i' kupi to'ya tipl' epu'tii'ma. Ta'pliya to' pi: —
Ani' yuwaya'nikon? —ta'pliya. > Inkamoroya
yuuku'pl: —Jesus, Nazaré pon —ta'pi to'ya. —
Uuri milkiri —ta'pliya. (Judas, iteyatonon pi'
Jesus ekareme'nen, miikirl wani miriri inkamoro
pokonpe.) 6 Uuri miikiri, taasa' Jesusya pe,
inkamoro atarima'pi moropai to' esenumi'pi non
pona. 7 Moropai ini'ri Jesusya to' ekaranmapo'pi:
—Ani' yuwaya'nikon? —ta'piiya to' pi'. —]Jesus,
Nazaré pon —ta'pl to'ya. & —Uurl miikiri tauya

sarl. Uuri yuwaya'nikon ya, moriya tiwl insanan
unenupa'san nitii —ta'pi Jesusya to' pi'. 9 Miriri
ta'piiya timaimu yawiri awe'ku'to’pe manni' Paapa
nitiri'san ko'mannipi'piuya ani' atakama pra
man ta'pliya ne'tikini. Innape timaimu e'to'pe
taiya mirirl waranti. 10 Miririya Simdo Pedroya
tikasuparai mo'ka'’pi moropai teepiremasanon
esanon yepotori poitiri pana ya'ti'pliya. Miikirl
ipoitirl ese' Malco. 11 Miriri pi' Jesusya ta'pi Pedro
pi': —Tiwi akasuparai nisi, yeka'maki iwon ya' —
ta'piiya. —Itu'se Paapa e'to’ yawirl e'taruma'ti
pepin naka? Kaane, e'taruma'ti siriri Paapa
naiponti'pi pe.

Andas Pia Jesus Yari To'ya

12 Mirir tipo Jesus yapisi'pi to'ya, surarayami'ya
moropai to' esa'ya, moropai teepiremasanon
esanon narima'sanya yapisl'pl, itenya yewa'tl'pl
to'yva. 13 Moropai e'mai' pe yari'pi to'yva Anas
pia. Andas miikirl Caifas yawo. Miriri kono'
yai teepiremasanon esanon yepotori pe Caiféas
wani'pi. 14 Miikirl Caifdsya Judeuyami' esanon
panamasa’ wani'pl tiwin warayo' sa'manta yu'se
wani tami'nawironkon pemonkonyami' ton pe
kai'ma to' panamasai'ya wani'pl.

Pedroya Taa, Jesus Unepu'ti Pepin
57)(M t26.57-58,69-70; Mc 14.53-54,66-68; Lc 22.54-

15 Moropai Simdo Pedro moropai tiaron
inenupa'piya Jesus wenaima'pi. Miikirl tiaron
inenupa'pi teepiremasanon esanon yepotori
nepu'tl. Mirirl ye'nen attl'pi Jesus pikirl itewd'
poroyi'piri pikiri, 16 poro po Pedro ko'mami

tanne wittl woima'tito' mana'ta pia. Miririya
tiaron inenupa'pi, manni' teepiremasanon esanon
yepotori nepu'ti'pi, miikiri enna'po'pi mana'ta
piawon wiri' yarakkiri eseurimai. Eeseurima'pi
moropai Pedro ewomi tiri'pliya. 17 Moropai miikiri
mana'ta piawon wiri'ya ta'pl Pedro pi': —Miikiri
warayo' nenupa'pl amirl? —ta'piiya. —Kaane,
uuri pepin —ta'pl Pedroya. 18 Miririya Pedro
witl'pl ipoitiritonon kore'ta apo' pia tiwe'sanon
pia. Moropai teepiremato'kon yewi' era'manenan
pia. To' atapina'pi tintiruka'pikon pia, komi' pe
pata wani ye'nen. Satippe Pedro atapina'pi to'
pokonpe.

Teepiremasanon Esanon Yepotoriya

Jesus Ekaranmapo
(Mt 26.59-66; Mc 14.55-64; Lc 22.66-71)

19 Miriri tanne teepiremasanon esanon
yepotorlya Jesus ekaranmapo'pi inenupa'san
pi' moropai inekaremeki'pi pi'. 20 Jesusya
yuuku'pi: —Tami'nawironkon pemonkonyami'
yeurimapitl'piuya aronne, ama' pe pra.
Epere'nito' yewi'kon ta, epiremanto' yewl' ta, to'
yenupapiti'piuya timurukun pe awanikon tanne.
I' tauya pra wani'pl ama' pe. 21 Miriri ye'nen 1'
ton pe uyekaranmapoya? Inkamoro umaimu
etatiponkon mekaranmapoi, 1' taasau'ya to' pi'
Miriri epu'tl pi' to' man mori pe. 22 Miriri taasa'
Jesusya pe, tiwin epiremanto' yewl' era'manenya
Jesus yenpatamo'pl. Moropai ta'pliya: —I' ton pe
see mirirl ye'ka pe eseuriman miriri teepiremasanon
esanon yepotori pi'? —ta'pliya Jesus pi'. 23 Jesusya

yuuku'pi: —VYairl pra eseurimasa' ya, makai
tami'nawironkon pi' 1' kai'ma eseurimasa'. Tiise
yairi eseuriman pi' wai. I' wani' awani ye'nen
upa'tiya miriri? —ta'pl Jesusya miikiri pi'.
24 Miririya Andsya Jesus yarima'pi taironpi'se
Caifds pia, teepiremasanon esanon yepotori pia.

Ini'ri Pedroya Taa, Miikiri Unepu'ti Pepin
(Mt 26.71-75; Mc 14.69-72; Lc 22.58-62)

25 Miriri tanne Simdo Pedro atapina
ko'mannipi'pi satippe si'ma. Moropai tiaronkon
iipiawonkonya ta'pi ipi: —Miikiri warayo'
nenupa'pi nirl amirl ka'ri? Tilse Pedroya
ta'pl: —Kaane uuri pepin —ta'pliya. 26 Miririya
tiwin teepiremasanon esanon yepotorl poitirlya
ta')pl.  Miikirli pana Pedro na'ti'pi yonpa pe
awani'pi. Miikiriya ta'pl Pedro pi: —Amiri ka'rl
ayeramauya ne'tikini miikirl yarakkiri Oliveira
ye'kana' e'ni ne'tikini —ta'piiya. 27 Ini'rl Pedroya
ta'pi: —Kaane. Mirirl pe ri kariwana yunkon
e'na'pl.

Pilatosya Jesus Ekaranmapo

(Mt27.1-2,11-14; Mc 15.1-5; L¢ 23.1-5)

28 Moropai eerenmapi ya Jesus yari'pl to'ya
Caifas yewi' tapai Governador Pilatos yewt'
ta. Tiise Judeuyami' esanon wani'pl ewonpai
pra, tiwe'ki'pakon namai Judeuyami' pepin
kore'ta. Maasa pra Pascoa entamo'kanto' pi'
e'pai to' wani'pi. Mirirl ye'nen to' ewomi pin.
29 Mirirl ye'nen poro pona Pilatos epaka'pl
to' pia. Moropai ta'pliya to' pi: —I' imakui'pi
inkupi'pi taayanikon mirirl, miserl nikupl'pi?

—ta'pliya. 30 Yuuku'pi to'ya. —A'ki, imakui'pi
ku'sai'ya pra awani ya, aapia ene'sa’ annaya
pepin e'painon. Tiise imakui'pil kupitipon miseri
—ta'pi to'ya. 31 Miriri ye'nen ta'pi Pilatosya to'
pi: —Amirl'nikon miikirl yeseru yako'menkati
aawariri'nikon moropai itaruma'titi ayeserukon
yawirl.  Tiise yuuku'pl to'yva: —Amiri'nikon
Romanoyami'ya ani' wil me'po annaya tiri pepin
—ta'pl to'ya. 32 Miriri waranti to' eseurima'pl
miriri, Jesus nekaremeki'pl pi' innape awe'to'pe.
Maasa pra 1' kai'ma tlisa'manta ekareme'sa’
Jesusya wani'pl. 33 Pilatos ewomi'pi tewi' ta
moropai Jesus yanno me'po'pliya. Miririya Jesus
ekaranmapo'piiya: —Judeuyami' esa' amiri, rei
amiri? —ta'pliya Jesus pi'. 34 Jesusya yuuku'pi: —
Uyekaranmapoya awinipai ka'ri ou tiaronkonya
ekareme'sa' mirirl apl' —ta'pliya. 35 Pilatosya ta'pi:
—Judeu pepin uuri. Amiri yonpayami' moropai
teepiremasanon esanonya arumakasa' miriri
uyenya' —ta'pliya. —I' kupi pi' nan? —ta'piiya.
36 —Siriri non po pemonkonyami' yaipontiuya
pepin to' esa’ pe. Mirirl waranti ikupiuya ya,
upoitiritonon eseyamnama e'painon Judeuyami'
esanonya uyapisi namai. Tiise mirirl ye'ka pe pra
kupiuya tari siriri non po. Maasa pra siriri non
winipainon pepin uuri —ta'piiya. 37 Miriri ye'nen
Pilatosya ta'pi ipl: —Moriya rei pe awani miriri?
Jesusya ta'pl: —Amiriya taa miriri, yairon mai.
Esenpo'pi moropai uuipi'pi siriri non pona yairon
ekareme'se. Miriri ton pe neken erepami'pi.
Moropai yairon anetapainonya umaimu plinama.

38 pilatosya ta'pi: —I' miriri yairon? —ta'pliya.

Mirirl tipo Pilatos epa'ka'’pi pemonkonyami'
pia moropai ta'piiya to' pi: —Imakui'pi inkupi'pi
eporiuya pra wai. I' wenai pra iwime'pouya eserike
pra wai —ta'pliya. 39 —Tiise ayeserukon yawiri
kono' kaisari Pascoa yai, tiwin unarakkamo'pi
rumakauya aapia'nikon. Miseri amiri'nikon
Judeuyami' rei rumakauya yu'se naati? 40 Miriri
yuuku'pi to'ya tiwentaimepl'se. —Kaane, miikiri
pepin. Barrabas rumakaya yu'se anna man —ta'pi
to'ya. (Barrabas miikirl ama'ye'.)

19

Tami'nawironkon Pemonkonyami' Entaimepiti Je-
sus Wiiki Kai'ma
(Mt27.15-31; Mc 15.6-20; Lc 23.13-25)

1 Miriri tipo Pilatosya Jesus po'pitl me'po'pl.
2 Surarayamli'ya itarako ton koneka'pi mi'ni ke.
Moropai yeka'ma'pi to'ya ipu'pai pona, moropai
suuyu sonpan rei pon ye'ka yeka'ma'pi to'ya ipt'
tilwo'ma'takon pe. 3 Moropai iipia to' erepanpiti'pi.
Taapiti'pi to'ya ipi: —Viva Jesus, Judeuyami' esa’
amiri. Rei amirl —kai'ma taa pi' to' ko'mami'pi.
Moropai miikiri yenpatamopiti'pi to'ya.

4 Moropai ini'ri Pilatos epa'ka'pi moropai
ta'pliya Judeuyami' pi: —A'ki, miikiri yenpa'ka
me'po pi' wai era'makonpa. Imakui'pl inkupi'pi
eporiuya pra wai. I' wenai pra iwi me'pouya
eserike pra wai. > Mirirl ye'nen Jesus epa'ka'pi
mi'ni ye tarakko pe tiise moropal suuyu sonpan
tipon ya'. Mirirlya Pilatosya ta'pi to' pi': —AKi,
miserl warayo' man. Era'mati! —ta'piiya.

6 Miikiri era'ma tiuya'nikon pe teepiremasanon
esanon moropai to' poitiritonon entaimepiti'pi.
—Iwi me'poki, iwi me'poki paki'nan pona —
taapiti'pl to'ya.

Moropai Pilatosya ta'pi to' pi: —Kaane, uuril
pepin. Amiri'nikon neken taripai. Itu'se awanikon
ya, ipokapititantl paki'nan pona, iwitl —ta'pliya. —
Tiise uuri pia mori pe era'ma pi' wai. I' wenai pra
iwitl tauya eserike pra wai.

7 Tiise Judeuyami'ya yuuku'pl: —Moisés nuri'tl
nekaremeki'pl yawirl aasa'manta e'pai awani.
Maasa pra Paapa munmu pe awe'kupi —ta'pi
to'ya.

8 Miriri eta tiuya pe, Pilatos esi'nipi'pi ini' panpi'.
9Moropai eewomi'pl tewl' ta ini'ri. Moropai Jesus
ekaranmapo'piiya. —O'non pata painon amiri?
—ta'piiya. Tiise Jesusya yuuku pin. 10 Pilatosya
ta'piipi: —Umaimu yuukuya pepin? Enpenataki,
ayesa' uuri. Arumakauya e'painon, awi me'pouya
e'painon —ta'pliya Jesus p1'.

1 Jesusya yuuku'pi: —Aawariri uyesa' pe awani
pepin. Uyesa' pe awani maasa pra Paapaya itlisa'
mirlri aapia. Miriri ye'nen miikirlya, ayenya'
urumakatiponya, imakui'pi ku'sa’ miriri, imakui'pi
ku'sa'ya yentai.

12 Miriri eta tluya ye'nen, Jesus anrumakapai
Pilatos wani'pi. Tiise Judeuyami' entaimepiti'pl.
—Irumakaya ya, César yeyaton pe awani —ta'pi
to'va. —Ani' e'kupi ya rei pe César yentai e'pai
awani. César plinamaiya pepin.

13 Miriri eta tiuya pe Jesus yenpa'ka me'po'pi
Pilatosya. Moropai eereuta'pi taponse' pona mi-

ari pata ti' ka'sa’ pona. (Judeuyami' maimu ta
Gabatd). 14 Awani'pl sexta-feira Pdscoa konekato'
weiyu pe. Moropai wei enu'sa’ wani'pl. Miriri
yai Pilatosya ta'pi Judeuyami' esanon pi': —A'Ki,
ayesa'kon miikir], rei miikiri —ta'pliya.

15 Moropai to' entaimepiti'pi. —Iwi me'poki,
iwi me'poki paki'nan pona —taapiti'pl to'ya. —
Ayesa'’kon wii me'pouya yu'se naati? —ta'pi Pi-
latosya. —Itesa' pinon anna —ta'pi to'ya. —César
neken anna esa' —ta'pi teepiremasanon esanonya.

16 Mirirl tipo Pilatosya Jesus rumaka tu'ka'pi
Judeuyami' yenya' iwito'pe to'ya.

Jesus Pokapiti To'ya Paki'nan Po
(Mt 27.32-44; Mc 15.21-32; Lc 23.26-43)

17 Mirirl ye'nen surarayami'ya yari'pi. Jesus
epa'ka'pi cidade poi. Paki'nan yarl'pliya tiwito'
yaponse' ton. Eerepami'pi pata ese' pemonkon
pu'pai'pi warainon. (Judeuyami' maimu ta
Golgota.) 18 Moro ipokapiti'pi to'ya paki'nan po.
Moropai tiaronkon niri asaki'nankon warayo'kon
pokapiti'pl to'ya iratai wini Jesus wani'pi to'
arakkita.

19 Moropai Pilatosya tabua pona imenuka'pi
moropai itiri me'po’pi paki'nan pona.

JESUS NAZARE PON, JUDEUYAMI' ESA'
taato' e'menukasa' wani'pl. 20 Mararonkon pepin
Judeuyami'ya miriri erenka'pi maasa pra Jesus
wi'pi to'ya aminke pra cidade pia. Moropai miriri
e'menukasa’ wani'pi eseuriwi'nankon maimukon
ta. Judeuyami' maimu ta, romanoyami' maimu
ta, moropai gregoyami' maimu ta awe'menukasa’
wani'pi. 21 Moropai teepiremasanon esa'ya ta'pi

Pilatos pi: —Judeuyami' esa’ kai'ma ki'menukai
tiise “Judeuyami' esa’ uuri”, ta'’pl miserlya taato’
menukaki —ta'pi to'ya.

22 pilatosya yuuku'pi: —I' unmenuka'pi
ko'mami miriri waranti. Tiaron pe imo'tannipiuya
pepin —ta'piiya.

23 Paki'nan pona Jesus pokapitl surarayami'ya
tipo, ipon yanumi'pi to'ya moropai pantaka'pi
to'ya tikaisari'nikon, saakirironkon. Sonpan niri
yanumi'pi to'ya. Mirirl sonpan mori tiwin ika'sa’,
iisi'pinto' ton pin. 24 Miriri ye'nen ta'pi to'ya
tipi'nikon: —Ipon karaka namai, ti' yenunpai'nikon
ani' yemanne pe sonpan wani epu'to'pe'nikon —
ta'pito'ya.

Miriri kupi'pl to'ya Paapa maimu e'menukasa’
e'to'pe innape. See waranti awe'menukasa'’:
Upon pantaka'pi to'ya tikore'ta'nikon moropai son-

3
ani' pon pe awe'nimi epu'tikonpa ti' yenumi'pl
to'ya. S122.18
Mirirl ye'nen miriri kupi'pl surarayami'ya.

25 Miriri tanne aminke pra Jesus paki'nanon
pia wiri'sanyami' wani'pl satippe. Jesus yan mo-
ropai itakon moropai Clopas no'pi, itese' Maria,
moropai Maria Magdala pon, inkamoro wani'pi
aminke pra. 26 Moropai tisan era'ma tiuya pe, mo-
ropai tinenupa'pi, tisa'namanen, era'ma tiuya pe, Je-
susya ta'pi tisan pi': —Era'maki, anre miikiri taripai
—ta'pliya. 27 Miriri tipo ta'pliya tinenupa'pl pi': —
Era'maki, asan miikirl taripai —ta'piiya. Moropai
mirirl pata pai inenupa'piya isan yari'pi tewi' ta
aako'manto’pe.

Jesus Sa'manta
(Mt 27.45-56; Mc 15.33-41; Lc 23.44-49)

28 Titko'mami tipo, Jesusya tami'nawiri areti'kasa'
tluya epu'ti'pl. Moropai ta'pliya: —Tuna aninnipai
wali. Mirirl ta'pliya innape Paapa maimu
e'menukasa’ e'to'pe yairi. 29 Moro pisa wani'pl
intapikiron uva yekku so'ritasa’ yense'. Miriri
yenen tu'nasen esponja tiri'pi to'ya wo' ka.
Moropai amansa' tanne, esponja mo'ka'pi to'ya.
Hissopo ye' pona tirl'pi to'ya, moropai i'mi'sa'ka'pi
to'ya inta ya'. 30 Mirirl yu'na'pi Jesusya moropai
ta'pliya: —Tami'nawiron atareti'kasa’' man. Miriri
taa tluya yareti'ka pe awe'muruika'pi moropai
aasa'manta'pi.

Jesus Yara'ta Yaso'ka To'ya

31 Miriri Pascoa konekato' weiyu yai, moropai
penane wani sabado ipikku, pdscoa pi' to' e'to'.
Miriri ye'nen isa'manta'san esari'pi ko'mami
paki'nan po yu'se pra Judeuyami' wani'pi. Miriri
ye'nen to' witi'pi Pilatos pia. Ta'pi to'ya ipi: —
Inkamoro pisi waikipitl me'poki ka'ne' panpi' to'
sa'mantato’pe moropai to' esari'pl mo'kato'pe
annaya paki'nan po to' ko'mami namai sabado
yai —ta'pi to'ya ipi'. 32 Mirirl ye'nen surarayamf'
witl'pl. E'mai'non paki'nan pon pisi waikipiti'pi
to'ya. Miriri tipo tiaron pisi waikipiti'pl to'ya Jesus
yarakkironkon. 33 Tilse Jesus pia teerepamikon
yai, era'ma'pl to'ya aasiri aasa'mantasa’ wani'pl.
Miriri ye'nen i'si waikipiti to'ya pra awani'pl.
34 Tilse tiwin suraraya tikasuparai ke ya'so'ka'pi
Jesus yara'ta yai. Mirirl pe ri imini moropai tuna
ti'kamo'pl marari pra. 35 Mirirl era'matipon uuri.

Moropai ekaremekiuya sirirl innape ikupikonpa.
Mirirl unekaremeki wani yairi. Moropai miriri
wani innape epu'tiuya. 36 Miriri e'kupi'pi Paapa
maimu e'menukasa’ e'to'pe innape. See waranti
awe'menukasa':

Tiwin ite'pi waikipiti to'ya pepin tiwin kin Ex

12.46; Nm9.12; S134.20

taato'. 3 Moropaiini'ri Paapa maimu e'menukasa’
see warantt:

Pemonkonyami'ya tina'so'ka'plkon era'ma pe man
Zc12.10
taato' miriri.

Jesus Yu'na'ti To'ya
(Mt27.57-61; Mc 15.42-47; Lc 23.50-56)

38 Miriri tipo José Arimatéia ponya Pilatos pi'
esati'pi, Jesus esa'ri'pl yu'na'tipa kai'ma. Miikirl
José wani'pl Jesus wenaimetipon pe tiise ama'
pe, maasa pra Judeuyami' esanon nama'piiya.
39 Moropai Nicodemos, manni' Jesus pia iti'pi
ewaron ya'. Miikirl witi'pi José yarakkiri. A'pusin
yari'pliya 35 quilos kaisari yai'mei mirra, aloé
yarakKiri. 40 Moropai Jesus esa'ri'pi wonti'pi to'ya
kamisa ke a'pusin teka'mai, Judeuyami' yeseru
yawirl isa'manta’pi esa'ri'pl konekato' tiuya'nikon
yawirl. 41 Moropai jardim wani'pi Jesus wi'pi
to'ya pata pia aminke pra. Moro wani'pi ame-
nan uuruwai, ti' yawon isa'manta'pi ton pinon.
42 Moropai Judeuyami' festari weiyu ekonekato'
wani yenen mirirli uuruwai ya' Jesus esa'ri'pi
yeka'ma'pi to'ya aminke pra awani ye'nen.

Jesus E'mi'sa’ka
(Mt 28.1-8; Mc 16.1-8; Lc 24.1-12)

1 Domingo erenmapi yai, ewaron ke tiise
Maria Madalena witl'pl uuruwai pona. Moropai
era'ma'piiya, ti' kureman wani'pi era'tisa' inna'ta
poi. 2 Miriri era'ma tluya pe Maria ekatumi'pi
Simdo Pedro pia moropai tiaron inenupa'pi
Jesus nisa'nama'pl pia. Moropai ta'pliya to' pi":
—Uyepotorikon yari'pl to'ya man uuruwai yapai
moropai o'non pata yaasa' to'ya epu'tl annaya pra
man.

3 Miriri ye'nen Pedro moropai tiaron inenupa'pi
witl'pl uuruwai pona. 4 Sa'niri to' ekatumf' pl
tifse tiaron inenupa'pi kane' panp1 eeka'tumi’ p1
Pedro eka'tumi yentai. Miriri ye'nen eerepami'pi
uuruwai pona Pedro rawirl. 5 Moropai
awe'muruika'pl kamisa era'ma'pliya tlise eewomi
pra awani'pi. 6 Ite'ma'pl pi' Pedro erepami'pi.
Tiwinari Pedro ewomi'pi uuruwai ya', ti' yawon
ya. Moro kamisa era'ma'pliya. 7 Moropai
Jesus pu'pai woinon kamisa era'ma'pliya tiaron
kamisa piapai aminke ma're. Yanmako'masa' pe
awani'pl. 8 Miriri tipo tiaron inenupa'pl ewomi'pl
Pedro ye'ma'pi pi'. Era'ma'pliya, innape Jesus
e'mi'sa'kasa’ kupi'pliya. 9 (Milwini tilse Paapa
maimu e'menukasa’ epu'ti to'ya pra awani'p],
awe'mi'sa'ka e'pai awani taato'.) 10 Miriri tipo to'
emikku'pi.

Jesus Esenpo Maria Pia
(Mt 28.9-10; Mc 16.9-11)



Jodo 20:11 XCv Jodo 20:18

11 Maria ko'mami'pi satippe tikarawa'pl. Tikarau
ye'ka pe awe'muruika'pi moropai uuruwai ya'
erama'piiya. 12 Moro inserlyami' asaki'nankon
erama'pliya, aimutun to' pon. To' ereutasa’
wani'pi Jesus pata'pi ya', tiwin ipu'pai pata'pi ya/,
tiaron i'pu pata'piya'.

13Moropaita'pito'ya Maria pi': —Wiri', 1' pi' aka-
rau mirirl? Mariaya yuuku'pil: —Inna, uyepotori
yari'pl to'ya man moropai o'non pata yari'pl to'ya
epu'tiuya pra wai. 14 Miririya eera'ti'pi moropai
Jesus era'ma'piiya. Tiise Jesus pe awani epu'tiiya
pra awani'pi.

15 Jesusya ta'pi ipi": —Wiri', I' p1' akarau miriri?
Ani' yuwaya? —ta'piiya. Jardim ko'manni'nen
kai'ma Maria esenumenka'pi.  Miriri ye'nen
ta'pliya: —Inna, uyonpa, amiriya ka'ri yaasa' nai
ka'’kiupi' o'non pata yari pi' nan uutito'pe era'mai?
—ta'pliya.

16 Jesusya ta'piipl': —Maria —ta'pliya.

Mirirl pl' eera'ti'pl iponaya moropai ta'pliya
Judeuyami' maimu ta: —RabOni —ta'pliya.
(Uyenupanen taato' mirirl) 17 —Uuri Kkisapisi
—ta'pl Jesusya ipi'. —Maasa enuku pra wai uyun
pia. Tiise atiki uyonpayami' pia. Makai to' pi'
enna'po uyun pia, miikiri wani to' yun pe niri,
Paapa unapuriton moropai to' napuriton niri pia
uuti. 18 Mirirl ye'nen Maria witi'piinenupa'san pia
moropai ekaremeki'piiya. —Uyepotorikon era'ma
pi' wali, see ye'ka pe taa pi' man —ta'piiya.

Tinenupa'san Pia Jesus Esenpo
(Mt 28.16-20; Mc 16.14-18; Lc 24.36-49)

19 Pata ko'mami'pl mirirl domingo yai. Mirirl
yai inenupa'san epere'sa’ atarakkansa' wani'pi
maasa pra Judeuyami' esanon pi' eranne' pe to'
wani'pl. Mirirl tanne Jesus iipi'pi to' Kore'ta
satippe awani'pi. Moropai ta'pliya to' pi: —
Tiiwanmira e'tl. 20 Miriri taa tiuya tipo, tenya prego
yetta'pi moropai tara'ta yaino yenpo'piiya. Miriri
pi' inenupa'san atausinpa'pi tepotorikon era'ma
tluya'nikon pi'.

21 Ini'rl Jesusya ta'pi to' pi': —Tiiwanmira e'ti.
Siriri non pona uyunya uyarimasa' warantl
ayarimauyanikon —ta'pliya. 22 Mirirl tipo to'
puma'piiya. —Mori Yekaton Wanni yapi'ti —
ta'pliya to' pi'. 23 —Ani' nikupi'pi imakui'pi
kupiya'nikon ya aawanmira'nikon, Paapaya niri
ikupl tilwanmira. Tiise ani' nikupi'pl imakui'pi
kupiya'nikon pra awani ya, aawanmira'nikon,
miriri waranti aako'mami miriri.

Jesus Esenpo Tomé Pia

24 Moropai Tomé, tiwin inenupa'pi tiaronkon
inenupa'san yarakkiri pra awani'pi Jesus iipi'pi
yai. (Miikirl Tomé wani'pi asaki'ne itese’, Tomé
moropai monoi'.) 25 Miriri ye'nen tiaronkon

inenupa'sanya ekaremeki'pi. = —Uyepotorikon
erama pl' anna man —ta'pi to'ya ipi'. Tiise
Toméya ta'pi to' pi: —Innape akupiuya'nikon

pepin. Uyenya eperu ke itenya pokato' pata'pi
ya' yapluya pra tiise innape ikupiuya pepin. Yara'ta
ya'so'kasa' ya' uyenya yeka'mauya pra tiise innape
ikupiuya pepin —ta'pi Toméya to' pi'".

26 Moropai eseuriwi'ne mia' pona tiimo'tai (8) wei
tipo, ini'ri inenupa’'san epere'sa’ wani'pl witti ta.

Moropai Tomé wani'pi to' pokonpe. Mana'takon
atarakkansa' wani'pi. Miiwini tiise Jesus esenpo'pi
to' kore'ta, awani'pl satippe. Moropai ta'pliya
to' pi: —Tilwanmira e'ti —ta'piiya. 27 Moropai
ta'pliya Tomé pi: —Ayenya yeka'maki uyenya
ya', era'maki. Moropai uyara'ta yai ayenya ya-
wonni'ki innape ukupipa. Innape pra uuri ki'kupli
—ta'pliya Tomé pi'.

28 Miririya Toméya yuuku'pi: —Uyepotori, Paapa
unapuriton —ta'pliya.

29 Jesusya ta'pi ipl: —Innape ukupi pf'
nan uyera'maya yemnen? Tilse tiaronkon
uyera'ma'tiponkon pepin inkamoro, tilse innape
ukupi to'ya. Mirirl wenai to' atausinpa.

I' Ton Pe Siriri Kaareta Menuka Tiuya

Ekaremeki Jodoya

30 Moropai marari pra ani' nikupi eserikan pepin
kupi'pl Jesusya tinenupa'sanya era'ma tanne. Tiise
siriri kaareta pona imenukasau'ya pra wai. 31 Tiise
unmenuka'san menuka'piuya innape Jesus wani
Cristo, Paapa nimenka'pl pe kupikonpa. Innape
Paapa munmu pe Jesus wani kupikonpa. Moropai
innape ikupiya'nikon ye'nen, aako'mamikon enen
ipatikari iipia.

21

Galiléia Po Jesus Esenpo Tinenupa'san Pia
1 Miriri tipo, ini'rl Jesus esenpo'pi tinenupa'san pia
Tiberiades ku'pirl ena po to' tifse. Siriri waranti
awani'pi. 2 Timurukun pe to' wani'pi. Simé&o Pe-
dro, Tomé, manni' itese' monoi', Natanael, Galiléia

pon Cana poinon, Zebedeu munkiyami', moropai
tiaronkon asaki'nankon Jesus nenupa'san wani'pi.
3 Moropai Siméo Pedroya ta'pi tiaronkon pi': —
Tarrafa pi' uuti siriri —ta'pliya. —Inna iyari,
anna witi niri —ta'pi to'ya ipi'. Miriri ye'nen to'
asara'ti'pi kanau ya'. Tiwin ewaron erenmapi
pikirl ani' yapisi to'ya pra awani'pi.

4 Wei epa'ka tanne, Jesus esenpo'pi tuna ena
pona satippe. Tiise Jesus pe awani epu'ti in-
enupa'sanya pra awani'pi.

5 Moropai Jesusya ta'pi to' pi: —Uyonpayami’,
ani' yapisiya'nikon pra naati? —ta'pliya. —Inna,
ani' ton pra man —ta'pi to'ya.

6 Jesusya ta'pi to' pi: —Tarrafa yenunti kanau
merunti wini, moro'yami' yapisikonpa. Moropai
yenumi'pi to'ya moropai ini'ri miriri yeku'na
to'ya eserike pra awani'pl maasa pra marari pra
moro'yami' atapi'sa’ wani'pl.

7 Moropai inenupa'pi Jesus nisa'nama'plya ta'pi
Pedro pi": —Uyepotorikon miikiri —ta'piiya. Miriri
eta tluya pe Pedroya tipon yeka'ma'pi maasa pra
tipon mo'kasai'ya wani'pi. Moropai aarapumi'pi
tuna ka'. 8 Tiaronkon inenupa'san witi'pl Pedro
pikiri tuna ena pona kanau ya', tarrafa yeku'na'pi
to'ya. Maasa pra aminke pra tuna ena pona to'
wani'pi. Yai pra 100 metros kaisari to' wani'pi.
9 Tiwautikon pe apo' era'ma'pi to'ya, moro'yami'
wani'pi ipo moropai péo.

10 Moropai Jesusya ta'pi to' pi': —Anapisi'pikon
moro'yami' yonpa ene'tl —ta'piiya to' pi'".

11 Simdo Pedro asara'ti'pi moropai tarrafa
kuna'piiya. Mararonkon pepin moro'yami'

wani'pi. 153 kaisari wani'pl. Miiwini tlise tarrafa
e'karakasa’ pra awani'pi. 12 Moropai Jesusya ta'pi
to' pi: —Asi'ti entamo'kai —ta'pliya. Moropai
“Ani' amiri?” kai'ma taa ani'ya pra awani epu'ti'pl
to'ya. 13 Miririya Jesus witi'pi, pdo yanumi'piiya, to'
pia itiri'pliya. Mirirl warantl moro' yanumi'pliya
itiri'piiya nirl to' pia.

14 Miriri wani teeseurinon ite'’ka pe Jesus es-
enpo'pi tinenupa'san pia tiwe'mi'sa'ka tipo.

Jesus Eseurima Pedro Yarakkiri
15 Tiwentamo'kakon tipo, Jesusya ta'pi Simao Pe-

dro pi: —Simdo, Jodo munmu amirl. Uurl
sa'namaya insananya usanama yentai?
Yuuku'pi Pedroya: —Inna, uyepotori.

Asa'nama pi' wai, epu'ti pi' nai —ta'pliya.

Jesusya ta'pi: —Upemonkonoyami' ko'manni'ki,
ayekinnan carneiroyami' ko'mannipiya waranti.

16 Moropai itakon te'ka pe Jesusya ta'pi Pedro
pi': —Simado, Jodo munmu amirl. Innape pu'kuru
usa'nama pi' nan? —ta'pliya.

—Inna, uyepotori —ta'pi Pedroya. —Asa'nama
pi' wai epu'ti pi' nai.

Jesusya ta'’pl: —Moriya upemonkonoyami'
ko'manni'ki ayekinnan ko'mannipiya waranti.

17 Teeseurinon te'ka pe Jesusya ta'pl: —Simao,
Jodo munmu amiri. Uuri sanama pi' nan?

Miriri pi' Pedro esewankono'ma'pi. Maasa
pra Jesusya tekaranmapopiti'pl eseuriwi'ne
ite'ka kaisari, —Uurl samama pi' nan? —taiya
yenen. Mirirl ye'nen ta'piiya ipi: —Uyepotori,
tami'nawiron epu'nen amiri. Asamama pi' wai
epu'nen amiri niri.

Jesusya ta'’pl: —Moriya upemonkonoyami'
ko'manni'ki ayekinnan ko'mannipiya waranti —
ta'pliya. 18 Ayenku'tiuya pepin, pena maasa awani
ya apon ton yeka'mapiti'plya moropai itu'se
awe'to’ ya' attipiti'pl. Tiise a'yeke'ton pe eena
ya, ayenya yekainumiya tiaronya ayewa'tito'pe
moropai ayarito'ya o'non pata itu'se awe'to' pepin
ya'. 19 Miriri taa tiuya pe, Jesus eseurima'pii' kai'ma
Pedro sa'mantato’ pi'. Moropai aasa'mantato’
wenai, tiaronkonya Paapa yapuri. Mirirl tipo
Jesusya ta'pi ipi': —Upikiri aase.

20 Moropai Pedro era'ti'pi, tiaron inenupa'pi
era'ma'piiya, manni' Jesus nisa'nama'pi, Jesus pia
awani manni' entamo'kanto' Pascoa itese' weiyu
yai, Jesus pi' ekaranmapotipon —Uyepotori, ani'ya
amirl ekaremeki ayeyatonon pi'? —taiya ne'tikini.
Miikirl era'ma'pl Pedroya. 21 Mirirl era'ma tiuya
ye'nen Pedroya ta'pi Jesus pi: —Uyepotori, 1'
e'kupi miserl yarakkiri?

22 Jesusya yuuku'pl: —Miikirl ko'mami yu'se
wani ya uuipi pikiri, miikiri yarakkiri i' ton pra
nai. Tiise amir], upikiri aase —ta'piiya. 23 Miriri
yenen tiaronkon itonpayami'ya taa ko'mannipi'pi
manni' inenupa'pi, aasamanta pepin kai'ma to'
eseurimapiti'pl. Tiise miriri ye'ka pe pra Jesus
eseurima'pi. —Aasa'manta pepin —taiya pra
awani'pl. Tilse, —Uuipi pikirl aako'mami yu'se
wanli ya, miikirl yarakkiri1' ton pra nai —ta'piiya.

24Manni'inenupa'pi miriri ekareme'nen miikiri,
imenukatipon niri, moropai inekaremeki'pi yairi
epu'ti pi' anna man.

25 Moropai mararon pepin Jesus nikupi'san.

Miriri e'menukasa’ wani ya, tu'ke Kkaareta
yannipliya e'painon, sirirl pata yentai.

